
ኣብ ነዘርላንድስ፡ ጀርመንን ኖርወይን ሰሚናራት ተኻዪዱ

ኣብ ነዘርላንድስን ጀርመንን ኣብ 
ምድልዳል ውዳበታትን ምዕዛዝ 
ኣበርክቶን ዘተኰረ ሰሚናራት ክካየድ 
ከሎ፡ ኤርትራውያን ነበርቲ ኖርወይ 
ድማ ገምጋም ንጥፈታት ሃገራውያን 
ውዳበታት ኣቃኒዖም።

ብመሰረት ካብ በቦታኡ ዝበጽሓና 
ሓበሬታ፡ ኣምባሳደር ነጋሲ ካሳ ብ20ን 
21ን ታሕሳስ ኣብ ከተማ ዝወለን 
ኣምስተርዳምን ኣብ ዘካየዶ ኣብ 
ዘቤታውን ዞባውን ኵነታት ዘተኰረ 
ሰሚናር፡ ኣብ ወጻኢ ዝነብሩ ዜጋታት 
- ከም ወትሩ ሓድነቶም ኣትሪሮም 
ኣብ ልምዓታዊ መኸተ ሱታፌኦም 
ብምሉእነት ንኸረጋግጹን ዝያዳ 
ንምሕያሉ ክጽዕሩን ብምዝኽኻር፡ 
ዕቚር ዓቕምታት ብዝግባእ ንምምዝማዝ 
ይስራሕ ከምዘሎ ኣብሪሁ።

ኣብ’ቲ ኣጋጣሚ፡ ፕሮጀክት ኣሕዳሪት 
ቤት-ትምህርቲ ፎርቶ-ሳዋ ንምዕዋት 
ዝካየድ ዘሎ ጐስጓሳትን ተበጺሑ 
ዘሎ ደረጃን፣ ከምኡ’ውን ስሉጥነት 
ኣገልግሎት ኤምባሲ ንምርግጋጽ 
ዝሰላሰል ዘሎ ስራሕ ዝምልከት መግለጺ 
ቀሪቡ።

ብኻልእ ወገን፡ ኣብ ዝተፈላለያ 
ከተማታት ጀርመን ዝነብሩ 
ኤርትራውያን፡ መደባት ልምዓት 
ብሓፈሻ ፕሮጀክት ኣሕዳሪት ቤት-
ትምህርቲ ኣፋምቦ ድማ ብፍላይ 
ንምዕዋት ይነጥፉ ከምዘለዉ ሓቢሮም።

ኣወሃሃዲት ሽማግለ ኣብ ዝሃበቶ 
ሓበሬታ፡ ነቲ ፕሮጀክት ንምዕዋት 
ኣብ ዝተፈላለያ ከተማታት ጐስጓሳዊ 
ንጥፈታት ከምእተኻየደ፣ ነበርቲ ልዕሊ 

25 ከተማታት ድማ ዝምስገን ግብራዊ 
ተበግሶታት ከምዝወሰዱ ገሊጻ።

እዚ ከም’ዚ’ሉ እንከሎ፡ ኤርትራውያን 
ነበርቲ ኖርወይ ብ13 ታሕሳስ ገምጋም 
ንጥፈታት ሃገራውያን ውዳበታት ኣብ 
2025 ብምክያድ፡ ኣብ ናይ መጻኢ 
መደባት ዘትዮም።

ኣብ’ቲ ገምጋም፡ እተን ውዳበታት ኣብ 
ኩሉመዳያዊ መደባት መኸተ ዝምስገን 
ኣበርክቶ ይገብራ ከምዘለዋ ክሕበር ከሎ፡ 
ድልዱል ውዳበ ሓያል ማሕበረሰብ 
ስለዝፈጥር፡ ሃገራውያን ውዳበታት 
ሕመረት ትውፊታት ብግቡእ ክዕቀቡን 

ናብ ወለዶታት ክሰጋገሩን ብዝለዓለ 
ክነጥፋ ከምዝግባእ ተገሊጹ።

ኣብ’ቲ ፈጻሚ ጉዳያት ኤምባሲ 
ኤርትራ ኣብ ሃገራት ስካንዲናቪያ ኣቶ 
መሓመድዓሊ መሓመድስዒድን ሓላፊ 
ቈንስላዊ ጉዳያት ኣቶ የማነ ገብረኪዳንን 
ዝተሳተፍዎ ገምጋም፡ ንቈንስላዊ 
ኣገልግሎትን ተገልገልቲ ከማልእዎ 
ዝግባእን ዝምልከት መብርሂ ተዋሂቡ፣ 
ንስሉጥነት ናይ’ቲ ኣገልግሎት ኣብ 
2026 ብሰፊሑ ከምዝስራሕ ተሓቢሩ።

ኣብ ተመሳሳሊ ንጥፈት፡ ጨናፍር 
ሃማደኤ ኣብ ኣቡ-ዳቢ ከምኡ’ውን 

ዱባይን ሰሜን ኢማራትን፡ ብ21 ታሕሳስ 
ጉባኤታተን ኣቃኒዐን።

ኣብ’ቲ ዝተኻየደ ጉባኤታት፡ ፈጻሚት 
ጉዳያት ኤምባሲ ኤርትራ ኣብ 
ሕቡራት ኢማራት ዓረብ ወ/ሮ ስዒዳ 
መሓመድ-ጣሃ ኣብ ኣቡዳቢ፣ ኣካያዲ 
ስራሕ ቤት-ጽሕፈት ጠቕላሊ ቈንስል 
ኣብ ዱባይን ሰሜን ኢማራትን ኣቶ 
መሓመድ ማሕሙድ ሰሊምን ሓላፊ 
ህዝባውን ኮማውን ጉዳያት ኣቶ ተስፉ 
ገብረትንሳኤን ድማ ኣብ ዱባይ፡ ኣብ 
ኣገዳስነት ምሕያል ውዳበታት ዘተኰረ 
መደረታት ኣስሚዖም።

ተሰነይ - ተሳትፎ ህዝቢ ኣብ መደባት ጥሙር መኸተ ተመጒሱኣብ ንኡስ ዞባ ተሰነይ፡ ብተሳትፎ 
ህዝቢ ክትግበሩ ዝተወጠኑ መደባት 
87 ሚእታዊት ብዓወት ከምእተሰላሰሉ፡ 
ኣመሓዳሪ ንኡስ ዞባ ተሰነይ ኣቶ ስዩም 
ገብረእየሱስ፡ ብ23 ታሕሳስ ምስ ወከልቲ 
ህዝቢ ኣብ ዝገበሮ ርክብ ሓቢሩ።

እቲ ዕማም፡ ምምዕባል ትካላት 

ማሕበራዊ ኣገልግሎት፡ ምሕያል 
መደባት ጥሙር መኸተ፡ ምዕቃብ ማይን 
ሓመድን፡ ምብራኽ እቶታውነት ሕርሻን 
ኣታዊታት ንኡስ ዞባን ዘጠቓለለ ነይሩ።
በዚ መሰረት፡ ጽላት ትምህርቲ ንምስፋሕ 

ኣብ 11 ምምሕዳራት ከባቢ ብልዕሊ 2 
ሚልዮን ናቕፋ 29 መዋእለ ህጻናት 
ተሃኒጸን ኣገልግሎት ክህባ ከምዝጀመራ፣ 
ኣብ ገለ ኣብያተ-ትምህርቲ ዝጸንሐ ጽበት 
ክፍልታት ንምፍታሕ ድማ ብልዕሊ 

2 ሚልዮን ናቕፋ 10 ተወሰኽቲ 
ክፍልታት ከምእተሃንጸ በሪሁ።

ሽግር ጽሩይ ዝስተ ማይ ንምፍታሕ 
ብዝዕመም ዘሎ ስራሕ ድማ፡ ኣብ 
ፋንኮ ሓድሽ ትሕተ-ቅርጺ ይዋደድ 

ከምዘሎ፣ ኣብ ዓሊግድር ብልዕሊ 386 
ሽሕ ናቕፋ ጸሓያዊ ጸዓት ተተኺሉ 
ህዝቢ ኣገልግሎት ክረክብ ከምዝበቕዐ፣ 
ኣብ ከተማ ተሰነይ’ውን ብ1.2 ሚልዮን 
ጸሓያዊ ጸዓት ተዋዲዱ ኣብ ምጽፋፍ 
ከምዝርከብ ተገሊጹ።

ብዘይካ’ዚ፡ ኣብ ግዜ ክራማት ናብ 
ከተማ ተሰነይ ክኣቱ ዝጸንሐ ውሕጅ 
ዘውርዶ ሳዕቤን ንምክልኻል፡ ልዕሊ 
1.7 ሚልዮን ናቕፋ ወጻኢ ዝተገበረሉ 
ስራሕ ብኩባንያ ህንጻ ሰገን ከምእተዓመ 
ተሓቢሩ።

ኣብ መወዳእታ፡ ኣብ’ዚ ዓመት’ዚ 
ብዘጋጠመ 28 ሓደጋታት ባርዕ 
ኣስታት 3,500 ሄክታር መገሃጫታት 
ከምእተቓጸለ ክግለጽ ከሎ፡ ተመሳሳሊ 
ሓደጋታት ንምግታእ፡ ጓሶት፡ ሓረስቶትን 
ካልኦትን ክጥንቀቑ መተሓሳሰቢ 
ቀሪቡ።

ንመደባት 2026 ኣመልኪቱ ኣቶ 
ስዩም፡ ምህናጽ መጸበዪ ነፍሰ-ጾራት 
ኣብ ሆስፒታል ተሰነይ፣ ምጽፋፍ 
ህንጸት ካልኣይ ደረጃ ቤት-ትምህርቲ 
ፋንኮ፣ ምድልዳል ናይ ሓመድ ጽርግያ 
ከተማ ተሰነይ፣ ምድላው ርእሰ-ውጥን 
ከተማ ተሰነይ፣ ምዕባይ ኣታዊታት 
ስፖርትን ጥሪትን፣ ከምኡ’ውን ምዕባይ 
ተሳታፍነት ተመሃሮ ኣብ ገጠራት 
ከምዘጠቓልል ገሊጹ።

ጥዕና ሓናት ብኸመይ ክጽሎ ጥዕና ሓናት ብኸመይ ክጽሎ 
ይኽእል?ይኽእል?

ኣመሪካ ንግሪንላንድ ናይ ምውናን ኣመሪካ ንግሪንላንድ ናይ ምውናን 
ባህጋ ይሰምረላ ዶ ይኸውን?ባህጋ ይሰምረላ ዶ ይኸውን?

“ቀርኒ ኣፍሪቃ፡ ኣብ ሰበብ ጂኦ-“ቀርኒ ኣፍሪቃ፡ ኣብ ሰበብ ጂኦ-
ፖለቲካ ክልተ-ማያት”ፖለቲካ ክልተ-ማያት”

ወራር ቀይሕ ኮኾብን ታኼላ ወራር ቀይሕ ኮኾብን ታኼላ 
ቀይሕ መስመርንቀይሕ መስመርን ሻምፕዮን ካልኣይ ዲቪዥን ሻምፕዮን ካልኣይ ዲቪዥን 

ኵዕሶ እግሪ ዞባ ማእከል ፈሊሙኵዕሶ እግሪ ዞባ ማእከል ፈሊሙ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ጥዕና ሓናት ብኸመይ ክጽሎ ይኽእል?ጽክታት ሓናት፡ ኣብ ክልቲኡ 
ዳሕረዋይ ክፋል ሸነኽ ጐረሮ ናይ ኣፍ 
ዝርከባ ኣካል ስርዓተ ምክልኻል ሕማም 
እየን። እዘን ጽክታት ልክዕ ከም ‘ልይምፍ 
ኖድ’ (lymph nodes) ብኣፍና ወይ 
ብኣፍንጫና ናብ ውሽጢ ሰብነትና 
ንዝኣቱ ታህዋስያን ኣጻርየን ይጉሕፋ። 
ኣብ ጐረሮና ረኽሲ ንኸይፍጠር’ውን 
ጸረ-ነፍሳት (antibiotic) የንዝዓ እየን። 
ብኸምዚ ድማ ካብ ሕማምን ረኽስን 
ይከላኸላ። 
‘ልይምፍ ኖድ’፡ ኣብ መላእ ሰብነትና 

ተዘርጊሑ ዝርከብ ኣዝዩ ተኣፋፊ 
መርበብ ሻምብቆ እዩ። ኣብ ሻምብቆታት 
ደም ነዝዒ ብምልሓዅ ናብ ኩሉ ክፍሊ 
ሰብነትና የበጻጽሕ። ብዝኾነ ታህዋስያን 
ተጠቒዕና ምስ ንህሉ ብመንገዱ 
መልእኽቲ የመሓላልፍ። 

ኣብ እንሓመሉ እዋን፡ ኣብ ሓንቲ ወይ 
ክልቲኤአን ሓናት ሕበጥ፡ ቃንዛ፡ ረኽስን 
ናይ ምውሓጥ ጸገምን ክፍጠር ንቡር 
እዩ። እዚ ቃንዛ ሕዱር ምስ ዝኸውን፡ 
ተፈዊሱ ክሓይሽ ምስ ዘይክእል፡ 
ብመብጣሕቲ ከም ዝእለያ ይግበር እዩ። 
ኣብ ከምዚ ኩነታት፡ ሰብነትና ነቶም ናብ 
ውሽጢ ክኣትዉ ዝኽእሉ ታህዋስያን 
ንምክልኻል፡ ካልእ መንገዲ ከናዲ 
ይግደድ ማለት እዩ። 
ጥቕሚ፦ ካብቲ ቀንዲ ዕማም ናይ 

ሓናት ረኽሲ ምክልኻል እዩ። ሓናት 
ሓያሎ ጸዓዱ ዋህዮታት ደም ዝሓዛ 
እየን። ጸዓዱ ዋህዮታት ደም ሕማም 
ንምክልኻል ዝሕግዝ ኣካል ደም እዩ። 
ሓናት ኣብ ኣፍና ኣብ ዝርከብ ዳሕረዋይ 
ክፋል ናይ ጐረሮና ሰፊረን ስለ ዝርከባ 
ድማ፡ ብኣፍናን ኣፍንጫናን ናብ ውሽጢ 
ሰብነትና ታህዋስያን ከይኣትዉ ይከላኸላ። 
ቅርጺ፦ቅርጺ፦ ሓናት፡ ኣብ ቅድሚ መስትያት 

ኴንና፡ ኣፍና ብዝግባእ ከፊትና ክንርእየን 
ንኽእል ኢና። እንቋቝሖ መሰል ቅርጺ 
እዩ ዘለወን። 

ሕብሪ፦ሕብሪ፦ ሓናት ጥዑያት ምስ ዝህልዋ፡ 
ሮዛ መሰል ሕብሪ እዩ ዘለወን። ኣብ ግዜ 
ምስ ዝሓማ ወይ ዝረኽሳ፡ ቀይሕ ሕብሪ 
ይህልወን። ምስኡ ድማ ሕበጥ። 
ዓቐን፦ ዓቐን፦ ግዝፊ/ ዓቐን ሓናት ካብን 

ናብን ሰብ ይፈላለ እዩ። 
- ነፍሲ-ወከፈን፡ ብገምጋም 42.81 ኩቦ 

ሰንቲ ሜትር ግዝፊ ኣለወን። 
- ግዝፊ ሓናት ደቂ ኣንስትዮ ብገምጋም 

37.65 ኩቦ ሰንቲሜትር ክበጽሕ እንከሎ፡ 
ናይ ደቂ ተባዕትዮ ድማ 52.4 ኩቦ ሰንቲ 
ሜትር ይኸውን። 
ንጥዕና ሓናት ክጸልዉ ዝኽእሉ 

ኩነታት 
ሓናት ብዝተፈላለየ ምኽንያት ጥዕንአን 

ክጽሎ ይኽእል እዩ። ሓደ ካብኡ ነድሪ 
ሓናት (tonsillitis) እዩ። ካልኦት ንጥዕና 
ሓናት ክጸልዉ ዝኽእሉ ኩነታት፦
- ‘ስትረፕ ትሮት’ (Strep throat)፦ 

እዚ ‘ስትረፕቶኮኩስ’ (Streptococc-
cus) ብዝተባህለ ዓይነት ጉጅለ ባክተርያ 
ዝስዕብ ሕማም ናይ ጐረሮ እዩ። 
ምሕርሓር ጐረሮ፡ ቃንዛ ክሳድን ረስንን 
ዝኣመሰለ ምልክታት የስዕብ። 
- ጸጸረ ሓናት (tonsilloliths)፦- ጸጸረ ሓናት (tonsilloliths)፦ እዚ ኣብ 

ውሽጢ ሓናት ዝእከብ፡ ጻዕዳ ወይ ብጫ 
ዝሕብሩ ዕንኳር እዩ። ቃንዛ ናይ ሓናት፡ 
ጸገም እስትንፋስ ወይ ጸገም ምስትምቓር 

ዝኣመሰለ ምልክታት ይፈጥር። 
- ምእካብ ምጒሊ (Peritonsillar abs-- ምእካብ ምጒሊ (Peritonsillar abs-

scess)፦ scess)፦ እዚ ብሰንኪ ኣብ ሓናትን ከባቢ 
ጐረሮን ዝፍጠር ረኽሲ እዩ ዝስዕብ። 
መግቢ ናይ ምውሓጥን ምስትንፋስን 
ጸገም ድማ ይፈጥር። ኣብ ከምዚ 
ኩነታት ተቐላጢፍና ሕክምናዊ ሓገዝ 
ክንረክብ እዩ ዝምከር።
 
- ‘ሞኖኒክሎሲስ’ (Mononucleosis)፦ 

እዚ ብቫይረስ ዝስዕብ ነድሪ ሓናት ኮይኑ፡ 
ቃንዛ ጐረሮ፡ ድኻምን ሰሓ ቆርበትን 
ዝኣመሰለ ምልክታት የስዕብ። 
- ምግዛፍ ሓናት (Enlarged/ hyp-

pertrophic tonsils)፦ ሓናት ካብ’ቲ 
ክትኮኖ ዝግብኣ ዓቐን ምስ እትገዝፍ፡ 
ኣየር ዝሓልፈሉ ሻምብቆ ክትዓጹ ስለ 
እትኽእል፡ ምሕርናኽ ወይ ሕጽረት 
እስትንፋስ ኣብ ግዜ ድቃስ ከተስዕብ 
ትኽእል። 
- መንሽሮ ሓናት (Tonsil cancer)፦ 

እዚ ዝበዝሕ እዋን ምስ ‘ፓፒሎማ 
ቫይረስ’ (papillomavirus) ምትእስሳር 
ዘለዎ ኮይኑ፡ ቃንዛ ክሳድን ደም ዝተሓወሶ 
ምራቕን ዝኣመሰለ ምልክታት ኣለዎ።
 
ጽልዋ ምቅይያር ክሊማ ኣብ ጥዕና ጽልዋ ምቅይያር ክሊማ ኣብ ጥዕና 

ሓናትሓናት
ክሊማ ኣብ ዝቀያየረሉ ወቕቲ፡ ዝሑል 

ጸኒሑ ሙቐት ክጅምር እንከሎ ክኸውን 
ይኽእል፡ ሓያሎ ሰባት ብፍላይ ህጻናት 
ጐረሮኦም ክሓሙን መግቢ ምውሓጥ 
ክኣብዮምን ኣስተብሂልኩም ትኾኑ። 
ህጻናት ኣብ ምቅይያር ክሊማ፡ ረኽሲ 

ጐረሮ፡ ረስንን ነድሪ ሓናትን ከርእዩ 
ልሙድ እዩ። እዚ ዝኾነሉ ምኽንያት፡ 
ኣብ ከምዚ ኩነታት ኣየር ብብዝሒ 
ባክተርያን ቫይረስን ክራብሑ ምቹእ 
ስለ ዝኾነ እዩ። መጽናዕትታት ከም 
ዘመልክትዎ፡ ብቫይረስ ይኹን 
ብባክተርያ ኣብ ጐረሮ ዝፍጠር ረኽሲ፡ 
ረኽሲ ሓናት እዩ ዘማዕብል። ምልክታት 
ረኽሲ ሓናት ምስ ምልክታት ጉንፋዕ 
ተመሳሳሊ እዩ። ኣብ ከምዚ ኩነታት 
ህጻናት ንኽልተ ወይ ሰለስተ መዓልታት 

ዝቐጸለ፡ ናይ ምውሓጥ ጸገም ከርእዩ ምስ 
እንዕዘብ ብቕልጡፍ ፍወሳ ዝረኽቡሉ 
መንገዲ ክንፈጥር ይግባእ።
ምስ ምቅይያር ክሊማ ብተፈጥሮ 

ሓያሎ ሕማማት እዮም ዝረኣዩ። ሓደ 
ካብኦም ነድሪ ሓናት እዩ። ሓናት 
ብቐሊሉ ክፍወስ ዝከኣል ሕማም’ኳ 
እንተኾነ፡ ከይተፈወሰ እንተጸኒሑ ግና 
ሓያሎ ጥዕናዊ ጸገማት እዩ ዘስዕብ።

ነድሪ ሓናት - tonsillitis ነድሪ ሓናት - tonsillitis 
ኣብ ገለ ኩነታት ሓናት ንባዕለን 

ብባክተርያ ወይ ቫይረስ ይጥቅዓ እየን። 
ነድሪ ሓናት (tonsillitis) የጋጥም ማለት 
እዩ። 
ሰለስተ ዓይነት ነድሪ ሓናት ኣለዉ 

- ዘየላቡ (ዝህልዎ ቃንዛ መሪር ግን 
ንሓጺር ግዜ ዝጸንሕ)፡ ሕዱር (ዋላ 
ምስ ዓበኻ ቀጻሊ ዝመጽእ)፡ ከምኡ’ውን 
ደጋሲ (ተደጋጋሚ ኣይኹን’ምበር ብገለ 
ጠንቂ ብቐሊሉ ዝምለስ) እዮም።
ኣብ ህጻናት ዝርአ ነድሪ ሓናት 

ብብዝሒ ተለዋዋጢ ክሊማ ኣብ 
ዘለዎ ወቕቲ ከም ዝርአ ሕክምናዊ 
መጽናዕትታት የመልክቱ። ብመሰረት 
እቶም መጽናዕትታት፡ ካብ 15 ክሳብ 30 
ሚእታዊት ቃንዛ ጐረሮ ዘለዎም ህጻናት 
ብነድሪ ሓናት ዝተጠቕዑ እዮም። ዘየላቡ 
ነድሪ ሓናት (acute tonsillitis) ብፍላይ 
ክሊማ ኣብ ዝቀያየረሉ እዋን፡ ካብ 5 
ክሳብ 15 ኣብ ዝዕድመኦም ህጻናት 
ብብዝሒ ዝርአ ዓይነት እዩ። ህጻናት ምስ 
ካልኦት መዛኑኦም ኣብ ቤት ትምህርቲ 
ኾነ ኣብ ደገ ናይ ምጽዋት ባህሪ ስለ 
ዘለዎም፡ እቲ ረኽሲ ሓናት ካብን ናብን 
ክመሓላለፍ ምቹእ ባይታ እዩ ዝረክብ። 
ምልክታት ነድሪ ሓናት
ነድሪ ሓናት ኣብ ዝኾነ ክሊ ዕድመ 

ከጋጥም ይኽእል እዩ። ኣብ ህጻናት 
ግና ልሙድ ሕማም ኮይኑ ንረኽቦ። 
እቲ ሕማም ዝያዳ ዝልለየሉ ግዜ፡ እቲ 
ህጻን ካብ ቅድመ ትምህርቲ ክሳብ 10 
ዓመታት ዝረግጽ እዩ። ቃንዛ ጐረሮ፡ 
ቃንዛ መግቢ ምውሓጥ፡ ረስኒ ገለ 
ካብቶም ብንጹር ዝልለዩ ምልክታት 
ናይቲ ሕማም እዮም።
ነድሪ ሓናት ካብን ናብን ሰብ ይላባዕ 

እዩ። ብኣዝዮም ዝተፈላለዩ ልሙዳት 
ቫይረስን ባክተርያን ድማ እቲ ሕማም 
ይብገስ። ‘ስትረፕቶኮካል ባክተርያ’ 
(Streptococcal bacteria) ሓደ ካብቲ 
ነድሪ ሓናት ከስዕብ ዝኽእል እዩ። 

ነድሪ ሓናት ከተለልዮ ብዙሕ ከም 
ዘየሸግር ሓካይም ይዛረቡ። ብነድሪ 
ሓናት ዝረኣዩ ምልክታት መብዛሕትኡ 
እዋን ካብ 7 ክሳብ 10 መዓልታት ኣብ 

ዘሎ ግዜ ይጠፍኡ እዮም። 
ምልክታት ነድሪ ሓናት፦
- ቃንዛ ጐረሮ፡
- ዝኾነ ነገር ክትውሕጥ ዘይምኽኣል 

ወይ ከቢድ ቃንዛ ምህላው፡
- ድምጺ ብግቡእ ክወጽእ ዘይምኽኣል፡ 

ወይ ዝተሰባበረ ድምጺ ምውጻእ፡
- ጸገም ኣተነፋፍሳ፡ ወይ ዕጉት 

እስትንፋስ፡
- ረስኒ፡
- ቁሪ-ቁሪ ምባል፡
- ቃንዛ እዝኒ፡
- ቃንዛ ከስዐ፡
- ሕማም ርእሲ፡
- ምድራቕ ክሳድ፡
- ምሕባጥን ምቕያሕን ሓናት፡
- ብኽልቲኡ ሸነኽ ናይ ጐረሮ ዝርከባ 

ሓናት ጻዕዳ ወይ ብጫ ነጠብጣብ 
ምግባር ወዘተ የጠቓልል። 
ምሕራቕን ምሉእ ብምሉእ መግቢ 

ምሕሳምን ኣብ ህጻናት ክርአ ዝኽእል 
ምልክታት እዮም። 
ነድሪ ሓናት ብቫይረስን ብባክተርያን 

ክኽሰት ይኽእል።

- ናይ ቫይረስ ነድሪ ሓናት ናይ ቫይረስ ነድሪ ሓናት
ብብዝሒ ዝርአ ዓይነት ሓናት ብቫይረስ 

እዩ ዝምዕብል። ሰዓል ዝፈጥር ቫይረስ፡ 
ነድሪ ሓናት ከማዕብል’ውን ተኽእሎ 
ኣለዎ። ‘ርሂኖቫይረስ’ (rhinovirus)፡ 
‘ኢፕስቴን-ባር ቫይረስ’ (Epstein-Barr 
virus)፡ ‘ሄፓቲቲስ ኤ’ (hepatitis A) 
ከምኡ’ውን ‘ኤ.ኣይ.ቪ’ ገለ ካብቶም 
ነድሪ ሓናት ዝፈጥሩ ዓይነት ቫይረስ 
እዮም። 
እቲ ነድሪ ሓናት ብቫይረስ ዝሰዓበ ምስ 

ዝኸውን ተደጋጋሚ ምስዓልን ምዕባስ 
ኣፍንጫን ዝኣመሰለ ምልክት የርኢ 
እዩ። እዚ ዓይነት ነድሪ ሓናት ብጸረ-
ነፍሳት መድሃኒት ክፍወስ ኣይከኣልን 
እዩ። ሰብነትካ ከይደርቕ ብምክልኻል፡ 
ቃንዛ ዘህድኡ መድሃኒት ብምውሳድ 
ከምኡ’ውን እኹል ዕረፍቲ ብምርካብ 
ክትፍውሶ ይከኣል። 

- ናይ ባክተርያ ነድሪ ሓናትናይ ባክተርያ ነድሪ ሓናት
ኣስታት 15 ክሳብ 30 ሚእታዊት 

ነድሪ ሓናት ብባክተርያ እዮም ዝስዕቡ። 
‘ስትረፕ ባክተርያ’ (strep bacteria) 
ቃንዛ ጐረሮ ዝፈጥር ዓይነት ነድሪ ሓናት 
የስዕብ። 
ናይ ባክተርያ ነድሪ ሓናት ብዙሕ ግዜ 

ካብ 5 ክሳብ 15 ዓመት ዕድመ ኣብ 
ዝርከቡ ህጻናት ይርአ። 
ብባክተርያ ነድሪ ሓናት ዝሓመመ 

ሰብ ጸረ-ነፍሳት መድሃኒት ብምውሳድ 
ክፍወስ ይከኣል እዩ። 

ክንክንክንክን
ሓናት ብባክተርያ ይኹን ብቫይረስ 

ከይጥቅዓ ግቡእ ዝኾነ ክንክን ጽሬት 
ክንክተል እዩ ዘለና። ኣእዳውና ብዝግባእ 
ምሕጻብ። ዝተፈላለየ ሕማም ናይ ሓናት 
ምስ ዘለዎ ሰብ ሓደ ዓይነት መስተዪን 
መብልዕን ኣቕሓ ክንጥቀም የብልናን። 
ኣፍና ብግቡእ ጽሬቱ ምስ እንሕሉ ካብ 

ዝተፈላለዩ ሕማማት ንምክልኻል ሓጋዚ 
እዩ - ብፍላይ ድማ ካብ ሕማም ናይ 
ሓናት። 

ምንጪ፦ health lineምንጪ፦ health line

ትንታነ ዜናትንታነ ዜናትንታነ ዜናትንታነ ዜና
ሚርያም ኣብርሃምሚርያም ኣብርሃም

ኣመሪካ ንግሪንላንድ ናይ ምውናን ባህጋ ይሰምረላ ዶ ይኸውን?ኣመሪካ ንግሪንላንድ ናይ ምውናን ባህጋ ይሰምረላ ዶ ይኸውን?ፕረዚደንት ሕቡራት መንግስታት 
ኣመሪካ ዶናልድ ትራምፕ፡ ደሴት 
ግሪንላንድ ኣብ ጸጥታዊ ድሕነት 
ኣመሪካ ስትራተጂያዊ ኣገዳስነት 
ከም ዘለዋ ብምግላጽ፡ ንምውናና 
ሓያል ጻዕርታት እዩ ዘካይድ ዘሎ። 
በዚ ከኣ፡ ነታ ደሴት ኣካል ልኡላዊት 
ግዝኣት ኣመሪካ ንምግባራ፡ ዝሓለፈ 
ሰኑይ ንኣመሓዳሪ ክፍለ ሃገር 
ልዊዛና ጀፍ ላንድሪ ፍሉይ ልኡኽ 
ኣመሪካ ኣብታ ደሴት ገይሩ 
ሸይምዎ ኣሎ። ጀፍ ላንድሪ ፍሉይ 
ልኡኽ ኣመሪካ ኣብታ ደሴት 
ኮይኑ ድሕሪ ምምዛዙ፡ ግሪንላንድ 
ኣካል ግዝኣት ኣመሪካ ኮይና 
ክርእያ ንዘለዎ ድሌት ዘንጸባርቕ 
መልእኽቲ ብማዕከናት ዜና ድሕሪ 
ምምሕልላፉ፡ ካብ ሓያሎ ሰበ 
ስልጣን ዴንማርክን ግሪንላንድን 
ተሪር ተቓውሞ ይገጥሞ ኣሎ። 
ቀዳመይቲ ሚኒስተር ዴንማርክ 
ሜት ፍረደርኪሰን፡ ከምኡ’ውን 
ግሪንላንዳዊ መዘናኣ ጀንስ 
ፍረደሪክ ኔልሶን ድሒሮም ኣብ 
ዝሃብዎ ሓባራዊ ጋዜጣዊ መግለጺ፡ 
ደሴት ግሪንላንድ ንህዝባ ጥራሕ 
ከም እትምልከት ድሕሪ ምሕባር፡ 
ኣመሪካ ንምውና እተካይዶ ዘላ 
ጻዕርታት ደው ከተብሎ ጸዊዖም። 
ቀዳማይ ሚኒስተር ኔልሶን ወሲኹ፡ 
“ንግሪንላንድ ናይ ምውናን 
ጻዕርታት ኣመሪካ ዘምጽኦ ፋይዳ 
የለን” ድሕሪ ምባል፡ “መጻኢና 
ባዕልና ኢና ንመርጽ” ክብል 
ብመንገዲ ማሕበራዊ መራኸቢታት 
ንጹር መልእኽቱ ኣመሓላሊፉ። 
በዚ ጉዳይ ኣመልኪታ፡ ቀዳመይቲ 
ሚኒስተር ዴንማርክ ሜት 
ፍረደርኪሰን፡ ንኣምባሳደር ኣመሪካ 
ኣብ ሃገራ ኬን ሃውሪ ጸዊዓ 
ከተዘራርቦ ምዃና ኣፍሊጣ ኣላ። 
ሚኒስተር ወጻኢ ደንማርክ ሎክ 
ራስሙሰን ብወገኑ፡ ፕረዚደንት 
ዶናልድ ትራምፕ ንጀፍ ላንድሪ 
ፍሉይ ልኡኽ ኣመሪካ ኣብ 
ግሪንላንድ ገይሩ ምሻሙ ኣዝዩ 
ከም ዘጕሃዮ ድሕሪ ምግላጽ፡ እቲ 
ስጉምቲ ፈጺሙ ዘይቅቡል ምዃኑ 
ኣረዲኡ።
ኮሚሽነር ሕብረት ኤውሮጳ 
ኡርሱላ ቮንደር ሌን ድማ፡ ኣብ 
ጉዳይ ደሴት ግሪንላንድ ምስ 
ዴንማርክን ህዝቢ ናይ’ታ ደሴትን 
ሓባራዊ ርድኢት ከም ዘለዋ 
ብምግላጽ፡ ንድሌታት ምምሕዳር 
ትራምፕ ዝቃወም መልእኽቲ 
ኣመሓላሊፋ። ልኡላውነት ናይ 
ሓንቲ ሃገር፡ ብመሰረት ኣህጉራዊ 
ሕጊ ክኽበር ናይ ግድን ምዃኑ 
ድማ ኣስሚራትሉ። ኣመሪካ፡ 
ንደሴት ግሪንላንድ ዘለዋ ናይ 
ምውናን ድሌት ሕጂ ዝነቐለ ከም 
ዘይኮነ እዮም ዝተፈላለዩ ተንተንቲ 
ፖለቲካ ዘመልክቱ። ኣመሪካ 
ኣቐዲማ ኣብ 1867፡ 1910፡ 1946፡ 

1955፡ ከምኡ’ውን ኣብ 2019 
ነታ ደሴት ንምውናን ፈተነታት 
ኣካይዳ ነይራ እያ። በዚ ከኣ፡ 
እዚ ሕጂ ብፕረዚደንት ዶናልድ 
ትራምፕ ቀሪቡ ዘሎ ንግሪንላንድ 
ናይ ምውናን መደብ ሓድሽ ከም 
ዘይኮነ ክንርዳእ ንኽእል። ገለ 
ኣብነታት ምስ እንርኢ፡ ኣመሪካ 
ኣብ 1946 ንግሪንላንድ ንምዕዳግ፡ 
ንመንግስቲ ዴንማርክ 100 
ሚልዮን ዶላር ክትከፍሎ ጠለብ 
ኣቕሪባትሉ ነይራ። እንተኾነ፡ 
መንግስቲ ዴንማርክ ነቲ ጠለብ 
ብምንጻጉ፡ ድሌት ኣመሪካ ክሰምር 
ኣይከኣለን። ኣመሪካ ድሒራ’ውን 
ዘይዕዉት ፈተነታት ኣካይዳ ነይራ 
እያ። ፕረዚደንት ዶናልድ ትራምፕ 
እውን ኣብቲ ናይ ቀዳማይ እብረ 
ስልጣኑ (2019)፡ ንደሴት ግሪንላንድ 
ንምውናን ዘይሕለል ጻዕርታት 
ኣካይዱ ነይሩ። የግዳስ፡ መንግስታት 
ዴንማርክን ደሴት ግሪንላንድን፡ 
“እታ ደሴት ንዕዳጋ ኣይትወርድን 
እያ” ብምባል፡ ሕጂ’ውን ነቲ ጠለብ 
ክነጽግዎ እዮም ተሰሚዖም። ኣብ 
መጀመርያ ናይዛ ዓመት እዚኣ 
ብዝተኻየደ መጽናዕቲ መሰረት፡ 
ልዕሊ 85 ሚእታዊት ካብ ህዝቢ 
ደሴት ግሪንላንድ፡ ደሴቶም ምስ 
ኣመሪካ ክትቁረን ኣይደልይዋን 

እዮም። ብመሰረት እቲ ኣብ 2009 
ዝጸደቐ ሕጊ መንግስቲ ዴንማርክ፡ 
ደሴት ግሪንላንድ ኣብ ዝኾነ ይኹን 
እዋን ብረፈረንደም ኣቢላ ምሉእ 
ናጽነታ ክትረክብ ትኽእል እያ።

ኣብ ታሕሳስ 2024፡ ዴንማርክ ኣብ 
ደሴት ግሪንላንድ ዘለዋ ወተሃደራዊ 
ህላወ ንምዕባይ ውጥን ኣዳልያ 
ነይራ። ብመሰረት እቲ መደብ፡ 
ነተን ስርሓት ኣመሪካ ዝኾና ኤፍ-
35 ዝዓይነተን ዘመናውያን ናይ 
ውግእ ነፈርታ ከዕልብ ዝኽእል 
ዝተመሓየሸ ዘመናዊ መደበር 
ሓይሊ ኣየር ኣብታ ደሴት ክትሃንጽ፡ 
ተወሰኽቲ ወተሃደራት ኣብቲ ከባቢ 
ከተዋፍር፡ ጸጥታ ዞባ ኣርክቲክ ኣብ 
ምውሓስ ኣገዳሲ ተራ ዘለወን 
ሰለስተ ዓበይቲ መራኽብ ኲናት፡ 
ዝተራቐቐ  ካሜራ ዝዓጠቓ ናይ 
ነዊሕ ርሕቀት ሰብ ኣልቦ ነፈርቲ፡ 
ከምኡ ድማ ነዊሕ ርሕቀት 
ዝውንጨፉ ሚሳይላት ኣብቲ ከባቢ 
ከተዋድድ እያ። ኣብ መጀመርያ 
ናይዛ ዓመት እዚኣ እውን፡ 
ዴንማርክ ጸጥታ ዞባ ኣርክቲክ 
ንምውሓስ፡ ልዕሊ 2 ቢልዮን ዶላር 
ባጀት ከም ዝሰልዐት ዝዝከር እዩ። 
እቲ ባጀት፡ ምስታ ኣካል ናይታ 
ሃገር ዝኾነት ርእሰ ምምሕዳር 

ደሴት ግሪንላንድን ደሴታት ፋሮን 
ብምትሕብባር ከም ዝሰልዓቶ ከኣ፡ 
ኣብቲ ሽዑ እዋን ተገሊጹ ነይሩ። 
ብዘይካ’ዚ፡ ፕረዚደንት ሕቡራት 
መንግስታት ኣመሪካ ዶናልድ 
ትራምፕ፡ ነታ ኣብ ኣርክቲካዊ 
ውቅያኖስ እትርከብ ደሴት 
ግሪንላንድ ካብ ዴንማርክ ንምዕዳግ 
ዘለዎ ድሌት ብተደጋጋሚ ድሕሪ 
ምግላጹ፡ ዴንማርክ ዓመታዊ ባጀት 
ናይ ምክልኻላ ብ1.5 ቢልዮን ዶላር 
ክብ ከተብሎ ወሲና ኣላ።

ግሪንላንድ፡ ካብ ሰሜን ኣመሪካ 
ናብ ኤውሮጳ ብኣቋራጭ እተሳግር 
ዓባይ ደሴት ብምዃና፡ ንኣመሪካ 
ልዑል ስትራትጂያዊ ረብሓ ከም 
ዘለዋ እያ ክትጥቀስ ጸኒሓ። ደሴት 
ግሪንላንድ ብተወሳኺ፡ ብዙሕ 
ዕቑር ማዕድናት ከም ዘለዋ እዩ 
ዝንገረላ። ብመሰረት ጸብጻባት፡ ኣብ 
ገማግም ባሕሪ እታ ደሴት፡ ኣስታት 
50 ቢልዮን በርሚል ዝግመት 
ነዳድን ባህርያዊ ጋዝን ኣሎ። 
ኣብ 2023 ብዝተኻየደ ዳህሳስ 
መሰረት፡ ካብ’ቶም ኤውሮጳዊ 
ሕብረት ‘ብርቂ’ ኢሉ ዝሰመዮም 
34 ዓይነታት ማዕድናት፡ እቶም 25 
ኣብ ደሴት ግሪንላንድ ይርከቡ። 
በዚ ከኣ፡ ኣመሪካ ነታ ደሴት እንተ 

ወኒናታ፡ ምሉእ ብምሉእ ካብ 
ምርኮሳ ሰደድ ማዕድናት ቻይና 
ክትናገፍ ትኽእል - ብመሰረት 
ጸብጻባት። እንተኾነ፡ ፕረዚደንት 
ዶናልድ ትራምፕ፡ ነታ ደሴት 
ክውንን ዝደፋፍኦ ዘሎ ምኽንያት 
እዚ ዕቑር ማዕድናት ዘይኮነስ፡ 
ስትራተጂያዊ ኣቀማምጣኣ ንሃገራዊ 
ድሕነት ኣመሪካ ወሳኒ ስለ ዝኾነ 
ምዃኑ’ዩ ዘረድእ ዘሎ። ብርክት 
ዝበላ መራኽብ ፈደረሽን ሩስያን 
ህዝባዊት ሪፓብሊክ ቻይናን ኣብ 
ኣርክቲካዊ ውቅያኖስ ክንቀሳቐሳ 
ይረኣያ ምህላወን ዝጠቐሰ እቲ 
ፕረዚደንት፡ እታ ደሴት ንጸጥታዊ 
ድሕነት ኣመሪካ ክበሃል ናይ ግድን 
ኣብ ትሕቲ ኣመሪካ ንኸእትዋ ከም 
ዝጽዕር እዩ ዝገልጽ ዘሎ። ብድሌት 
ፕረዚደንት ትራምፕ ዘይተሓጎሰት 
ዴንማርክ ድማ፡ ኣመሪካ ንድሌታታ 
ዳግመ ግምት ክትገብረሉ ትጽውዕ 
ኣላ።

ዝዓበየት ደሴት ናይ ዓለምና ምዃና 
ዝንገረላ ግሪንላንድ፡ ኣብ መንጎ 
ኣርክቲካውን ሰሜን ኣትላንቲካዊ 
ውቅያኖስን እያ ትርከብ። እዛ ልዕሊ 
57 ሽሕ ነበርቲ ዘለዋ ደሴት፡ ናይ 
ባዕላ መንግስቲ እትውንን ክትከውን 
እንከላ፡ ትሕተ-ቅርጺታታ ይኹኑ 
ካልኦት ማሕበራዊ ኣገልግሎታታ 
በቲ ውሽጣዊ መንግስታ እዮም 
ዝመሓደሩ። ጉዳይ ምክልኻል፡ 
ናይ ወጻኢ ፖሊሲታት፡ ባጤራን 
ዜግነትን ድማ ብመንግስቲ ዴንማርክ 
ይመሓደር። በዚ ከኣ፡ ደሴት 
ግሪንላንድ ናይ ውሽጣ ስርዓተ 
ምክልኻል ከም ዘይብላ ክንርዳእ 
ንኽእል። 80 ሚእታዊት ካብ 
ጠቕላላ ስፍሓት ደሴት ግሪንላንድ 
ብበረድ ዝተሸፈነ ክኸውን እንከሎ፡ 
ዝዓበየ ምንጪ ቁጠባኣ ከኣ ሰደድ 
ዓሳ እዩ። ኣብዚ እዋን’ዚ፡ እቲ 
ብብረድ ዝተሸፈነ ሰፊሕ ከባቢታት 
ደሴት ግሪንላንድ፡ ብሰንኪ ዓለማዊ 
ዋዒ ክመክኽ ጀሚሩ ብምህላዉ፡ 
ኣብታ ደሴት መራኽብ ዝጐዓዛሉ 
ሓደስቲ መስመራት ተኸፊቶም 
ኣለዉ። በዚ ከኣ፡ ዕቑር ማዕድናት 
ናይ’ታ ደሴት፡ ብሰንኪ ምምካኽ 
ኣኻውሕ በረድ ንምዕዳኖም 
ዝቐለለ ኮይኑ ከም ዘሎ ይንገር። 
በዚ ምኽንያት እየን እምበኣር 
ሓያሎ ሃገራት ዓለምና ኣብቲ 
ከባቢ ህላውነት ንምውሓስ ልዑል 
ጻዕርታት ዘካይዳ ዘለዋ። ኣብ’ዘን 
ዝሓለፋ ቀረባ ዓመታት፡ ብዙሓት 
ሃገራት ኣብ ልዕሊ ዕቑር ባህርያዊ 
ሃብቲ ናይታ ዓባይ ደሴት ዓይነን 
ከውድቓ ከም እተራእያ ዝጠቐሱ 
ጸብጻባት፡ ዴንማርክ ከኣ እታ 
ደሴት ከይትምንዝዓ ብምስጋእ፡ 
ወተሃደራዊ ሓይላ ንምጉልባት 
ትቃለስ ከም ዘላ ይሕብሩ።

“ቀርኒ ኣፍሪቃ፡ ኣብ ሰበብ ጂኦ-ፖለቲካ ክልተ-ማያት”ኣማኑኤል ዘካርያስ

  ፖለቲካ ማይ ፖለቲካ ማይ 

ፖለቲካ ማይ (Hydro-politics)፣ 
ሓደ ካብ ኣገደስቲ ኣርእስትታት ኣብ 
ኣህጉራዊ ዝምድናታት እዩ። ማይ፡ 
ዶብ ዝሰግር ጸጋ ከም ምዃኑ መጠን፡ 
በቲ ዝውቱር ዝበሃል መግለጺታት 
ብልኡላውነትን ግዝኣታዊ ሓድነትን 
ሃገራት ክትድርቶ ዝከኣል ኣይኮነን። 
ስለዝኾነ፣ ስነ-መጐታዊ መግለጺ ናይ 
‘ማይ ፖለቲካ’፣ ተጋራጫዊ ክበሃል 
ብዝኽእል ጫሌዳ ትንታነታት ዝተሃንጸ 
እዩ። ምሕዱርን ውዱንን ኣብ ምግባሩ 
ድማ፡ ልዑል ብልሓትን ዲፕሎማስያዊ 
ብስለትን ተዋሳእቲ ሓይልታት ይሓትት። 
   ናይ ‘ማይ-ፖለቲካ’ ምስ ምሕደራ 

ማያዊ ጸጋታት ዝተኣሳሰር፡ ማይን 
ስልጣንን ዘራኽብ ጂኦ-ፖለቲካዊ 
መግለጺ ኮይኑ፡ ማእከል ብዙሓት 
ግርጭታት እዩ። ማይ፣ ኣገዳሲ ባህርያዊ 
ጸጋ ጥራይ ዘይኮነ፡ ውሑድን ብቐሊሉ 
ዝውዳእን ሃገራውን ኣህጉራውን ጸጋ 
ምዃኑ፡ ውጹእ ፖለቲካዊ ረቛሒ 
ክኸውን ዝኽእል እዩ። ልዕሊ ኩሉ ከኣ 
ማይ ኣገዳሲ ምንጪ ስልጣነን ሓይልን 
እዩ። ስለዚ፡ ጸጋ ማይን ግርጭታትን 
ተኣሳሳሪ ዝምድና ኣለዎም ጥራይ ዘይኮነ፣ 
ኣካባብያዊ፣ ማሕበራውን ጸጥታውን 
ኣሰራት ዘለዎም’ውን እዮም። ኣብ ማይ 
ጠቀስ ግርጭታትን ጽምዶታትን ዝህሉ 
ስርዓታዊ ትንተናን ወግዓዊ ምሕደራን 
ድማ፡ ሃገራዊ መቓን፣ ዞባዊ መርበባዊ 
ትሕተ-ቅርጽታትን ኣከባብን ማእከል 
ዝገበረ ዛዕባ እዩ። ስለዝኾነ ድማ ልዑል 
ጥንቃቐን ብስለትን ዘድልዮ ጉዳይ እዩ።  
   ማይ፡ ብዶብ ዝውሰን ባህርያዊ ጸጋ 

ኣይኮነን። ካብ ላዕላይ ዛራ ናብ ታሕታይ 
ዛራ ስለዝፈስስ ከኣ ንሓደ ተፋሰስ 
ሩባ ወይ ቀላይ፡ ኣብ ሓደ እዋን ካብ 
ክልተ ክሳዕ ብዙሓት ሃገራት ሓቢረን 
ብምቕርሐ ክጥቀማሉ ይኽእላ።  ኣብ 
ዓለም፡ ሃገራት ሓቢረን ዝጥቀማሎም 
ክሳዕ 240 ዝበጽሑ ማያዊ ጸጋታት 
ኣለዉ። 40% ካብ ጠቕላላ ብዝሒ 
ህዝቢ ዓለምን 50% ካብ ጠቕላላ 
መሬታዊ ጸጋታት ዓለምን ኣብዞም ናይ 
ሓባር ተፋሰስ ዝርከቡ እዮም። ብዙሕ 
ሕልኽላኻት ዘለዎ’ኳ እንተኾነ፡ ጥበብ 
ውሁድን ዘላቕን ምሕደራ ተፋሰስ 

ሩባታት ንዓለምና ሓዲሽ ተመኩሮ 
ኣይኮነን። ንዞባና፡ ብቐንዱ ድማ ንዞባ 
ሰሜን ኣፍሪቃ ግና ምሕደራ ጸጋ ማይ 
ከቢድ ብድሆ ኮይኑ ይርከብ።
   ምስ ምሕደራ ጸጋ ማይ፡ ብቐንዱ 

ከኣ ምስ ምሕደራ ተፋሰስ ሩባታት ዘሎ 
ፖለቲካዊ ሕሳባት ኣብ ክልተ መቒልና 
ክንርእዮ ዝከኣል እዩ። እቲ ቀዳማይ ጸጋ 
ማይን ስግረ-ዶባዊ ባህርያቱን ከም ዓቢ 
ሓባራዊ ረቛሒ ናብ ዞባዊ ምትሕግጋዝ 
ክንጥቀመሉ ከም ዝከኣል ዘስተምህር 
ክኸውን እንከሎ፡ እቲ ካልኣይ ድማ ጸጋ 
ማይ ከም ዋና ጠንቂ ናይ ግርጭታት 
ዘቐምጥ እዩ። ሓደ ካብ ቀንዲ ወከልቲ 
ናይዚ ካልኣይ ኣስተምህሮ ኣብ 1980ታት 
ናይ ሕቡራት ሃገራት ዋና ጸሓፊ ዝነበረ 
ቡጥሮስ ቡጥሮስ ጋሊ እዩ። ቡጥሮስ 
ጋሊ፡ ‘ኣብ መጻኢ ከጋጥሙ ዝኽእሉ 
ኣህጉራዊ ነውጽታት፡ ጸጋታት ማይ 
ዘበገሶም ክኾኑ እዮም’ ይብል ምንባሩ 
መዛግብቲ ይጠቕሱ።

 ‘ማይ ጠቀስ ፖለቲካ’ ልዑል 
ስትራተጂያዊ ኣተኵሮ ካብ ዝወሃቦ 
ከባቢታት ዓለም፡ ዞባታት ሰሜን ኣፍሪቃን 
ማእከላይ ምብራቕን ብቐዳምነት 
ይጥቀሱ። እዞም ዝተጠቕሱ ከባቢታት፣ 
ድሩት ጸጋ ማይ ኣለዎም ጥራይ ዘይኮነ፣ 
ዋላ’ውን ነቲ ዝርካቡ ጸጋ ብብቕዓት 
ኣብ ምምሕዳር ዝተሰነፉ ምዃኖም 
ዝፍለጥ እዩ። ብዝሒ ህዝቢ ክልቲኡ 
ዞባታት ክረአ እንከሎ፣ ካብ ሞሮኮ ክሳብ 
ኣፍጋኒስታን፡ ካብ ቱርኪ ክሳብ ሱዳን 
ዝያዳ 300 ሚልዮን ዝበጽሕ እዩ። 
መጽናዕትታት፡ እዚ ዞባታት’ዚ ካብቲ 
ዘለዎ ጸጋ ማይ ብ50% ዝዓቢ ቀረብ ማይ 
ዘድልዮ ዞባታት ምዃኑ ይገልጹ። ስለዚ 
ተመርኳስነት ሃገራት ታሕታይ ዛራ ኣብ 
ሃገራት ላዕላይ ዛራ ናይ ህላውነት ሕቶ 
ክኸውን፡ እዚ ክዉንነት’ዚ የገድድ እዩ።  

 ሓደ ካብቶም ምስ ጂኦፖለቲካ 
ተኣሳሲሩ ስሙ ብቐጻሊ ዝጥቀስ ፈለግ 
ኒል እዩ። ኣብ ታሪኽ ከም እንረኽቦ፣ 
ምሕደራ ማይ ፈለግ ኒል፡ ምስ ሃገራዊ 
ሓይሊ ተዋሰንቲ ሩባ ኒል ዝኾና 11 
ሃገራት ተዛማዲ ምትእስሳር ዝነበሮ እዩ። 
ኣብ ምሕደራን ቁጽጽርን ጸጋ ማይ 
ዝዓብለለ ሓይሊ ጎብለል ይኸውን፣ 
ወይ ድማ ብኣንጻሩ። ግብጺ ኣብ ሰሜን 
ኣፍሪቃን ክንዮኡን ጸላዊት ታሪኻዊት 
ሓይሊ ዝኾነትሉ ኣውራ ምኽንያት፡ 
ኣብ ተጠቃምነት ፈለግ ኒል ብዝነበራ 
ላዕለዋይ ኢድ ምዃኑ መዛግብቲ 
ታሪኽ የነጽሩ። ፈለግ ኒል እምነ-መሰረት 
ኣብ ከባቢታት ናይ ሎሚ ኢትዮጵያ፡ 
ሱዳንን ግብጽን ዓምቢቦም ዝነበሩ 
ሰለስተ ዓበይቲ ስልጣነታት እዩ ነይሩ። 
ስግኣት ግብጺ፣ ትሕዝቶ ፈለግ ኒል 
ከይቅንስ እሞ፡ ሃገራዊ ረብሓታት ግብጺ 
ብእኡ መንጽር ብኣሉታ ከይጽሎ እዩ። 
ንኣብነት፣ ሮበርት ካልፓም (Robert 
Calpam)፣ ትሕዝቶ ፈለግ ኒል ኣብ 
(1089-1090)፡ ገሊኦም ጸሓፍቲ (ኣብ 
1066-1090 ኢሎም ዝጠቕስዎ) ጎዲሉ 
ምንባሩን፣ ከም ቀጥታ ሳዕቤን ናይዚ 
ከኣ፡ ኣብ ግብጺ ከቢድ ጥሜት ተኸሲቱ 
ምንባሩን ይገልጽ።
   ኣብ ቅድመ መግዛእታዊ እዋን፣ 

ሮማውያንን ግብጻውያንን ምንጪ 
ፈለግ ኒል ንምፍላጥ ዓበይቲ ዳህሳሳት 
የካይዱ ከም ዝነበሩን፡ ኣንፈት ናይቲ 
ወሓዚ ተኸቲሎም ክሳብ ሱዳን ዝበጽሕ 
ምርምር ከምዘካየዱን ዝግለጽ’ኳ 
እንተኾነ፡ ዝበዘሐ ምንጪ ፈለግ ኒል ካብ 
ኢትዮጵያ ምዃኑ ዝተረጋገጸሉ ግና 
ኣብ ማእከላይ ዘመን እዩ። ምስ ምጅማር 
ኤውሮጳዊ መግዛእቲ ብሓፈሻ፡ ብቐንዱ 
ድማ ምስ ምኽፋት መትረብ ስወጽ 
ድማ ጂኦስትራተጂያዊ ኣገዳስነት ፈለግ 
ኒል ጎሊሑ ክረአ ጀሚሩ። መትረብ 
ስወጽ ኣብ 1869 እዩ ተዃዒቱ። ሓደ 
ካብቲ ንኣገዳስነት መትረብ ስወጽ 
ዝዀለዐ ፍጻመታት ምስ እንርኢ፣ እቲ 
ኣብ ኣብ 18 ክፍለ ዘመን ኣብ ሰሜን 
ኣመሪካ ዘጋጠመ ውግእ ሕድሕድ 
ኣመሪካውያን እዩ።

  ብሰንኪ’ዚ ውግእ ዓለማዊ ምህርቲ 
ጡጥ ባይታ ምዝባጡ ከይኣክል፡ ‘ልሙዕ 
መሬት ግብጽን ሱዳንን ፈለግ ኒልን 
ንፈለግ ኒል ዝምግቡ ኩሎም ምንጪ 
ማያትን ኣተኩሮ ናይተን ከም እንግሊዝ 
ዝኣመሰላ በቲ ግዜ’ቲ ዝማዕበላ ሃገራት 
ክስሕብ ቀጥታዊ ምኽንያት ኮይኑ 
እዩ።’ እዚ ገዚፍ ሕልሚ ኣብ መትረብ 

ስወጽን ፈለግ ኒልን ዝህሉ 
ጂኦ-ፖለቲካዊ ረብሓታት 
ኣብ ሓደ እዋን ንምርግጋጽ 
ዝወጠነ ክልተ ዝጫፋቱ ቀስቲ 
እዩ ነይሩ ክበሃል ይከኣል።
   ፈለግ ኒል፡ ካብ ክልተ 

ዓበይቲ ስንጭሮታት 
ብዝመጽኡ ዓበይቲ ሩባታት 
ዝቐውም እዩ። እቲ ሓደ 
ምንጪ፡ ካብ ከበሳታት 
ኢትዮጵያን ቀላይ ጣናን 
ዝነቅል ሰማያዊ ኒል ክኸውን 
እንከሎ (ሩባ ኣባይ)፡ 1450 
ኪ.ሜ ተጓዒዙ፡ ኣብ ማእከላይ 

ባሕሪ ይፈስስ። ካብ ቀላይ 
ቪክቶርያን ኣብ ከባቢኡ ዝርከቡ 
ሩባታትን ዝምንጩ ጻዕዳ ኒል ድማ 
6800 ኪ.ሜ ተጓዒዙ ናብ ማእከላይ 
ባሕሪ ይፈስስ። ፈለግ ኒል ውሁድ 
ውጺኢት ናይ ክልተ ዓበይቲ ከባቢታት 
እዩ። እቲ ቀዳማይ ን86% ትሕዝቶ ማይ 
ፈለግ ኒል መጋቢ ዝኾነ ሩባታት ብስም 
ምብራቓዊ ተፋሰስ ኒል ክጽዋዕ እንከሎ፡ 
እቲ ዝተረፈ ድማ ካብ ሃገራት ዓበይቲ 
ቀላያት ዝምንጩ ኢኳቶርያዊ ኒል እዩ። 

   ካብ ተፋሰስ ፈለግ ኒል ብዙሓት 
ሃገራት ተጠቀምቲ ክንሰን፣ ኣብ 
ምሕደራ ጸጋ ማይ ኒል ኣብ መንጎ’ዘን 
ሃገራት ዝጸንሐን ዘሎን ኣተሓሕዛ ግን 
ኣይግድን። መቐጸልታ እቲ ታሪኻዊ 
ዘይምርድዳእ ኮይኑ ዝርከብ፡ ኢትዮጵያ 
ካብ 110 ሚልዮን ህዝባ፡ ነቲ ፍርቂ ካብዚ 
ፈለግ’ዚ ዝምንጩ ሓይሊ መብራህቲ 
ክትቅርበሉ ብምሕላን ዘበጋገሰቶ 
በይነኣዊ ፕሮጀክት ዲጋ ‘ህዳሰ’ እዩ። 
ሕጂ ከኣ፡ ምስ ህርፋን ኣፍደገ ባሕሪ 
ሰልፊ ብልጽግና ተኣሳሲሩ፣ እቲ ዝጸንሐ 
ዘይምርድዳእ ዝያዳ ይጐሃሃር ኣሎ። 
ኢትዮጵያ፡ ኣብ ሩባ ኣባይ እትሃንጾ 
ዘላ ግድብ ‘ህዳሰ’፡ ኣብ ኣፍሪቃ እቲ 
ዝዓበየ ግድብ መመንጨዊ ማያዊ 
ጸዓት (ሃይድሮ ኤለክትሪክ) ምዃኑ እዩ 
ዝጥቀስ። እዚ፡ ኣብ ንቡር እዋን፡ ናብ 
ቅኑዕ ልምዓታዊ ሃገራዊ ዕላማ ክውዕል 
ኣገዳሲ ዝኾነ ዓርሞሸሽ ግድብ ግን፡ ካብ 
ቅኑዕ ማእዝኑ ኣንደልሂጹ መሳርሒ ጂኦ-
ፖለቲካ ክኸውን ይርአ ኣሎ። 

    ፕሮጀክት ምግዳብ ሩባ ኣባይን 
መጽናዕታቱን ካብ 1960ታት ዝተበጋገሰ 
ምዃኑ ይንገረሉ። ቀዳማይ ሚኒስተር 
ኢትዮጵያ ዝነበረ መለስ ዜናዊ፡ ኣብ 
1993 ኣብ ኣኼባ ናይ ሽዑ ውድብ 
ሓድነት ኣፍሪቃ ክሳተፍ ካይሮ ኣብ 
ዝኸደሉ፡ ምስ ፕረዚደንት ግብጺ ነበር 
ሑስኒ ሙባረክ ኣብ ኣጠቓቕማ ሩባ 
ኣባይ ምዝርራቡ፡ ሰነዳት የረጋግጹ። 
ኣብቲ ኣጋጣሚ ይጽነሓልካ እናተባህለ 
ዘልዓሎ’ሞ ካብ ሰበ-ስልጣን ግብጺ 
ጽቡቕ ምላሽ ዘይረኸበ ሕቶ መለስ 
ዜናዊ ንምህናጽ ግድብ ‘ህዳሰ’፡ ኣብቲ 
ኣኼባ ተሳታፊ ንዝነበረ ፕረዝደንት 
ኢሳይያስ ኣፈወርቂ ዝሃቦ መልሲ ነዚ 
ሕጂ ዝከሻሸን ዘሎ ስትራተጂ ክልተ-
ማያት እምነ-መሰረት ዘንበረ እዩ። 
ፕረዚደንት ኢሳይያስ ኣፈወርቂ ኣብ 
ቃለ-መሕትቱ ከም ዝገለጾ ‘ናይ ኣባይ 
ጉዳይ ይጽነሓልካ፣ ኣይተልዕሎ፣ ናይ 
ኢትዮጵያ ቀዳምነት ኣይኮነን’ ኢሉዎ 

ነይሩ። ካብ ላዕለዎት ሰበ-ስልጣን ግብጺ 
ዝረኸቦ ግብረ መልሲ እውን ናይ 
ምቁንጻብ ቃላት እዩ ነይሩ። 

    እዚ ፕረዚደንት ሃገረ ኤርትራ 
ኣቶ ኢሳይያስ ኣፈወርቂ ከም ናይ ቀረባ 
መማኽርቲ ንምህናጽ ግድብ ‘ህዳሰ’ 
ኣመልኪቱ ሽዑ ዝሃቦ ምኽሪ ኣገዳሲ 
ታሪኻዊ ነጥቢ እዩ። እቲ፡ ኣብ 1993 
ካብ ኣፍ ቀዳማይ ሚኒስተር ኢትዮጵያ 
ነበር ኣቶ መለስ ዜናዊ ዝወጸአ ናይ 
ቁጠዐ ቃላት፡ ኣብቲ ሕጂ ኢትዮጵያ 
ብመገዲ ስትራተጂ ክልተ-ማያት ኣቢላ 
ኣበጊሳቶ ዘላ ናይ ‘ምጉብላል’ ሃቐና 
(Water Hegemony) ዝያዳ ጎሊሑ 
ኣሎ። መለስ ዜናዊ፡ ልክዕ ከምቲ ቱርኪ 
ነቲ ምስ ሶርያን ዒራቕን ዝካፈል ሃብቲ 
ማይ ክትቈጻጸሮ ዝኸኣለት፡ ንሱ ከኣ ኣብ 
ፈለግ ኒል ግድብ ብምህናጽ ‘ንኣዕራብ

 ከንበርክኾም’ ምዃኑ እዩ ተመባጺዑ። 
    ምህናጽ ግድብ ‘ህዳሰ’ ኣብ ከባቢ 

ዓይኒ ማይ ምህናጹ ንግብጺ ከቖጥዕ 
ስለዝኾነ፣ ኣብቲ ድሩት ናይ ሕርሻ 
ንጥፈታት ዝካየደሉ ስንጭሮታት 
ቤንሻንጉል ከም ዝህነጽ ምግባሩ ወግዓዊ 
ሓበሬታታት የረጋግጹ። ብኻልእ 
ወገን፡ እቲ ግድብ ዝተሰርሓሉ ቀንዲ 
ምኽንያት “ፖለቲካዊ መኽሰብ 
ንምርካብን ኣተኩሮ ንምጥምዛዝን” 
ምንባሩ ብዙሓት ኢትዮጵያውያን 
ምሁራት ይገልጹ እዮም። ድሕሪ’ቲ 
ኣማኢት ኢትዮጵያውያን ዝተቕትልሉ 
ናይ 2005 ምርጫ፡ ኣብ ኢህወደግ 
ህዝባዊ ደገፍ እናማህመነ ብምኻዱ፡ 
ሃገራዊ ኣጀንዳ ንምፍጣር፡ ምህናጽ 
ግድብ ‘ህዳሰ’ መድረኻዊ መፍትሒ 
ምንባሩ ድማ ይትንትኑ።

ይቕጽል . . .ይቕጽል . . .

ዛዕባ ሎሚዛዕባ ሎሚዛዕባ ሎሚዛዕባ ሎሚ
(3ይ ክፋል)

ሎሚ ኣብ ERI-TV 
ሰዓት	 መደብ

12፡00	 ሃገራዊ መዝሙር
12፡02	 ድራማ 
12፡30	 ዜና (ትግርኛ)
12፡50	 ዜና ስፖርት
12፡55	 ደሃይ ደቂ ሓደ ልቢ
13፡30	 ዜና (ዓረብ)
13፡45	 ሙዝቃዊ ድራማ
15፡30	 ዶክመንታሪ
16፡04	 ሞዛይክ 1ይ
17፡00	 ዜና (ትግርኛ)
17፡15	 ደርፊ 
17፡30	 ዜና (ዓረብ)
17፡45	 ሞዛይክ 2ይ
19፡25	 እትመት
20፡00	 ዜና (ትግረ)
20፡15	 ቴራብ 
21፡00	 ዜና ትግርኛ
21፡25	 ፊልም ጾርታ ዓዲ
22፡00	 ዜና (ዓረብ)
22፡10	 ሌላ
22፡30	 ዜና (እንግሊዝ)
22፡40	 እንዳ  ዝማም

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ወራር ቀይሕ ኮኾብን ታኼላ ቀይሕ መስመርን7ይ ክፋል

ወፍሪ ጸላኢ፡ ነተን ንኣሽቱ ናይ ድሕሪ 
መስመር መዓስከራትን ደጀናትን ውድብ፡ 
ግዝያዊ ምፍንቓል ክገብራ’ኳ እንተቐሰበን፡ 
ግን፡ ከምቲ ዝሓሰቦ ክጭፍልቐን ኣይከኣለን። 
እቲ ካብ ዛግር ንባሕሪ ክሳብ ዒራዒሮ ዝወረደ 
ሓይሊ ጸላኢ፡ ካልእስ ይትረፍ ነተን ኣብኡ 
ተቐቢረን ዝተሓብኣ ተሽከርከርትን ጠሓንቲ 
መካይንን’ኳ ክረኽበን ኣይከኣለን። እቲ 
ንማእከላይ ምብራቕ ዝወፈረ ክፋል’ውን 
ነቲ ኣብ ገርሲለ ዝተዓሸገ ስንቂ ክረኽቦ 
ኣይከኣለን። 
ኣብ ከምዚ ዝበለ ኵነታት፡ ደባይ ኣሃዱታት 

ህዝባዊ ግንባር፡ ንጸሊም ፕሮፖጋንዳ ጸላኢ 
ዘፍርስን ነቲ “ዓጋቲ የብልካን” እናተባህለ 
ብዓይነት ዕጥቂ ክሳብ ዓንቀሩ፡ ብሞራል ድማ 
ክሳብ ዝስንጠቕ ሰኒቑ ካብ ማእከል ሃገር ናብ 
ኤርትራ ዝኣተወ ሰራዊት ጸላኢ ዝበታትን 
መጥቃዕቲ ኣካየደ። እቲ ስርሒታት ኣብ 
መስመር ኣዲስኣበባን ኣስመራን፡ ብቐንዱ ኸኣ 
ኣብ ብሎኮታት ኣስመራ ተኻየደ። 
ጸላኢ፡ ኣብ ዳምባ ሰሓርትን ከባቢኡን 

ንዝንቀሳቐሳ ሓይልታት ንምጽራይን ህዝቢ 
ንምርዓድን ብ22 ታሕሳስ 1981 ወፍሪ ገይሩ 
ነበረ። ንዳምባ ክወፍር ከሎ፡ ብመጽናዕቲ 
ዝገበሮ እዩ። ምኪኤል ታሕሳስ ንግደት ዳንባ 
ስለ ዝነበረ፡ ካብ ከተማታት ከይተረፈ ናብቲ ዓዲ 
ብዙሕ ነጋዳይ ከም ዝገይሽን ተጋደልቲ’ውን 
ኣብኡ ክርከቡ ከም ዝኽእሉን ስለ ዝፈልጥ፡ 
ብጽዑቕ ደብዳብ ነፈርቲ ተሰንዩ ካብ ኣስመራ፡ 
ደቀምሓረን ሽከትን ብሰለስተ ኣንፈት ቀሊል 
ዘይኮነ ሓይሊ ኣውፈረ። ኣብቲ ውግእ’ቲ 
100 ወተሃደራት ጸላኢ ክቕተሉ ኸለዉ፡ 
ከባቢ 150 ቆሲሎምን 6 ተማሪኾምን። ግን፡ 
ጸላኢ ነታ ዓዲ ስለ ዝተቖጻጸራ፡ ሕንሕነ 
ክሳራኡ፡ ካብ ደቂ ዓድን ነጋድያንን ኣስታት 
30 ሰላማውያን ሰባት ቀተለ።
ኣሃዱታት ደባይ ህዝባዊ ሰራዊትን ህዝባዊ 

ምልሻን ከኣ ስርሒታቶም ቀጸሉ። ኣብ ወርሒ 
ታሕሳስ 1981 ካብ ዘካየዳኦ ስርሒታት ሓደ 
ናይ ዛላምበሳ እዩ። ኣብ ዛላምበሳ ብዘካየዳኦ 
ናይ ሓደ ሰዓትን ርብዕን ውግእ፡ ንመዓስከር 
ዛላምበሳ ደምሲሰን ነታ ከተማ ንውሱን 
ሰዓታት ተቖጻጺረንኣ። ኣብቲ ውግእ’ቲ 27 
ወተሃደራት ጸላኢ ሞይቶምን ቆሲሎምን፡ 3 
ተማሪኾም፣ 24 ፈኮስቲ ብረት ክማረኽ ከሎ፡ 
ሓንቲ 4 ሻምብቆኡ 14.5 ብረት ዝጸዓነት 
መኪና ተቓጺላ።
ብ22 ጥሪ 1982 እውን ነቲ ኣብ ደቡብን 

ደቡባዊ ምብራቕ ኣስመራን (ኩርባ 
እምበይቶን ጸሎትን) ዝነበረ ድፋዓት ጸላኢ ገለ ውሑድ ኦርጂናል መከላኸሊ መርዛም ጋዝ ኣብ ተጋደልቲ

መከላኸሊ መርዛም ጋዝ እንተላይ ንእንስሳ (ውግእ ቬትናም)

ብሃንደበት ኣጥቂዐን ኣብ ትሕቲ ቍጽጽረን 
ኣእተዋኦ። ኣብ ጸሎት ዓሪዱ ዝጸንሐ ሓይሊ 
ጸላኢ ንበረኻ ክሕሉ ኣሃዱታት ህዝባዊ ግንባር 
ብድሕሪት (ብሸነኽ ኣስመራ) ተዓጺፈን ስለ 
ዝኣተዋኦ ኣብ ትጽቢቱ ዘይጸንሐ ኣንፈት 
መጥቃዕቲ’ዩ ገጢሙዎ። እቶም ወተሃደራት፡ 
ምዉታቶምን ንብረቶምን ራሕሪሖም ናብ 
ኣስመራ ኣተዉ። ኣብ መጥቃዕቲ ድፋዓት 
ጸሎት ካብ ዝወደቑ ሓርበኛታት ሓደ፡ ክፍለ 
(ጥያራ) ኣብ ብርጌድ 80 መራሒ ሓይሊ 
ዝነበረ ይርከቦም። ጥያራ፡ ኣብዛ ሕጂ ጽንዓት 
ይሃብኩም ዝብሉላ ዘለዉ መቓብር ጸሎት 
ተሰውአ። 
ኣሃዱታት ህዝባዊ ሰራዊት ጸሎት ድሕሪ 

ምቍጽጻር ናህረን ዓቂበን ናብ ኣስመራ ቀጸላ። 
ንጸላኢ እግሪእግሩ ስዒበን ኣብ ቀሓውታን 
35ኛን (ሕጂ ሆስፒታል ሓሊበት) ንዝነበረ 
መዓስከር ጸላኢ ደምሰሳኦ’ሞ ንመላእ ደቡባዊ 
ምብራቕ ኣስመራ ኣብ ትሕቲ ምቍጽጻረን 
ኣእትየንኦ ወዓላ። 
እዚ ስርሒት’ዚ ኣዝዩ ዝድነቕን ሞራል 

ህዝቢ ዘበራበረን’ዩ ዝነበረ። ምኽንያቱ፡ ጸላኢ 
6ይ ወራር ንምጅማር ሰራዊቱ ናብ ግንባራት 
ባርካን ሳሕልን ኣውፊሩ፡ “ድሕር በል ደም 
ከይነጥረካ!” ኣብ ዝብለሉ ዝነበረ ሰዓት፡ ህዝባዊ 
ሰራዊት ሓርነት ኤርትራ ንክፋል ከተማ 
ኣስመራ ተቖጻጺሩ ክርከብን ክስማዕን ዘየገርም 
ኣይነበረን። መራሒ መደብ ሓንቲ ጕጅለ 
ባህሊ ተጋደልቲ፡ ነዚ ኸምዚ ዓይነት ኣጋጣሚ፡ 
“ኣብ ኣፍ ቆፎ ዘሎ ከውርዳስ ኣብ ትሽትሸን 
ዘሎ ኣውደቓ” ኢሉ መሲሉዎ ነይሩ። ኣብቲ 
መጥቃዕቲ’ቲ፡ ብዙሓት ወተሃደራት ጸላኢ 
ሞይቶም፡ ልዕሊ 120 ፈኲስን ማእከላይን 
ብረት ተሰሊቡ። 
ወተሃደራዊ ሃንደሳ ህዝባዊ ሰራዊት’ውን 

ንምንቅስቓስ ጸላኢ ዘይውዳእ ብድሆ ኮይኑ 
ተንቀሳቐሰ። ኣብ ካልኣይን ሳልሳይን ሰሙናት 
ናይ ወርሒ ጥሪ 1982፡ ኣብ ባርካ፡ ኣብ 
መላእ ዞባ ደቡብን ምብራቓዊ ዞባን፡ ብነተጕቲ 
ጥራይ ከባቢ 18 መካይን ጸላኢ ደምሲሱ። 
ኣብተን ዝዓነዋ ተሸከርከርቲ ተሳፊሮም 
ዝጐዓዙ ካብ ዝነበሩ ወተሃደራት ጸላኢ፡ 
ከባቢ 70 ምዉታትን ቍሱላትን ኮይኖም። 
ዝተቐብረ ነተጕቲ ፍሒሮም ከውጽኡ ክብሉ 
ተባሪዑዎም ዝሞቱ ድማ 5 ወተሃደራት 
ነይሮም። 
ኣሃዱታት ከቢድ ብረት ህዝባዊ ሰራዊት፡ 

ኣብ ወርሒ ጥሪ ጥራይ፡ ኣብ ዕለት 22፡ 24፡ 
30 (ስለስተ ግዜ) ንመዓርፎ ነፈርቲ ኣስመራ 
ደብደቡ። ብፍላይ ናብ 30 ጥሪ 1982 ኣብ 
ዘውግሐ ለይቲ፡ ካብ ሰዓት 1፡00 ጀሚሮም 
ንነዊሕ ደቓይቕ ብዝኸፍቱዎ ደብዳብ 
ኣብቲ መዓርፎ ነፈርቲ ከቢድ ጕድኣት 
ወረደ። 
ኣመሰራርታ ቀይሕ ኮኾብ ዝወፈረሉ 

ግንባራት
ሻድሻይ ወራር፡ ኣብ ግንባራት ሳሕልን 

ባርካን ተኻየደ። ሰለስተ ዓበይቲ ግንባራት 
ዝነበሩ ኾይኖም፡ ነፍሲ ወከፍ ግንባር ንኡስ 
ግንባር ነይሩ። ኣመሰራርታኦም ግን ነናቶም 
ታሪኽ ኣለዎም። እቶም ኣብ ሳሕል ዝነበሩ 
ክልተ ዓበይቲ ግንባራት - ግንባር ሰሜናዊ 
ምብራቕ ሳሕልን ናቕፋን - ኣብ ተመሳሳሊ 
ግዜ ምስ ምዝላቕ 1978 ዝተመስረቱ እዮም። 
ጸላኢ፡ ንህዝባዊ ሰራዊት ካብ ግንባራት ደቡብ፡ 
ሰሜንን ዓዲ ያዕቆብን ደፊኡ ኣብ ዕላበርዕድን 
ማዕሚደን ክበጽሕ ብዙሕ ዋጋ ከፊሉ እዩ። 
ካብ ምጽዋዕ ብመራኽብ ተበጊሱ ኣብ ሰሜናዊ 
ማርሳታት ተራጊፉ ንደጀን ህዝባዊ ግንባር 
ክጎብጥ ምስ ተሃንደደ ኸኣ፡ ንምብራቕ ኣብ 
ዝጥምቱ ኣኽራናት ሳሕል ቀወምቲ ድፋዓት 
ክምስረቱ ቀሲቡ። ኣብ ታባታት ቀጠር፡ 
ዴስነት፡ ማሕበርነት፡ ጉዋ፡ ማይ ከላሽን፡ ታባ 
ህበይ፡ ታባ ሰማይን ክሳብ ናብ ገረግር ኣስመራ 
ካብ ዝተዘርግሐ ውግእ ንደሓር፡ ድፋዓት 
እናተሰርሐ ናብ ቀዋሚ ግንባር ማዕቢሉ። 
ምምስራት ግንባር ናቕፋ’ውን ኣብ ተመሳሳሊ 
ግዜ ዝመጽአ እዩ። ወላ’ኳ ምስ ኩነታት 
ምክልኻልን ናይ ጸረ መጥቃዕቲ ተበግሶታትን 
ንቕድሚት ምቕራብን ንድሕሪት ተመሊስካ 
ምሓዝን ናይ ኣተሓሕዛ ለውጥታት እንተ 
ነበረ፡ ምዕባለ ታሪኹ ግን ምስ ግንባር ሰሜናዊ 
ምብራቕ ሳሕል ተመሳሳሊ እዩ። ናይ ባርካ 
ግን ድሒሩ ኣብ ምቅርራብ 6ይ ወራር 
ዝተመስረተ ግንባር’ዩ።
ግንባር ባርካ፡ ብቐንዱ ተጋድሎ ሓርነት 

ኤርትራ ዝንቀሳቐሰሉ ሰፊሕ ደጀኑ ዝነበረ 
ኾይኑ፡ ውግእ ሕድሕድ ተዛዚሙ ህዝባዊ 
ግንባር ብምልኣት ካብ ዝቆጻጸሮ ድሕሪ ሰለስተ 
ኣዋርሕ’ዩ ጸላኢ ናብቲ ኣውራጃ ወፍሪ 
ገይሩ። እቲ ውድብ፡ ኣብ ሓድሽ ዝተቖጻጸሮ 
ከባቢታት ቅልጡፍ ፖለቲካውን ቍጠባውን 
ለውጢ ንምምጻእ ኣብ መድረኽ ምስግጋር 
እንከሎ፡ ጸላኢ፡ ብዕለት 8/11/1981 “ወፍሪ 
ከርከበት” ዝብል መጸውዒ ሂቡ ሓደ ግብረ 
ሃይል ሰራዊት ናብኡ ኣበገሰ። ቀልጢፉ ንባርካ 
ክቆጻጸር ምፍታኑ ድርብ ዕላማ ነይሩዎ። 
ቀዳማይ፡ እቲ ኣብ ውግእ ሕድሕድ 

ተዳኺሙ ክበታተን ብጸላኢ ትጽቢት 
ዝተነብረሉ ህዝባዊ ግንባር ሓይሉ ዓቂቡ 
ምውጽኡ፡ ንጸላኢ ራዕዲ ፈጢሩሉ። ካልእ፡ 
ህዝባዊ ግንባር ንሰፊሕ ኣውራጃ ባርካ 
ክቆጻጸር ምኽኣሉ፡ ቍጠባዊ፡ ፖለቲካዊ፡ 
ከምኡ’ውን ንህዝቢ ኣንቂሑን ወዲቡን 
ከዕጥቕን ዓቕሚ ሰራዊቱ ከዕብን ሰፊሕ ዕድል 
ዝኸፍት’ዩ። ብተወሳኺ፡ ጸላኢ፡ ድሕሪ ጀብሃ 
ናብ ሱዳን ምስጋራ፡ ህዝባዊ ግንባር ምስ ሰፊሕ 
ክፋል ህዝቢ ኤርትራን ጎረባብቲ ሃገራትን 
ዘራኽብ መስመራትን ወናኒት ሰፊሕ ደጀንን 
ብምዃን፡ ንምንቅስቓስን ሰፊሕ ዲፕሎማስያዊ 
ዝምድናታት ንምምስራትን ዕድላት ከም 
ዝተነጽፈላ ተገንዚቡ። እዚ ዕድላት’ዚ ድማ፡ 
ካብቲ ንሻዕብያ ኣብ ከበባ ንምእታው ዝወጠኖ 
ዓንኬል ተምልጥ ኣላ ኢሉ ስለ ዝሓሰበ 
ተሰናበደ። 
ብዘይካ’ዚ ጸላኢ፡ ኣልፋ ፕሮጀክት ብዘይካ 

ኣብ ኤርትራ ኣብ ትግራይ’ውን የተግብር 
ነይሩ እዩ። ነቲ ኣብ ምብራቕ ኢትዮጵያ 
ዝዓለሞ ተራራ ክፍለጦራት ኣብ ትግራይ 
ምስ ወያነ ከም ዝገጥም ብምግባር ውግእ 
የለማምዶ ነበረ። ስለ’ዚ፡ ኣውራጃ ባርካ 
ንህዝባዊ ግንባር ርሒብ ደጀን ኮይኑ ከገልግል 
እንተጀሚሩ፡ ምስ ጎረባብቲ ሃገራት ዘራኽብ 
ሰፊሕ ኣማራጺታት ክህልዎ እዩ። ብኡ መጠን 
ምስ ሓርነታዊ ምንቅስቓሳት ኢትዮጵያ፡ - 
ብፍላይ ምስ ወያነ ትግራይ - ናይ ምድግጋፍ 
ሰፊሕ መድረኽ ዘንጽፍ ስለ ዝኾነ፡ ጸላኢ 
ነቲ ዕድላት’ቲ ቀልጢፉ ክሰብሮ ነይሩዎ። 
እንተኸፍአ ክሳብ 6ይ ወራር ዝጅመር 
ንህዝባዊ ግንባር ካብ ምድሪ ባርካ ጸሪግካ ኣብ 
ኣውራጃ ሳሕል ኮርኲምካ ንምሓዛ “ወፍሪ 
ከርከበት” ኣበገሰ። 
ኣብ ወፍሪ ከርከበት ዝተሳተፈ ኣሃዱታት 

ጸላኢ፡ ናይ 504 ግብረሃይል’ዩ። ወላ’ኳ ምስ 
ምጅማር 6ይ ወራር እዚ “ግብረሃይል” 
ዝብል መጸውዒ “እዝ” ብዝብል መጸውዒ 
ከም ዝተቐየረ ኣብ ዝስዕብ ዓንቀጻት ክንርእዮ 
እንተኾንና፡ ኣብ ወፍሪ ከርከበት ግን 21፡ 
24 ክፍለጦራትን ካብ ካልእ ተዋጺኦም 
ዝተደረቡ ሓሙሽተ ብርጌዳትን ኣብ ትሕቲ 
ግብረሃይል 504 ብምጥርናፍ’ዮም ዝወፈሩ። 
ኣንጻር’ዚ ሓይሊ’ዚ ካብ ዝገጠሙ ኣሃዱታት 
ህዝባዊ ግንባር ከኣ፡ ብርጌድ 70፡ ቦጦሎኒ 
58-2፡ ቦጦሎኒ 23-3 ካብ ከቢድ ብረት 76 
ነበሩ። ኣስታት 1600 ዓቕሚ ሰብ ተጋዳላይ 
ኣንጻር 19,000 ሰራዊት ጸላኢ። እንተኾነ፡ 
ጸላኢ ብመንጽር ብዝሑን ናህሩን ንውጥናቱ 
ክዕወተሉ ኣይከኣለን። 
ሰራዊት ጸላኢ፡ ኣብ ውሽጢ ሓደ ሰሙን 

(ካብ 8 ክሳብ 15 ሕዳር 1981) ንዝተኻየደ 
ምክልኻልን ጸረ መጥቃዕትን ህዝባዊ ሰራዊት 
ክጻወር ስለ ዘይከኣለ ተበታተነ። ካብቲ 
በጺሑዎ ዝነበረ ከባቢ ንድሕሪት ምልስ ኢሉ 

ኣብ ሃወሻይት፡ ዓሌትን ሃደምደመን ቀዋሚ 
ድፋዕ ሓዘ። 
ድሕሪ ምሕምሻሽ ወፍሪ ከርከበት፡ ግንባር 

ባርካ ከም ቀዋሚ ድፋዕ ንምትእስሳሩን ኣብ 
መነባብሮ ተጋደልቲ’ውን ኣጸጋሚ ስትራተጂ 
ነይሩዎ። በዚ ምኽንያት ሰራዊት ህዝባዊ 
ግንባር፡ ድፋዕ ከይሰርሐ ኣብ መጽናዕቲ 
ኣተሓሕዛ ድፋዑ ጥራይ ሰለስተ ወይ 
ኣርባዕተ ግዜ ምትዕርራይ ገይሩ። ጸላኢ፡ ምስ 
ምጅማር 6ይ ወራር ንዛራ ክግስግስ መደብ 
ከም ዘለዎ ስለ ዝተፈልጠ፡ ሓናቒ ስትራተጂ 
ግድን ክምረጽ ነይሩዎ። ድሕሪ ነዊሕ ግዜ 
ዝወሰደ መጽናዕቲ ኸኣ፡ ኣብ ሳልሳይ ሰሙን 
ናይ ወርሒ ጥሪ 1982 ሓይልታት ህዝባዊ 
ግንባር ቀዋሚ መከላኸሊ መስመር ዝሕዛሉ 
ቦታታት ወሰና። 
እቲ ድፋዓት ክስራሓሉ ዝተሓርየ ቦታታት፡ 

ብሓፈሻ ብባርካ መጺእካ ዛራ ረጊጽካ 
ናብ ሳሕል ከእቱ ናብ ዝኽእል መስመር 
ከጸንብሩ ንዝኽእሉ ሰለስተ ጽርግያታት፣ 
ማለት፡ መስመር ኩር፡ መስመር ክሳድ 
ሽኮርን መስመር ሳታን ዓጺኻ ከም ቀዋሚ 
ግንባር ክምስረት’ዩ ተወሲኑ። ኣብዚ ነጥቢ’ዚ 
ንምብጻሕ ካብ ላዕለዎት ክሳብ ታሕተዎት 
ሓለፍቲ ብዙሕ ናይ መጽናዕትን ኮለላን 
ድኻም ሓሊፉ እዩ። ኣብቲ ድሕሪ ኣድካሚ 
መጽናዕቲ ዝተመስረተ ቀዋሚ መከላኸሊ 
መስመር ባርካ ዝዓረዳ ሓይልታት፡ ብርጌድ 
70 ብምልኡ፡ ክልተ ቦጦሎኒታት ካብ ብርጌድ 
23፡ ብስዉእ ገብረ ተካን (ኮሎኔል) ብየማነ 
ስብሃቱን (ሕጂ ኮሎኔል የማነ ስብሃቱ-ጀምቢል) 
ትምእከል ዝነበረት ቦጦሎኒ 74፡ ቦጦሎኒ 58-2፡ 
ክልተ ቦጦሎኒታት ወያነን ነይረን። ኣሃዱታት 
ወያነ፡ ኣብ መንጎ ሓይልታት ህዝባዊ ግንባር 
በብጋንታ ተዛኒቖም ከም ዝስለፉ ተገይሩ 
ተወደበ።
ምስራሕ ድፋዕ ሃታሃታ’ኳ እንተ ነበረ፡ ኣብዚ 

ተዃዒቱ ዝተሃንጸ ካናለታት ነዊሕ፣ ዝተሃደመ 
ድፋዕ’ውን ብፍቕዲ ሒደት ኣይነበረን። 
ኣብቲ ወራር መግቢ ከተዳሉ ንዓቕሚ ሰብካ 
ዘጓድልን ምስ ኵነታት ውግእ ውረድ ደይብ 
ኣጸጋሚ’ውን ስለ ዝኾነ፡ ን10 መዓልቲ 
ከካይድ ዝኽእል ኮረሾ ተዳለወ። ነፍሲ ወከፍ 
ተጋዳላይ ብፈሓምን ዓለባ ወይ ሻሽን ገይርካ 
ዝዳሎ መከላኸሊ መርዛም ጋዝን ብመርፍእ 
ዝውሰድ መድሃኒትን ተዓደለ።
ኣብ ግንባር ባርካ፡ ብዘይካ’ዞም ልዕል 

ኢሎም ዝተጠቕሱ መስመራት፡ ነቲ ግንባር 
ብኣሉታ ክጸልዉ ዝኽእሉ ክልተ ተወሰኽቲ 
ኣንፈታት ነበሩዎ። እቲ ሓደ፡ ብሓልሓል 
ዝመጽእ ኮይኑ፡ ካብ ከረን ተበጊሱ፡ ብጀንገሬን፡ 
ሓልሓል፡ መለብሶ፡ ኣስማጥ ገይሩ ንዛራ ዝኣቱ 
መስመር እዩ። እቲ ኻልኣይ ኣሰካፊ መስመር 
ድማ፡ ንሩባ ዓንሰባ ተኸቲሉ፡ ንሃበሮ ተጸጊዑ፡ 
ንሓስታ ዘምርሕ መስመር’ዩ። ነዚ ኣብ 
ግምት ብምእታው ከኣ፡ ናብ ግንባር ናቕፋ 
ምስ ዘራኽብ ሰንሰለት ብሓባር ኰለላ ድሕሪ 
ምክያድ፡ ቀዋሚ ድፋዕ ሰሪሕካ ብሰራዊት 
ዝሕሎን ብጕጅለታት ስለያ ከም ዝሽፈንን 
ገይርካ ክዕጾ ተወሲኑ። ኣብ ክንፊ ሓልሓል 
ኣብ ከባቢ ማይኣዋልድ ብኽልተ ቦጦሎኒታት፣ 
ሩባ ዓንሰባ’ውን ብተመሳሳሊ ዓቕሚ ሰራዊት 
ከም ዝዕጾ ተገይሩ። 

ኣብ ዓንቀጻት 6ይን 7ይን ክፋላት ኣብ ዓንቀጻት 6ይን 7ይን ክፋላት 
ተዘክሮታቶም ዘካፈሉ ግዱሳት፦ተዘክሮታቶም ዘካፈሉ ግዱሳት፦
1. ሌ/ኮሎኔል በዅረጽዮን ገብረሚካኤል 1. ሌ/ኮሎኔል በዅረጽዮን ገብረሚካኤል 

(ኢፒኣርፒ)(ኢፒኣርፒ)
2. ተጋ/ይ ዘርእዝጊ ዮሃንስ (ሰንቅር) 2. ተጋ/ይ ዘርእዝጊ ዮሃንስ (ሰንቅር) 
3. ተጋ/ይ ሃብተስላሰ ክብርኣብ (ባሻይ) ካብ 3. ተጋ/ይ ሃብተስላሰ ክብርኣብ (ባሻይ) ካብ 

ከረን ከረን 

ይቕጽልይቕጽል

ኣብ ዓንቀጽ 6ይ ክፋል ናይዚ 
ኣርእስቲ’ዚ፡ ሰራዊት ስርዓት ደርግ፡ 
ንህዝቢ ኤርትራ ንምድሃል፡ ንናይ 
ድሕሪ መስመር ኣሃዱታትን ትካላትን 
ውድብ ህዝባዊ ግንባር ንምጭፍላቕን 
ኣብ ምብራቕ ኢትዮጵያ ተዓሊሙ ናብ 
ኤርትራ ንዝመጽአ ተራራ ክፍለጦራቱ 
ንምልምማድን ኣልፋ ፕሮጀክት 
ዝተባህለ ወተሃደራዊ ወፍሪ ከም ዘበገሰ 
ርኢና ነይርና። ማዕረማዕረኡ፡ እተን 
ኣብ ድሕሪ መስመር ዝነበራ ኣካላት 
ውድብ ህዝባዊ ግንባር ዝገበራኦ ናይ 
ምዝላቕ ምትዕጽጻፋት ተመልኪትና። 
ኣብ ናይ ሎሚ ዓንቀጽ ድማ፡ ኣሃዱታት 
ህዝባዊ ሰራዊት ሓርነት ኤርትራ 
ድሕሪ መስመር ብዛዕባ ዝወሰዳኦ ግብረ 
መልስን ጸላኢ ካብ ኣልፋ ፕሮጀክት 
ዝረኸቦ ፋይዳን ክንርኢ ኢና። 



ሓዳስ   ኤርትራ 26 ታሕሳስ 2025 - ገጽ 6መበል 35 ዓመት ቁ.100

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

Notice
Notice is hereby given to the public that Questina Hotel PLC in its extra 
ordinary meeting held on 01/11/2025 resolved that:
1.	 Mr. Tsegay Hagos Alibekit has donated and transferred 120 shares to 

Abraham Tsegay and 120 shares to Daniel Tsegay (par value 10,000 
Nakfa).  

2.	 Mrs. Leteyohanes Baryay Uqbay has donated and transferred 30 shares to 
Abraham Tsegay and 30 shares to Daniel Tsegay (par value 10,000 Nakfa).

3.	 Mr. Tsegay Hagos and Mrs. Leteyohanes Baryay have withdrawn from the 
company donating all their shares.   

4.	 Hence, the new shareholdings of the company will be as follows. 
A.	 Abraham Tsegay Hagos 	 150 	 shares
B.	 Daniel Tsegay Hagos		  150 	 shares

			   Total shares	 300 	 shares
5.	 Mr. Abraham Tsegay Hagos is appointed as manager of the company for 

unlimited period. 

Questina Hotel PLC

ሓራጅ 

ኣብ መንጎ ብፍ/በ//መሰል ወረ/ነፍ ዓብዱራሕማን ዓሊ ሳልም ብፍ/በ/ዕዳ ትካል ሞሊኖ ዲ/ምርካቶ ሓ/ዝ/ብ/ማ ኣብ ዝነበረ ናይ 
ገንዘብ ክርክር፡ ብፍ/ብ/ዕዳ ዝተወሰነሎም ገንዘብ ክኽፍሉ ፍቓደኛ ስለዘይኮኑ፡ 1ይ ደ/ቤ/ፍርዲ ኣስመራ ከባቢ ዕዳጋእኽሊ ንብረት 
ብ/በ/ዕዳ ተሸይጡ መኽፈሊ ዕዳ ይኹን ክብል ብዕለት 29/07/25 ቁ/መዝ 1803/24 ስለ ዝኣዘዘ፡ ንብረት ከም ትእዛዝ መሰረት 
ተገሚቱ ብሓራጅ ንምሻጥ ናቕፋ 627.000 (ሽዱሽተ ሚእትን ዕስራን ሸውዓተን ሽሕ) ተገሚቱ ዝርዝር ንብረት፦

1. (መጥሓን) መዲድ ቦኽራ ዝስራሕ ዲፈረንሳለ   ------------- ዋጋ 70,000 ናቕፋ 
2. መጥሓን መዲድ ቦኽራ ዝሰርሕ ዲፈረንሳ  ------------------- ዋጋ 65,000 ናቕፋ 
3. መጥሓን መዲድ ቦኽራ ቭካቢ      -------------------       ዋጋ 80,000 ናቕፋ 
4. መጥሓን መዲድ ደው ዝበለ 4 ሓባX30,000-------------------ዋጋ 120,000 ናቕፋ 
5. ናይ መዲድ ቻሲ ፓዛሜንቶ ጥራይ ---------------------------   ዋጋ 20,000 ናቕፋ 
6. መጥሓን ጥረምረ ሚሊኖ ማርቴሎ 2X35.000------------------ዋጋ 70,000 ናቕፋ 
7. ጸጸይቲ ባልደንጋ ዓተርን ብርስን ዝሰርሓ 2X30.000----------ዋጋ 60,000 ናቕፋ 
8. ነፈይቲ ባልደንጋን  ዓተርን ብርስን ዝሰርሓ 2X20,000-------ዋጋ 40,000 ናቕፋ 
9. ነፈይቲ እኽሊ  ዝሰርሓ  2 ሓባ X20,000-------------------  ዋጋ 40,000 ናቕፋ 
10. ነፈይቲ እኽሊ  ደው ዝበለት   -------------------          ዋጋ 10,000 ናቕፋ 
11. ሚዛን ዓባይ ትሰርሕ  2X10,000-------------------         ዋጋ 20,000 ናቕፋ 
12. መልሓሚ ሳልዳትርቺ                              ዋጋ 5,000 ናቕፋ 
13. ኮምፕረሶረ -------------------------------------------------          ዋጋ 5,000 ናቕፋ 
14 ደው ዝበለ ሞተር ዓበይቲ 2X5,000----------------------     ዋጋ 10,000 ናቕፋ 
15. ደው ዝበለ ሞተር ንኣሽቱ 2X2,500 ----------------------    ዋጋ 5,000 ናቕፋ 
16. ካቫለቲ መቐበሊ መዲድ          ----------------------     ዋጋ 1,000 ናቕፋ 
17. ካቫለቲ መቐበሊ እኽሊ ገረወኛ 4X250 ---------------------- ዋጋ 1,000 ናቕፋ 
18. ሞተር ደፈረንስያለ ዓቢ 34 ደው ዝበለ ----------------------  ዋጋ 5,000 ናቕፋ 
ስለዚ ኣብዚ ዝግበር ሓራጅ ክሳተፍ ዝደሊ፡ ቅድሚ ዕለት ሓራጅ ዘሎ ሓሙሽተ (5+) መዓልታት ጀሚሩ ናይ’ቲ ክወዳደረሉ 
ዝረቑሐ መጠን ገንዘብ ብዝተዓሸገ ሰታሪት ኣብ ቤት ጽሕፈት ፈጻሚ ፍርዲ ቁ.62 ኣብ ዝተዳለወ ዕጹው ሳንዱቕ ኣታዊ 
ይገብር። ብተወሳኺ ኣብ ዕለተ ሓራጅ ናይ’ቲ ዝተዋህበ ግምት 1/4 ብስም ፈ/ፍርዲ CPO ኣስሪሑ ወይ ናይ ባንክ ተጠራቓሚ 
ሕሳብ ባዕሉ ወይ ብሕጋዊ ወኪሉ ሒዙ ብምቕራብ ክወዳደር ይኽእል። ዝቃወም እንተሎ፡ ካብ ዝምልከቶ ቤት ፍርዲ መአገዲ 
እንተዘይኣቕሪቡ ሓራጅ ኣይቋርጽን። 
ዕለት ሓራጅ -------------13/01/2026 
ሰዓት ዓራጅ ------------4፡00 ድ/ቀትሪ 
ቦታ ሓራጅ ላዕለዋይ ቤት ፍርዲ ኣስመራ ገበን መጋባኣያ ቁ/27 
ተወሳኺ ሓበሬታ ኣብ ላዕለዋይ ቤት ፍርዲ ቁ/65 መጺኡ ክውከስ ይኽእል። ከምኡ’ውን ንብረት ክርኢ ዝደሊ ኣብ ከባቢ ዕዳጋ 
እኽሊ ጎደና ባረንቱ ቁ/ገዛ 29 እንዳ ጠሓኒት ሞሊኖ ዲ/ማርካቶ ኢሉ ብምኻድ ክዕዘብ ይኽእል። 

ቤ/ጽ/ዋ/ፈ/ፍርዲ

NOTICE

Notice is hereby given to the public that the shareholders of Trgta 
P.L.C. in their extraordinary general meeting held on November 13th, 
2025 November 13th, 2025 have agreed to add the following business 
activities. 
* To engage in the retail of car tires, batteries, lubricants and oils
* To engage in the retail of second hand goods used cars and their 

spares.
TRGTA Private Limited Company

1ይ ደረጃ ቤት-ፍርዲ ዞባ 
ማእከል ኣስመራ 

ኣጸደ ኣሰፋው ተስፋሚካኤል ምባል 
ተሪፉ፡ ኣዜብ መስፍን ተስፋሚካኤል 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን2/01/26 ኣብ ቤ/ፍ 
ይቕረብ። 

ሄኖክ ገብረስላሴ ኣርኣያ፡ ሄኖክ ጥላሁን 
ተበጀን ምባል ተሪፉ፡ ሄኖክ ዮናስ 
ገብረእግዚኣብሄር ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን22/01/26 
ኣብ ቤ/ፍ 2ይ መጋባእያ ቁ/49  
ይቕረብ።

ኣብ መንጎ ብፍ/በ/መሰል ኣቶ እሙን 
ታደሰ ሃብተሚካኤልን ብፍ/በ/ዕዳ 
ኣቶ ግርማጽዮን ገብረኪዳንን ዘሎ 
ናይ ፈጽሚ ጉዳይ፡ ብፍ/በ/ዕዳ ኣቶ 
ግርማጽዮን ገብረኪዳን ንጹር ኣድራሻኻ 
ስለዘይተፈጠ፡ ብጋዜጠ ሓዳስ ኤርትራ 
ተጸዊዕካ ብኣካል ወይ ብሕጋዊ ወኪል 
ንን20/01/26 ኣብ ቤ/ፍ 9ይ መጋባእያ 
ቁ/32 ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ንሕብር። 

ኣብ መንጎ ብፍ/በ/መሰል ብስራት 
ተስፋኣለም በለውን ብፍ/በ/ዕዳ ኣቶ ጸሃየ 
ገብሩ ግደን ዘሎ ናይ ፈጽሚ ጉዳይ፡  
ብፍ/በ/ዕዳ ኣቶ ጸሃየ ገብሩ ግደ፡ ኣድራሻኻ 
ስለ ዘይተፈልጠ፡ ብጋዜጠ ሓዳስ ኤርትራ 
ተጸዊዕካ ብኣካል ወይ ብሕጋዊ ወኪል 
ንን15/01/26 ኣብ ቤ/ፍ 9ይ መጋባእያ 
ቁ/32 ቅረብ።  እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ንሕብር። 

ጽላት በራኺ ገብረየሱስ፡ ኣቦይ እሰይ 
መሓሪ ኣንገሶም ስለዝተሰውአ፡ ኣነ ኣዲኡ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን15/01/26 
ኣብ ቤ/ፍ 9ይ መጋባእያ ቁ/32 ይቕረብ።  

1ይ ደረጃ ቤት-ፍርዲ 
ዕዳጋ እኽሊ 

ከሰስቲ ሳባ ተኽላይ የውሃንስ፡ ወረ/ነፍ 
ተኽላይ የውሃንስ ንጉሰ ነፍ/ምሕረት 
ተስፋገርግሽ ገብረትንሳኤ፡ ተኸሰስቲ ወረ/
ነፍ ተኽላይ የውሃን ንጉሰ፡ ነፍ/ምሕረት 
ተስፋገርግሽ ገብረትንሳኤ 1. ፊልሞን 
ታደሰ 2. ጊደውን ተኽላይ የውሃንስ 3. 
ሙሴ ተኽላይ የውሃንስ 4. ሚኪኤል 
ተኽላይ የውሃንስ 5. በረኸት ተኽላይ 
የውሃንስ 6. ሊድያ ተኽላይ የውሃንስ፡ 
7. ጊደዎን ተኽላይ፡ ኣብ ልዕሌኹም 
ንምቅሊት ውርሲ ዝምልከት ክሲ 

ተመስሪቱልኩም ስለ ዘሎ፡ ብኣካል ወይ 
ብሕጋዊ ወኪል ን20/01/26 ኣብ ቤ/ፍ 
ቅረቡ። እንተዘይቀሪቡኩም፡ ጉዳይኩም 
ኣብ ዘየለኹምሉ ክረአ ምዃኑ ንሕብር።
 

1ይ ደረጃ ቤት-ፍርዲ ዓዲ 
ጓዕዳድ 

ብፍ/በ/መሰል ወ/ሮ ለተዝጊ ጸጋይ 
ሃብተማርያም፡ ወኪል ኣቶ ዮናስ ኪዳነ፡ 
ብፍ/በ/ዕዳ ወረ/ነፍ ተስፋጋብር ሃብተ 
ተስፋስላሰ ናይ ፈጽሚ ክሲ ቀሪቡልካ 
ስለ ዘሎ፡ ብኣካል ወይ ብሕጋዊ ወኪል 
ንን19/01/26 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር። 

1ይ ደረጃ ቤት-ፍርዲ 
ጻዕዳ ክርስትያን 

ከሳሲ ርእሶም ተኽለ፡ ተኸሳሲ ገብረቅዱስ 
ተኽለ መሓሪ፡ ናይ ምቅሊት ውርሻ 
ክሲ ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን20/01/26 ኣብ ቤ/ፍ 
ቅረብ።   እንተዘይቀሪብካ፡ ጉዳይካ  
ኣብዘየለኻሉ ክረአ ምዃኑ ንሕብር።
 
ከሳሲት ንያት ተወልደብርሃን ገ/ማርያም፡ 
ተኸሳሲ ኣስመሮም ገብረማርያም ጊላዝጊ፡ 
ናይ ሓዳር ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ንን20/01/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ንሕብር።
 
ሓበን ኣለም ትካቦ፡ ኣቦይ ኣለም ትካቦ 
ገብረኪዳንን ኣደይ ጽገወይኒ ገብረልዑል 
ካሕሳይን ስለዝዓረፉ፡ ኣነ ምስ 3 ኣሕዋተይ  
ወረስቲ ምዃንና ይረጋገጸልና ስለ ዝበለት፣  
ዝቃወም እንተሎ፡ ን20/01/26 ኣብ ቤ/ፍ  
ይቕረብ።  

ኣቶ ገብረክርስቶስ ተስፋገርግስ፡ ስም ኣደይ 
ኣበባ ኪዳነ ዑቅብ ምባል ተሪፉ፡ ኣበባ 
ኪዳነ ኣድሓኖም ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን20/01/26 
ኣብ ቤ/ፍ ይቕረብ።

1ይ ደረጃ ቤት-ፍርዲ ዓዲ 
ተከሌዛን

 
 መሓሪ ዓንደማርያም ኣውዓሎም፡ ስዉእ 
ሓወቦይ ግደ፡ ንዓይ መሓሪ ዓንደማርያም 
ለበዋ ገዛ ክልተ ክፍሊ ምስ ካንሸልኡ ስለ 
ዝሃበኒ፡ ኣነ ወራሲት ምዃነይ ይረጋገጸለይ 
ስለ ዝበለ፣  ዝቃወም እንተሎ፡ ን14/01/26 
ኣብ ቤ/ፍ  ይቕረብ።   

ቱታ መሓመድ ዓሊ ምባል ተሪፉ፡ 
ኣምና ፍትሒ  ኣማን ዓሊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን14/01/26 ኣብ ቤ/ፍ ይቕረብ።

1ይ ደረጃ ቤት-ፍርዲ 
መንደፈራ 

ኣብ መንጎ ብፍ/በ/መሰል ወረስቲ ነፍ/
ሃለቃ ገብረመድህን ገብረ ተኽለ ኪዳነ፡ 
ኣብ መንጎ ብፍ/በ/ዕዳ/ ነፍ/ ሃለቃ 
ገብረመድህን ገብረ ተኽለ ኪዳነ ዘሎ 
ናይ ፈጽሚ ጉዳይ፡ ብፍ/ሰ/መሰል  1. 
ሶፍያ ገብረመድህን ገብረ ተኽለ 2. 
ኣልማዝ ገብረመድህን ገብረ ተኽለ 3. 

ኣማኒኤል ገብረመድህን ገብረ ተኽለ 4. 
ባህራን ገብረመድህን ገብረ ተኽለ 5. 
ኣላይ ገብረመድህን ገብረ ተኽለ 6. 
ስምኦን ገብረመድህን ገብረ ተኽለ፣ 
ብዕለት 18/09/25 ኣብ ቤ/ፍ ቅረቡ። 
እንተዘይቀሪቡኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር። 

ኣመልካቲት ወ/ሮ ሮማ ወልደማርያም ዓንደመስቀል ዝተበሃልኩ ኣብ 
ኣስመራ ዞባ ማእከል ብስም ወ/ሮ ቅድስቲ ወልደማርያም ዓንደመስቀል ዞባ 
6 ምምሕዳር 08 ቁ.ገዛ 11 ጎደና 804 ብቁጽሪ ምስክር ወረቐት 112512 
መወከሲ ቁጽሪ 113581 ናይ ዝተመዝገበ ዘንቐሳቐስ ንብረት ሊብሬቶ 
ስለዝጠፋኣኒ ረኺበዮ ኣለኹ ወይ ብዕዳ ሒዘዮ ኣለኹ ዝብል ሰብ ብቁጽሪ 
ተሌፎን 07188240 ቀሪቡ ከረክበኒ እንተዘየለ መተካእታ ክውሃበኒ ክሓትት 
ምዃነይ እሕብር ኣለኹ።

ወ/ሮ ሮማን ወልደማርያም ዓንደመስቀል

ብስም ነ/ሄር ወ/ሮ ቅድስቲ ወልደማርያም ዓንደመስቀል ኣብ ኣስመራ 
ን/ዞባ ማይ-ተመናይ ጎደና 804 ቁ.ገዛ 11፡ፕሎት 18 ፓርሰል N ስፍሓት 
መሬት 150 ት/ሜ ኣብ ቤት ጽሕፈት ኮሚሽን ኣባይቲ ብቁጽሪ ምስክር 
ወረቐት 112512 ብመወከሲ ቁ.113581 ተመዝጊቡ ዝርከብ ዘይንቀሳቐስ 
ንብረት ብውርሲ ናብ ጓለን ወ/ሮ ሮማን ወልደማርያም ዓንደመስቀል 
ስም ዋንነት ከነመሓላልፎ ስለዝደለና ዝቃወም እንተሎ ምልክታ ኣብ 
ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳኔ ይግባይ ሒዙ ናብ ቤት ጽሕፈት 
ፓብሊክ ኖታሪን ቤት ጽሕፈት ሃገራዊ ካዳስተር ይቕረብ። እንተዘይኮይኑ 
ኦርጂናል ሰነዳትና ኣቕሪብና ጉዳይና ከነፈጽም ምዃና ንሕብር ።

ወ/ሮ ሮማን ወልደማርያም ዓንደመስቀል

        ቤ/ት ኣልያንስ ፍራንሰዝ 
ርሑስ ሓድሽ ዓመት እናተመነየ ስሩዕ 
ናይ ሓጋይ ትምህርቲ ቋንቋ ፈረንሳ 
ንንኣሽቱን ንዓበይትን ካብ ጀመርቲ 
ክሳብ ዝለዓለ ደረጃ ካብ ዕለት 12 
ጥሪ ክጅምር ምዃኑ ከበስር ይፈቱ። 
ምቅርራብ ንዓለምለኻዊ ዲፕሎማ 

(DELF) ተዳሊልኩም ኣሎ።   ምዝገባ ተጀሚሩ እዩ።                
  ብደሓን ምጹ     ንዝያዳ ሓበሬታ  ቁ.ስ 122605 / 115270
 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ።

ወ/ሮ ፍሩታ ቀለተ ዳኒኤል፡ ዝተፈቕደለን ናይ ፋስት ፉድ ንግዳዊ ትካለን፡ 
‘‘ዳዕሮ ፋስት ፉድ’’ (DAERO FAST FOOD) ተባሂሉ ክስየመለን 
ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ 
ስም ከምንምዝግቦ ነፍልጥ።

ክፍሊ ውሽጣዊ ንግዲ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ተኣምር ጎበዜ ገብረሚካኤል ምባል 
ተሪፉ፡ ተኣምራት ጎበዛይ ገብረሚካኤል 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን14/1/26 ኣብ 
ቤ/ፍ ቁ.47 ይቕረብ።

ወ/ሮ ሂወት ተኪኤ ዑቕባዝጊ፡ ተጸዋዒ 
ኣቶ ሚካኤል ወልዱ ካሕሳይ፡ ንሲቪል 
ዝምልከት ጉዳይ ተኸፊቱልካ ስለዘሎ፡ 
ን14/1/26 ኣብ ቤ/ፍ ቁ.47 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ወ/ሮ ሳራ ሃይለ ሓጎስ፡ ብዓል ቤተይ 
ጸጋይ ወልደገርግሽ ገብረመድህን 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 1 ወዱ 
ድማ ወራሲ ምዃኑ ይረጋገጸለይ ስለ 
ዝበለት፣ ዝቃወም እንተሎ፡ ን15/1/26 
ኣብ ቤ/ፍ 9 መጋባእያ ቁ.32 ይቕረብ።

ኣማን ርእሶም ሰመረ፡ ኣደይ 
ብርኽቲ ሓድጉ ስለዝዓረፈት፡ ኣነ 
ምስ 4 ኣሕዋተይ ወረስቲ ምዃንና 
ይረጋገጸለና ስለ ዝበለ፣ ዝቃወም 
እንተሎ፡ ን29/1/26 ኣብ ቤ/ፍ 2ይ 
መጋባእያ ቁ.49 ይቕረብ።

ዘቢብ ኣማኑኤል ኣርኣያ፡ ኣደይ 
ኣሰፋሽ ግርማይ ወልደገብሪኤል 
ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን29/1/26 ኣብ 
ቤ/ፍ 2ይ መጋባእያ ቁ.49 ይቕረብ።

ዊንታ መሓሪ ኢሳቕ ምባል ተሪፉ፡ 
ሩት  መሓሪ ኢሳቕ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/1/26 ኣብ ቤ/ፍ ቁ.47 
ይቕረብ።

ግርማይ ኪዳነ ተስፋጽዮን፡ ኣደይ 
ኤልሳቤጥ መዓሾ በይን ስለዝዓረፈት፡ 
ኣነ ምስ 7 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን6/1/26 ኣብ ቤ/ፍ ቁ.47 
ይቕረብ።

ኣብ መንጎ ከሳሲት ወ/ሮ ሚካል ዳዊት 
ገብረእግዚኣብሄርን ተኸሳሲ ኣቶ 
ምሕረትኣብ ስምኦን ወልደኢየሱስን 
ዘሎ ናይ ሓዳር ጉዳይ፡ ተኸሳሲ 
ኣድራሻኻ ስለዘይተፈልጠ፡ ብኣካል 
ወይ ብሕጋዊ ወኪል ን20/1/26 ኣብ 
ቤ/ፍ 9ይ መጋባእያ ቁ.32 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ከሳሲት ኣድሓነት ተስፋማርያም 
ገብረእግዚኣብሄር፡ ተኸሳሲ ኣቶ 
ሰናይ ሰለሙን ተስፋዝጊ፡ ናይ ስቪል 
ክሲ ጉዳይ ተኸፊቱልካ ስለዘሎ፡ 
ን16/1/26 ኣብ ቤ/ፍ ቁ.47 ቅረብ። 

እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ዕዳጋ 
እኽሊ

ካሕሳይ ሃብተስላሴ መዘንግዕ፡ ኣቦና 
ሃብተስላሴ መዘንግዕ ኣድሓኖምን ኣዴና 
ዳዊት ተስፋስላሴ ምንያን ስለዝዓረፉ፡ 2 
ኣሕዋትና ድማ መወትቲ ስለ ዝኾኑ፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን21/1/26 ኣብ ቤ/ፍ 5ይ 
መጋባእያ ይቕረብ።

ኤፍሬም በረኸት ብርሃነ ምባል ተሪፉ፡ 
ዓብዱራሕማን በረኸት ብርሃነ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/1/26 ኣብ ቤ/ፍ 8ይ 
መጋባእያ ይቕረብ።

ሩት ግርማይ ተስፋገርግሽ፡ ኣደይ የሹ 
ተኽለ ክንፋት ስለዝዓረፈት፡ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን20/1/26 
ኣብ ቤ/ፍ 6ይ መጋባእያ ይቕረብ።

ዮርሳሌም ሃብቶም ክፍለማሪያም፡ ኣቦይ 
ሃብቶም ክፍለማሪያም ሃብተሚካኤልን 
ኣደይ ምንያ ገብረየሱስ ትርፈን 
ስለዝዓረፉ፡ ኣነ ጥራይ ወራሲት 
ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን22/1/26 ኣብ 
ቤ/ፍ 5ይ መጋባእያ ይቕረብ።

ናታን ዓንደብርሃን ወልደጋብር ምባል 
ተሪፉ፡ ናታን ዓንደብርሃን በርሀ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን22/1/26 ኣብ ቤ/ፍ 8ይ 
መጋባእያ ይቕረብ። 

ዘውዲ ኪዳነ ሕድራት፡ ሓብትና ተበርህ 
ኪዳነ ሕድራት ስለዝዓረፈት፡ ኣነ ምስ 5 
ተተካእቲ ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን21/1/26 ኣብ ቤ/ፍ 8ይ 
መጋባእያ ይቕረብ።

1ይ ቤት-ፍርዲ ጻዕዳ 
ክርስትያን

ረዊና ሚኪኤለ ብርሃነ ምባል ተሪፉ፡ 
ርውየት ሚኪኤለ በርሀ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን20/1/26 ኣብ ቤ/ፍ 
ይቕረብ።

ትዕግስቲ ፍስሃየ፡ ተጸዋዒ ፍናን 
ፍስሃጼን ገብረኣብ፡ ናይ ኣቦነት ክሲ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን20/1/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓዲ 
ጓዕዳድ

ወ/ሮ ሰላም ሃይለ፡ ብዓል ቤተይ 
ግርማይ ተኽለሰንበት ተኽለማርያም 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 2 ደቁ ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን12/1/26 
ኣብ ቤ/ፍ ይቕረብ።

ት/ዕድመ ዘርእሰናይ ገብረእንድርያስ 
ተስፋሚካኤል ምባል ተሪፉ፡ ሄርሞን 
ገብረእንድርያስ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን19/1/26 
ኣብ ቤ/ፍ ይቕረብ።

ዮርሳሌም በረኸት ስብሃቱ ምባል 
ተሪፉ፡ ሳሌም በረኸት ስብሃቱ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን15/1/26 ኣብ ቤ/ፍ 
ይቕረብ።

ወ/ሮ ጽገሬዳ ያሬድ ተወልደ፡ ኣቦይ 
ያሬድ ተወልደ ገብረሚካኤል 
ስለዝዓረፈ፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን19/1/26 
ኣብ ቤ/ፍ ይቕረብ።

ወ/ሮ ለተገርግሽ ዑቕባገርግሽ ተኽለ፡ 
ብዓል ቤተይ ምሕረትኣብ ተላ ዕዋሉ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና  ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን12/1/26 
ኣብ ቤ/ፍ ይቕረብ።

ኣልጋነሽ በየነ ክብሮም፡ ስም ኣደይ 
ግደይ ገብረድንግል ምባል ተሪፉ፡ ግደይ 
ደብረድንግል ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን19/1/26 ኣብ ቤ/ፍ ይቕረብ።

ወ/ሮ ንግስቲ ክፍለ ተኽሉ፡ ብዓል 
ቤተይ ፊንሃስ ኣርኣያ ገብረመድህን 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን19/1/26 
ኣብ ቤ/ፍ ይቕረብ።

ኣቶ ስምኦን ገብረ ወልደኣብ፡ ብፍ/በ/ዕዳ 
ወ/ሮ ለተርፍኤል ደስታ፡ ናይ ፈጽሚ 
ክሲ ቀሪቡልኪ ስለ ዘሎ፡ ብኣካል ወይ 
ብሕጋዊ ወኪል ን20/1/26 ኣብ ቤ/ፍ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ነፍልጥ።

ወ/ሮ ለተኺዳን ዑቕባእንድርያስ፡ 
ብዓል ቤተይ ጥዑምዝጊ ገብረክርስቶስ 
ደሞዝ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 5 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን20/1/26 
ኣብ ቤ/ፍ ይቕረብ።

ወ/ሮ ጽገረዳ ቀሺ ተስፋይ፡ ተኸሳሲ ኣቶ 
መትከል ካሕሳይ ገብረማርያም፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን19/1/26 ኣብ 

ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።
ዘርእሰናይ ዳዊት ኣርኣያ ምባል 
ተሪፉ፡ ሰናይ ዳዊት ኣርኣያ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን19/1/26 ኣብ ቤ/ፍ 
ይቕረብ።

ነብዩ/ነባይ ተስፋገርግስ ምባል ተሪፉ፡ 
ነቢይ ተስፋገርግስ ምሕረትኣብ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን12/1/26 ኣብ 
ቤ/ፍ ይቕረብ።

ኣመተጽዮን ሰርጸ መሓሪ ምባል 
ተሪፉ፡ኣመተጽዮን ሰርጸይ መሓሪ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን19/1/26 ኣብ 
ቤ/ፍ ይቕረብ።

ወ/ሮ ስምረት በርሀ ገብረገርግሽ፡ 
ኣደይ ሂወት ኪዳነ ወልደገርግሽ 
ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን19/1/26 ኣብ 
ቤ/ፍ ይቕረብ።

1ይ ደረጃ ቤት-ፍርዲ 
ዕዳጋ እኽሊ 

ኣዜብ ገብረኪዳን ሃይለ፡ ኣቦይ ገብረኪዳን 
ሃይለ ደሞዝ ስለዝዓረፈ፡ ነዴና ኣዛሚት 
ዮውሃንስ ናይ መጻምዲ መሰላ 
ይተሓለወላ ኣነ ምስ ሓወይ ከኣ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን20/01/26 ኣብ ቤ/ፍ 
6ይ መጋባእያ ይቕረብ። 

ዮርዳኖስ ጸጋይ ሰጊድ፡ ወኪል ኣለምሰገድ 
ቦኽረጽዮን፡ ብዓል ቤተይ ተስፋህይወት 
እስቲፋኖስ ስዩም ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቁ 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን29/01/26 
ኣብ ቤ/ፍ 6ይ መጋባእያ ይቕረብ። 

ኣቶ ፊሊ ጀማል ካሕሳይ፡ ካብ ዓባየይ ነፍ/
ጽገወይኒ ገብረጽዮን ዓ/ሚካኤል ብለበዋ 
ንኣሞይን ሎረንሲና ፐርሜሪ ዋንነታ 
ዝኾኑ ገዛውቲ ኣብ ከተማ ኣስመራን 
ኣብ ድባርዋ ዝርከቡ ስለ ዘውረሰትና፡ 
ክጸድቀለይ ስለ ዝበለ፣ ዝቃወም እንተሎ፡ 
ን27/01/26 ኣብ ቤ/ፍ 5ይ መጋባእያ 
ይቕረብ። 

ወ/ሮ ምስጋና ተስፋይ ክፍለ፡ ኣቦይ 
ተስፋይ ክፍለ ፍጡር ስለዝዓረፈ፡ ኣነ 
ምስ 10 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን28/01/26 ኣብ ቤ/ፍ 5ይ 
መጋባእያ ይቕረብ።
 
ኣብረሀት ገብረህይወት ተኽለ፡ ወደይ 
ሲራክ ብርሃነ መሓሪ ስለዝተሰውአ፡ ኣነ ምስ 
ኣቡኡ ወረስቲ ምዃንና  ይረጋገጸልና ስለ 
ዝበለት፣ ዝቃወም እንተሎ፡ ን22/01/26 
ኣብ ቤ/ፍ7ይ መጋባእያ ይቕረብ። 

ወይኒ ዘካርያስ ሃብቶም፡ ብዓል ቤተይ 
ሳምሶን ረዳኣ ተኽለ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን26/01/26 
ኣብ ቤ/ፍ 7ይ መጋባእያ ይቕረብ።
 
ዮናስ መኮነን ወልደማሪያም ምባል ተሪፉ፡ 
ማሪና ኖሚ ኣላስካ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን28/01/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
መንደፈራ 

ሳባ ኣድሓኖም ዘውደ ምባል ተሪፉ፡ 
በትረማርያም ኣድሓኖም ዘውደ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/01/26 ኣብ ቤ/ፍ 3ይ 
መጋባእያ ይቕረብ። 

ልዋም ተኽለ ሃይለ ምባል ተሪፉ፡ 
ትርስተዮናስ ተኽለ ሃይለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/01/26 ኣብ ቤ/ፍ 3ይ 
መጋባእያ ይቕረብ። 

1ይ ደረጃ ቤት-ፍርዲ 
ደቀምሓረ 

ከሳሲት ወ/ሮ ወይኒ ኣብርሃ ተመልሶ፡ 

ተኸሳሲ በራኺ ተኪኤ ገብረገግሽ፡ ናይ 
ሓዳር ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን15/01/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ንሕብር።
 
ኣበባ ሃብቶም፡ ወለደይ ሃብቶም ዑንተራ 
ገብሩን ለተብርሃን ሓጎስ ዑቕቡን 
ስለዝዓረፉ፡ ኣነ ምስ 10 ኣሕዋተይ 
ወረስቲ ምዃንና ይረጋገጸልና ስለ ዝበለት፣ 
ዝቃወም እንተሎ፡ ን16/01/26 ኣብ ቤ/ፍ 
ይቕረብ።  

1ይ ደረጃ ቤት-ፍርዲ 
ኣፍዓበት 

ሴም የውሃንስ ስዩም ምባል ተሪፉ፡ ያሲን 
የውሃንስ ስዩም ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን14/01/26 ኣብ 
ቤ/ፍ ይቕረብ።

ዓሻ ሓምድ ዓሊ ሑመድ ምባል ተሪፉ፡ 
ዓሻ ኣሕመድ ዓሊ ኣሕመድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/01/26 ኣብ ቤ/ፍ ይቕረብ።

ኣምና እድሪስ መሓመድ ምባል ተሪፉ፡ 
ኣምና ዓሊ በኺት መሓመድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/01/26 ኣብ ቤ/ፍ ይቕረብ።

1ይ ደረጃ ቤት-ፍርዲ 
ዓዲ ዃላ 

ወ/ሮ ለተኺዳን ዓንደ ገብረእግዚኣብሄር፡ 
ብዓል ቤተይ ኣብራሃም በርሀ 
ገብረመድህን ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 3 ደቁ 
ከኣ ወረስቲ ምዃኖም  ይረጋገጸሎም ስለ 
ዝበለት፣ ዝቃወም እንተሎ፡ ን28/01/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ጸሮና 

 ወ/ሮ ኣረራ ሊበን ተስፋይ፡ ት/ዕድመ 
መድሃነ ካሕሳይ ነጋስ፡ ምባል ተሪፉ፡ ቅዱስ 
ካሕሳይ ነጋሽ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን10/2/26 
ኣብ ቤ/ፍ ይቕረብ። 

ከሳሲ ጠዓመ ተስፋኣለም፡ ተኸሳሲት 
ብዓልቲ ቤተይ ኣልማዝ ገብሮ ፍሩይ 
ደሃይ ስለ ዘይብላ፣ ፍትሕ ናብ ቤተ 
ዘመድ ክምርሓለይ  ስለ ዝበለ፣ ዝቃወም 
እንተሎ፡ ን10/2/26 ኣብ ቤ/ፍ ይቕረብ። 

ወ/ሮ ምሕረት ተኪኤ ኣረጋይ፡ ት/ዕድመ 
ወደይ ኣዳም ዘርኤ ተኽላይ ምባል 
ተሪፉ፡ ኣደም ዘርኡ ተኽላይ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/2/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ባጽዕ 

ምልእተ ገ/ሚካኤል ሰቛር፡ ስም ኣደይ 
ለተገብሪኣኤል ገብረሂወት ምባል ተሪፉ፡ 
ኣበባ የማነ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን22/01/26 
ኣብ ቤ/ፍ ይቕረብ። 

ምልክታ ጨረታ 

ሚኒ/ምክልኻል ንሓይሊ ባሕሪ ኤርትራ ዘድሊ ዝተፈላለየ ዓይነት መግቢ 
ኣሕምልትን ፍረታትን፡ በረበረ፡ እንቋቑሖን ክዕድግ ስለ ዝደለየ፡ ሕጋውያን 
ተጫረትቲ ይዕድም። 
1. ጨረታ ንኹሎም ሕጋውያን ኣቕረብቲ ክፉት እዩ። 
2. ተጫረትቲ ቅዳሕ ናይ 2024 ዓ/ም ዝተሓደሰ ፍቓድ ዋኒንን ናይ 2024 
ግብሪ መንግስቲ ከም ዝኸፈሉን (ክሊራንስ) የቕርቡ። 
3. ተጫረትቲ ዝርዝር ሓበሬታ ናይ ጨረታ ሰነድ ዘይምለስ 50.00 ናቕፋ 
ከፊሎም ካብ ቤ/ጽ PX ካምፖፖሎ ጎደና ድብድብ ዚፕ 178 ቁ/ገዛ 07 
ክወስዱ ይኽእሉ። ቁ/ተሌፎን 187616/209033 
4. ሰነድ ጨረታ ብዕሹግ ደብዳቤ ብምቕራብ፡ ዕለት 21/01/2026 ሰዓት 9፡
30 ቅ/ቀ ወይ ቅድሚኡ ይበጽሕ። ዕለት 21/01/2026 ሰዓት 9፡30 ቅ/ቀ 
ተጫረትቲ ወይ ወከልቶም ኣብ ዘለውዎ ኣብ ቤ/ጽ ኣብ ቤ/ጽ PX ካምፖፖሎ 
ጎደና ድብድብ ዚፕ 178 ቁ/ገዛ 07  ብግልጺ ይኽፈት። 
5. መኽበሪ ጨረታ CPO 50,000.00 ናቕፋ የቕርብ። 
6. ሚኒ/ምክልኻል ዝሓሸ ኣማራጺ እንተረኺቡ፡ ንብምሉእ ወይ ከፊል ጨረታ 
ንምስራዝ መሰሉ ዝተሓለወ እዩ። 

ሚኒስትሪ ምክልኻል 
ቸ/ዕድግን ምቁ/ንብረትን 
ቴሌ 209038/187616

ኣብ ኣስመራ ዞባ 7 ምም 08 ጎደና-411/A ቁ.ገዛ -1 ብፉ.ምስክር ወረቐት 105814 
መወከሲ ቁ122177 ሎታ 56 ስፍሓት መሬት 48.80 ት/ሜ 4 ቀንዲ ክፍልታት 
ዝተደኮና ተራ ገዛ፡ ብስም ዓባይና ነፍ/ብርኽቲ  ግርማጼን ማሉ ዝተመዝገበ፡ ወለድና 
ነፍ/ሃብተሚካኤል ተኽለን ነፍ/ሕርይቲ ተኽለን ካብ ዓባይና ብውርሲ ዝተቐበልዎ፡ 
ንሕና ደቆም ካብ ወለድና ብውርሲ ዝብጽሓና ናብ ስምና ከነሰጋግሮ ስለዝኾንና፣ 
ዝቃወም እንተሃልዩ፡ ኣብ ውሽጢ 30 መዓልቲ፡ ሕጊ ብዝእዝዞ መሰረት ካብ 
ዝምልከቶ ቤት ፍርዲ ናይ መአገዲ ትእዛዝ ወይ’ውን ናይ መወዳእታ ውሳነ (ይግባይ 
ተባሂልሉ እንተነይሩ) ውሳነ ሒዙ ኣብ ቤ/ጽ ፓብሊክ ኖታሪን ቤ/ጽ ካዳስተርን 
ይቕረብ። እንተዘይቀሪቡ፡ ብዘሎና ሰነዳት ጉዳይና ክንውድእ ምዃንና ንሕብር። 

የማነ ኪዳነ ተስፋይ +2 
ብርሃነ ሃብተሚካኤል ተኽለ +6 

ብስም ክፍለ ተወልደ ሃብተ ዝተመዝገበ፡ ብቁ.ፍ.ዋኒን ASL00042865 ዝኾነ፡ 
ኣብ ዞባ ማእከል ን/ዞባ ኣባሻውል ጎደና ፈልከት ሻይብ ቁ.ገዛ 470 ዝርከብ ናይ 
ዱኳን ትካለይ፡ ንኣቶ ስባህቱ ዳኘው ገብረታትዮስ፡ ኣድራሻ ዞባ ማእከል ን/ዞባ 
ኣባሻውል ጎደና 132-1 ቁ.ገዛ -- ካብ ዕለት 29/11/2025 ክሳብ ዕለት 28/11/2026 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ። 

ክፍለ ተወልደ ሃብተ 

ኣነ ኣቶ ኣብራሃም ኢማን ማኢል፡ ሸያጣይ፡ ናብ ዓዳጊ ኣቶ እያሱ በየድ እድሪስ፡ 
ኣብ ሞንጎና ዝገበርናዮ መተኣማመኒ ሰነድ፡ ኣብ ኣስመራ ን/ዞባ ጎዳይፍ ከባቢ 
ቀሓውታ ጎደና 713-22 ቁ.ገዛ ፕሎት 42 ፓርሰል L1 ስፍሓት 250 ት/ሜ ቁ/
መዝገባ ንብረት (ካዳስተር) 1፡003873 ዝርከብ፡ ናይ ኮምሽን ኣባይቲ ምስክር ዋንነት 
ልብሬቶ 1632/2009 ተመዝጊቡ ዝርከብ ዘይንቀሳቐስ ንብረት ገዛ ብመሸጣ ብዘለዎ 
መተኣማመኒ ሰነድ ናብ ስሙ ምትሕልላፍ ክንገብር ስለ ዝደለና፣ ዝቃወም እንተሎ፡ 
ምልክታ ኣብ ጋዜጣ ሕዳስ ኤርትራ ካብ ዝወጸሉ ዕለት ጀሚሩ ኣብ ውሽጢ 1 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ 
ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤ/ጽ 
ፓፕሊክ ኖታርን ቤ/ጽ ሃገራዊ ካዳስተርን ይቕረብ።

ኣብራሃም ኢማን ማኢል

ኣብ ዞባ ማእከል ን/ዞባ ማይ ተመናይ ጎደና 800 ቁ.ገዛ 98 ሎታ 23 ፓርሰል 
E ስፍሓት መሬት 150 ት/ሜ 4+ ቀንዲ 3+ ተሓጋጋዚ ክፍልታት ዝተደኮኖ፡ 
ብስም ነ/ሄር ሮማ ፍስሃየ መርእድ ዝተመዝገበ፡ ናተይን ናይ ሓደ ነ/ሄር ሓወይን 
ብውርሲ ዝረኸብኩዎ፡ ናብ ስመይ ከሰጋግሮ ስለ ዝኾንኩ፡ ዝቃወም እንተሃልዩ፡ ኣብ 
ውሽጢ ሓደ ወርሒ ካብ ዝምልከቶ ቤት ፍርዲ መአገዲ ወይ’ውን ይግባይ ተባሂልሉ 
እንተነይሩ ውሳነ ሒዙ ናብ ቤት ጽሕፈት ካዳስትራልን ቤት ጽሕፈት ኖታሪን 
ይቕረብ። እንተዘይቀሪቡ፡ ብዘሎኒ ሰነዳት ጉዳየይ ክውድእ ምዃነይ እሕብር። 

ሙና ኢብራሂም መሓመድ 

1ይ ደረጃ ቤት-ፍርዲ 
ኣቑርደት 

እሙና ዑስማን ስተ፡ ተጸዋዒ ኣሳድግ ዓ/
ቃድር፡ ካብ ቃል ኪዳን ወጻኢ ዝተወልደ 
ቃስም ኣሳድግ ዓ/ቃድር ክራር፡ ንሰብኣይ 
ሓብተይ ሞግዚት ናቱ ክኸውን ስለ 
ዝደለኹ፣ ዝቃወም እንተሎ፡ ብኣካል ወይ 
ብሕጋዊ ወኪል ን19/01/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ባረንቱ 

ኣምና ጀምዕ ምባል ተሪፉ፡ ኣምና 
ኣቡበከር ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን13/01/26 
ኣብ ቤ/ፍ ይቕረብ። 

ልዋም የሃንስ ምባል ተሪፉ፡ ልዋም ሃንስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን20/01/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ሃይኮታ 

ወ/ሮ ኣስካሉ በርሀ ገብረስላሰ፡ ብዓል 
ቤተይ ኣዘናው ገብረክርስቶስ ምዓሾ 
ስለዝተሰውአ፡  ኣብ ዝንቀሳቐስ ይኹን 
ዘይንቀሳቐስ ንብረቱ  ንዓይ ናይ መጻምዲ 
መሰለይ ይተሓለወለይ፡ 9 ደቁ ከኣ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን15/01/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ጎልጅ 

መሓመድ ስሌማን ጨዋይ ምባል ተሪፉ፡ 
ማሕሙድ ስሌማን መሐመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን26/01/26 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሞልቂ 

ኣሚነ ሃብተ ተስፋኣለም ምባል ተሪፉ፡ 
ዮሴፍ ሃብተ ተስፋኣለም፡ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/2/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ተሰነይ 

ሓጎስ ተወልደ ኣብርሃም ምባል ተሪፉ፡ 
ሓጎስ ኣብርሃ እምባየ ኣመናይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን19/2/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዓሰብ 

ኣቶ ኢድርስ መሓመድ ዑመር ኣኪቶ፡ 
ኣብ ቤ/ፍ ሸሪዓ ቀሪቡ ዝበሎ ቃል፡ ሓወ 
ኣቦይ ነፍ/መሓመድ ዑመር ኣኪቶ 
ስለዝዓረፈ፡ ወዲ ምንኣስ ሓወይ ስለ ዝኾነ 
ኣነ ጥራይ ወራሲ ምዃነይ ይረጋገጸለይ 
ስለ ዝበለ፣ ዝቃወም እንተሎ፡ ናብ ውሽጢ 
30 መዓልቲ ኣብ ቤ/ፍ ሸሪዓ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

“ክኢላዊ ዓቕሚ ሰብና ኣሓይልና፡ ናብ ኣድማዒ ውጽኢት 
ንስጉም ኣለና” ሜጀር ክብርኣብ ኣብርሃም

ሃብተሚካኤል ዕቝባስላሴ

ስእሊ- ኣብርሃም በየነ

ሜጀር ክብርኣብ ኣብርሃም

ኣቶ ተኽለ ለገሰ

ኣቶ ሳሙኤል ዘርኡ

ተመሃሪት ዮርሳሌም ተኸስተ

ብግቡእ ዝለምዕ ዘሎ ጎቦ ኣይቲዓብርብግቡእ ዝለምዕ ዘሎ ጎቦ ኣይቲዓብር

ኮርፖረሽን ጥሪትን ዘራእትን ብደረጃ 
ሃገር ንዝካየድ  ልምዓታዊ መደባት፡ ጽሬቱ 

ዝተሓለወን ብቕዓቱ ዝተረጋገጸን ምህርቲ 
ንምቕራብ ብዓውድታት ሕርሻ ዝሰልጠኑ 
መንእሰያትን ኣብ’ቲ ሕርሻዊ ቦታታት 
ዝነብር ህዝብን ዘሳተፈ ሕርሻዊ መደባት 
ኣብ ምስልሳል ይርከብ። ዘራእትን ጥሪትን 
ክልቲኦም ህይወታውያን ስለ ዝዀኑ፡ እቲ 
ዝጠልብዎ ነገራት ብዘይ ዝዀነ ጸገምን 
ሕጽረታትን ክትቅርብ ወሳኒ ምዃኑ’ዩ - ዋና 

ኣካያዲ ስራሕ ኮርፖረሽን ጥሪትን ዘራእትን 
ኤርትራ ሜጀር ክብርኣብ ኣብርሃም ዝገልጽ። 
ካብ’ቲ ዝካየድ ዘሎ ጻዕሪታት፡ ነቲ ዘመናዊ 
ሕርሻ ናብ ህዝቢ ንምስግጋር ምዃኑ ኣስዒቡ 
ይሕብር። ማይ እንተ ዘየለ ኩሉ የለን። ካብ 
ጽባሕ ናጽነት ጀሚሩ ብመንግስቲ ኤርትራ፡ 
ዝተሃንጹ  ዓበይቲን ናኣሽቱን ዲጋታት ብደረጃ 
ሃገር ካብ ዝጥቀሱ ዓበይቲ ጸጋታት እዮም። 
ኮርፖረሽን ጥሪትን ዘራእትን ኣብ’ቲ ዓበይቲ 
ናይ ልምዕት ዞባታት መዝሓሊ መኽዘናት 
(cold store) ሃኒጹ ይርከብ። እቲ ኣብ’ቲ 
ሕርሻዊ ንጥፈታት ስልጠናታት እናወሰደ 
ዝሰርሕ ዘሎ ዓቕሚ ሰብ፡ ብገንዘብ ዝልካዕ 
ከም ዘይኰነ’ዩ ሜጀር ክብርኣብ ኣብርሃም 
ዘረድእ። ንሱ፡ ልዕሊ ኩሉ ጸጋጋት ናይ’ቲ 
ትካል፡ ዓቕሚ ሰብ ምዃኑ እዩ ዝገልጽ። ኣብ 
ፕሮጀክት ጸባ ሓልሓለ ዘሎ ዓቕሚ ሰብ ድማ 
ናይ’ዚ ኣብነት ምዃኑ የብርህ። መንግስቲ 
ካብ ደገ ክኢላታት ብምምጻእ ዝህቦ ሓጸርቲ 
ስልጠናታት ድማ፡ ንዓቕሚ ሰብ መሊሱ 
ዘሐይል ስለ ዝኾነ፡ ኣገዳስነቱ ልዑል ምዃኑ 
ሜጀር ክብርኣብ ኣብርሃም ወሲኹ የረድእ።

ኣብ እንስሳታት ዝርአ ካብቲ 
ዝነኣሰ ክሳብ’ቲ ዝዓበየ ሕማማት 
ክሳብ ብመጥባሕቲ ገይሮም 
ክፍውሱ ዝኽእሉ ክኢላታት 
ኣለዉ። ኮርፖረሽን ጥሪትን 
ዘራእትን ንሓረስቶት’ውን፡ 
ዝተፈላለየ ሓገዛት ይህብ 
እዩ። መንግስቲ ዘድሊ ሓገዛት 
እናካየደ እንከሎ ብሰንኪ ሸቃጦ 
ዝርአ ምውቕቓዕ ዕዳጋታት፡ 
ከም ሓደ ብድሆ ኮይኑ ከም 
ዘሎ እዩ ዝገልጽ። መንግስቲ 
ዝግደሰሎም ክልተ ነገራት ግን 
ኣለዉ። ንሳቶም ከኣ፡ ቀዳማይ 
እቲ ረሃጹ ኣፍሲሱ ዘፍሪ ዘሎ 
ኣካል ሕብረተሰብ፡ ካልኣይ ከኣ እቲ ዝበዝሐ 
ኣህላኺ ሕብረተሰብ እዮም። ስለዚ ከኣ፡ 
ህዝቢ በታ ዓቕሙ ብዝሓሰረ ዋጋ ፍርያት 
ክረክብ ክኽእል ከም ዘለዎ ሜጀር ክብርኣብ 
ይገልጽ። 
ኮርፖረሽን ጥሪትን ዘራእትን ንብምሉኡ 

ትካላት መንግስትን ናይ ደገ ኩባንያታትን 
ዘድሊ ዓቐን ጸባን ውጽኢት ጸባን፣  
ከምኡ’ውን፡ ሳልሳ ብዘይምቁራጽ ብዕቱብ 
ሒዙ ኣብ ምቕራብ ከም ዝርከብ’ውን 
ወሲኹ የብርህ። እዚ ኮርፖረሽን ቀረባት 
ካብ ዘዳልወሎም ትካላት መንግስቲ ድማ፡ 
ኮለጃት፡ ኣሕደርቲ ኣብያተ ትምህርቲ፡ 
መኮነን ጥዕና፡ ናይ ታዕሊም ቦታታት ወዘተ 
ምጥቃስ ይከኣል። ብዘይካ’ዚ ከም ብዓል ዛራ፡ 
ቢሻ…ዝኣመሰላ ናይ ደገ ኩባንያታት’ውን፡ 
ፍርያት ኮርፖረሽን ጥሪትን ዘራእትን ብስሩዕ 
እዩ ዝበጽሐን። ማዕረ ማዕረ’ዚ’ውን፡ እቲ 
ኮርፖረሽን፡ ነተን ዘፍርየን ዝተፈላለያ ጥሪት፡ 
ናብ ህዝቢ ብዝሓሰረ ዋጋ ከም ዝሸጠን’ዩ 
ዝሕበር። ኮርፖረሽን ጥሪትን ዘራእትን፡ 
ንዝበዝሕ ፍርያቱ ብውሽጣዊ ዓቕሙ ስለ 
ዘፍርዮ፡ ፍርያት ብርትዓዊ ዋጋ’ዩ ናብ ህዝቢ 

ዝቕርብ። 
ኮርፖረሽን ጥሪትን ዘራእትን ነቲ ኣብ 

ሕርሻዊ ንጥፈታት ዝርከብ ህዝቢ ዕድላት 
ስራሕ ፈጢሩሉ ይርከብ። ብዙሓት - ጸገም 
ዘለወን ስድራቤታት ድማ ተረባሕቲ ናይ’ዚ 
ዕድል ኮይነን ኣለዋ። ደሞዞም፡ ብመልክዕ 
ገንዘብን እኽሊን ስለ ዝኸፍሎም ከኣ፡ 
እተን ስድራቤታት እኹል ቀለብ ክህልወን 
ይሕግዘን፣ ንመጐዓዝያን ካልእን ዝኸውን 
ወጻኢታት ድማ ብገንዘብ ኣይሽገራን። 
ክንዮ’ቲ ዝወሃብ ገንዘብን እኽሊን ግና፡ 
ወፊርካ ምእታው ኣብ ኣእምሮ  ዘለዎ 
ጽልዋ ብቐሊል ዝግመት ከም ዘይኰነ ሜጀር 
ክብርኣብ የረድእ። ንኣብነት፡ ኣብ ሓልሓለ፡ 
ኣስታት 1,700  ኣብ’ቲ ከባቢ ዝርከብ 
ህዝቢ ናያ ስራሕ ዕድል ረኺቡ ኣሎ። 
ክንዲ’ዚ ዝኣክል ህዝቢ፡ ተጠቃማይ ናይ’ቲ 
ብኮርፖረሽን ጥሪትን ዘራእትን ዝተፈጥረ 
ዕድል ስራሕ ምዃኑ ከኣ፡ ኣብ ቊጠባውን 
ካልእን ዓቕሚታት ልዑል ኣስተዋጽኦ ኣለዎ። 
ኣብ ምምዕባል ዓቕሚ ሰብ ዝለዓለ ትኹረት 

ሂቡ ዝሰርሕ ኮርፖረሽን ጥሪትን ዘራእትን፡ 
ኣብ ትሕቲኡ ንዝርከቡ መንእሰያት በቲ 
ዝወድኡዎ ዓውዲ እናመደበ’ዩ ግብራዊ 

ስልጠናታት ዝህቦም። ንኣብነት፡ ምስ ጥሪት 
ዝተኣሳሰር ብግብሪን ክልሰ ሓሳብን 
ኣብ ሓልሓለ፣ ምስ ኣትክልቲን ዘራእትን 
ዝተኣሳሰር ኣብ ዒላበርዕድ፣ ናይ ቴክኒክ ኣብ 
ኣለቡ፣ ምስ መዘሓሓሊ ዝተኣሳሰር ኣብ ዓዲ 
ጓዕዳድ እዩ ዝተፈላለዩ ግብራዊ ስልጠናታት 
ዝወሃብ። ሓደ ካብ ዕላማታት ኮርፖረሽን 
ጥሪትን ዘራእትን  መነባብሮ ህዝቢ ብኸመይ 
ተመሓይሽ እዩ። ኣብ ኣስመራን ካልኦት 
ከባቢታት ሃገርን ዝሽየጥ ዋጋታት ጸባን 
ውጽኢት ጸባን፡ ፍረታትን ኣሕምልቲን 
ሓደ እዩ። ንፍርያቱ ከኣ፡ ኣብ ፋብሪካታት 
መስሪሑ ይዕቅቦ። ብዘይካ’ዚ  ናይ እንስሳታት 
ሕማም ኣብ ዝተራእየሉ ቦታ እናኸደ፡ ብናጻ 
ክፍሊት ክታበትን መድሃኒትን ንሓረስቶት 
ይህብ። 
ኣብ ፕሮጀክት ልምዓት ሓልሓለ፡ ከም 

ማሮኒ፡ ጅንጅብል፡ ማንጉስ፡ ፓፓዮ፡ ዘይቱን፡ 
ሱፍ… ዝኣመሰሉ ዝተፈላለዩ ፈልሲታት’ዮም 
ዝፈልሱ። ንኣብነት፡ ኣብ ጎቦ ኣይቲዓብር 
ክሳብ 27 ሽሕ ዝበጽሕ ተኽሊ ቡን፡ 8 ሽሕ 
ዝበጽሕ ኣቮካዶ ከም ዝርከብ ዋና ኣካያዲ 
ስራሕ ኮርፖረሽን ጥሪትን ዘራእትን ኤርትራ 
ሜጀር ክብርኣብ ኣብርሃም ይሕብር። 

ፕሮጀክት ልምዓት ጸባን ውጽኢት ጸባን 
ሓልሓለ፡ ዘመናዊ ናይ ጸባ መፍረ ከብቲ 
ብምትእትታው ኣበርቲዑ’ዩ ዝሰርሕ ዘሎ። 
ደረጃኡን ብቕዓቱን ዝሓለወ ጸባ ብርትዓዊ 
ዋጋ ናብ ዕዳጋ ንምቕራብ ከኣ፡ ነቶም ካብ 
ኮለጃት ብዝተፈላለየ ማዕርግ ተመሪቖም 
ዝመጹ መንእሰያት፡ ቅድሚ ናብ ስራሕ 
ምውፋሮም ግብራዊ ትምህርቲ ዝቐስሙሉ 

ባይታ ኣብ ምጥጣሕ ይርከብ።
ፕሮጀክት ልምዓት ጸባን ውጺኢት ጸባን 

ሓልሓለ፡ ሕዳር 2017 ብ660 ከብቲ ካብ ሃገረ 
ጀርመን ብምምጻእ’ዩ ንጥፈታቱ ጀሚሩ። 
ኣብ ፕሮጀክት ልምዓት ጸባን ውጽኢት ጸባን 
ሓልሓለ፡ ሆልስተይን (Holstein)፡ ብራውን 

ስዊስን (Brown Swiss)፡ ስመንታልን (simm-
mentals) ዝበሃላ ሰለስተ ዓይነት ከብቲ እየን 
ዘለዋ። ብራውን ስዊስን ሆልስተይንን ናይ ጸባ 
ከብቲ ክኾና ከለዋ፡ ስመንታል ከኣ፡ ናይ ስጋን 
ጸባን ከብቲ እየን። ናይ ‘ስመንታል’  ጸብአን 
ውሑድ ዝበለ ኮይኑ፡ ትሕዝቶ ናይ’ቲ ጸባ 
ግን ኣዝዩ ሓፊስ እዩ። ካብ ዓልየት ስመንታል 
ዝውለዱ ተባዕትዮ ከኣ፡ ቀልጢፎም እዮም 
ነብሶም ዝድልቡ። ስግአን’ውን ምስ ካልእ 
ብምንጽጻር ኣዝዩ ብሉጽ ምዃኑ’ዩ ኣካያዲ 
ስራሕ ፕሮጀክት ልምዓት ጸባን ውጽኢት 
ጸባን ሓልሓለ  ኣቶ ተኽለ ለገሰ ዝገልጽ።
 ኣብ’ዚ ግዜ’ዚ ኣስታት 3 ሽሕ ዝኾና ናይ 

ጸባ ከብቲ ከም ዘለዋ ኣቶ ተኽለ ለገሰ ወሲኹ 
ይሕብር። ኣብ’ቲ ፕሮጀክት ብዝተፈላለየ 
ዓውዲታት ሕርሻ ዝወድኡ ካብ ደረጃ 
ሰርቲፊከይት ክሳብ ናይ ዲግሪ ዘሎ ማዕርግ 
ይርከቡ። ንጥዕናአን ዝምልከት በቲ ተጠርዩ 
ዘሎ ዓቢ ተመኩሮ ዳርጋ ናብ ላባራቶሪ ናብ 
ዘይከዱሉ ደረጃ እዮም በጺሖም ዘለዉ። 
ንዝመጽእ ሕማማት ክፍውሱሉ ዘኽእሎም 
እኹል ቀረብ መድሃኒት’ውን ዝዓጠቑ’ዮም። 
ኣመጋግባን ኣልያን ኣብ ውጽኢት ጸባ 
ወሰንቲ ምዃኖም ዝገልጽ ኣቶ ተኽለ ለገሰ፡ 
ካብተን ኣብ ሓልሓለ ዝርከባ ከብቲ፡ ንመዓልቲ 
ክሳብ 46 ሊትሮ ዝሕለባ ከም ዘለዋ ይገልጽ። 
እቲ ዝርከብ ጸባ ዝበዝሐ ኣብ ምራኹት እዩ 
ዝሃልኽ። ዝተረፈ ድማ፡ ናብ መመስርሒ ጸባ 
ዒላ በርዒድ ይልኣኽ። እዘን ከብቲ፡ ንግዚኡ 
ብተንቀሳቐሲ ማሺን እየን ዝሕለባ ዘለዋ። ሕጂ 
ግና፡ ዝዓበየ ዘመናዊ መሕለቢ ማሺናት ተሃኒጹ፡ 
ኣብ ቀረባ ግዜ ስራሑ ክጅምር ስለ ዝኾነ፡ 
ኣብ ሓደ ግዜ፡ 60 ከብቲ ብሓንሳብ ክሕለባ 
ክኽእላ እየን። እተን ካብ ወጻኢ ሃገር ዝመጻ 
ዝነበራ ከብቲ ነቲ ክሊማ ቀልጢፈን ክለምድኦ 
ይሽገራ ነይረን’የን። እተን ኣብ ሓልሓለ 
ተወሊደን ዝዓበያ ከብ’ቲ ግና፡ ምስ ክሊማ 
ናይ ምውህሃድ ጸገማት የብለንን።

ኣብ ሓልሓለ ተሰሪሑ ዘሎ ህንጻታት፡ ናይ 
ጨና ይኹን ካልእ ጸገም ዘይብሉ፡ ንከብቲ 
ምቹእ እዩ። ምስኡ’ውን ኩነታት ኣየር 
ሓልሓለ ወይነ ደጋ ስለ ዝኾነ፡ ንከብቲ ጽቡቕ 
ቦታ እዩ። ኣብ ደገ ወጺአን ዝናፈሳሉን 
ዝውዕላሉን ቦታ ስለ ዘለወን፡ ሓልሓለ 
ንከብቲ ተመራጺ ይገብሮ። ከምኡ’ውን፡ ኣብ 
ጥቓ ዲጋ ገርገራ ስለ ዝርከብ፡ እኹል ቀረብ 
ማይ ኣለዎ። ኣብ መስርሕ ስራ ናይ’ዘን ከብቲ 
ኣርሓታት’ኳ እንተሃለዉ፡ እቲ ዝበዝሐ ግን 
ብኣርቲፈሻል ኢንሰሚነሽን (Artificial Ins-
semination) እዩ ዝካየድ። እቲ መስርሕ፡ ኣብ 
ሓልሓለ ብዝሰልጠኑ ክኢላታት እዩ ዝካየድ። 
ነፍሲ ወከፍ ላም ካብታ ዝወለደትላ ዕለት ኣብ 
2 ወይ 3 ወርሒ ኣቢላ ትስረር። ትሽዓተ 
ወርሒ ናይ ምልኦ ግዜ’ዩ። ኣብ ዓመታ 
ከኣ ምስ ምራኻ ትውዕል። ምውላድ 
ዝድንጉያ ከብቲ፡ እቲ ጸገም ኣብ ስርዓተ 
መፍረ ከይከዉን ግቡእ መርመራታት እዩ 
ዝካየደለን። ካልእ፡ ካብተን ከብቲ ዝወጽእ 
ድዅዒ እቲ ዝዓበየ ጸጋ ናይ’ቲ ትካል እዩ። 
እቲ ሽንቲ ማይ ተኣኪቡ ካብ’ቲ ጉድጓድ 
ተሳሒቡ ናብቲ ናይ ሕርሻ ቦታ ክኸይድ 
ከሎ፡ እቲ ዒባ ወይ ድዅዒ ድማ፡ ኮምፖስት 
ኮይኑ፡ ናብ ዝተፈላለዩ ናይ ሕርሻ ቦታታት 
ይኸይድ። 
ኣብ ፕሮጀክት ሓልሓለ፡ ደረጃ ትምህርቶም 

ካብ ሰርቲፊከይት ክሳብ ዲግሪ ብ’ቨትሪናሪ 
ሳይንስ’ ዝወድኡ ልዕሊ 50 ክኢላታት 
ይርከቡ። ኣቶ ሳሙኤል ዘርኡ’ውን ሓደ 
ካብኦም ኮይኑ፡ ኣብ ኮለጅ ሓመልማሎ 
ብዓውዲ ‘ቨትረናሪ ሳይንስ’ ብደረጃ ዲግሪ  
ዝወድአ እዩ። ንሱ፡ ነቲ ክልሰ ሓሳብ ብግብሪ 
ክትሰርሓሉ ከለኻ ዓቢ ፍልልይ ከም ዘለዎ’ዩ 
ዝገልጽ። “ሓልሓለ ግብራዊ ላባራቶሪ’ዩ” ክብል 
ድማ ይጠቅስ። ግቡእ ኣመጋግባን ክታበትን 
እናካየዱ ከኣ፡ ጥዕናአን የውሕሱ። በቲ 
ኣማዕቢሎሞ ዘለዉ ልዑል ተመኩሮ ጥዕናአን 

ኣብ ከመይ ኩነታት ከም ዘለዋ ንኽፈልጡ 
ኣይጽገሙን። ንኣብነት፡ ቆርበተን እሹኽ 
ወይ ሓፍ ምስ ዝብል፡ ጸረርታ ካብ ኣካላተን 
ምስ ዝወጽእን ከምዚ ዓይነት ምልክታት 
ምስ ዝዕዘቡን፡ ነቲ ሕማም ብምልላይ ግቡእ 
ሕክምና ከካይዱ ኣይጽገሙን። ብዘይካ’ዚ፡  
ኣፈንን ዓይነንን ከፊቶም ብርኣይ፡ ኣገዳሲ 
ምልክታት ይዕዘቡ። ብድሕሪ ወሊድ ዘጋጥም 
ረኽሲ ማህጸን’ውን፡ ቀጻሊ ሕክምናዊ ክንክን 
ብምክያድ እዮም ጥዕናአን ዘሕልዉለን። 
ቅድሚ ሕማም ምምጽኡን ድሕሪ ሕማም 
ምምጹኡን ዝግበር ክንክን ብዙሕ ምዃኑ 
ድማ ሓኪም እንስሳ ኣቶ ሳሙኤል ዘርኡ 
የረድእ። ነፍሲ ወከፍ ልግዐ ናይ ሓንቲ ሓራስ 
ላም ውላዳ ከም ዝሰትዮ እዩ ዝግበር። ሓደ 
ምራኽ ውልድ ምስ በለ ልግዐ ምስ ዘይሰቲ 
ተጻዋርነት ከም ዘይህልዎ እዩ ዝሕብር። ናይ 
ዕጭላም፡ ነፍሪ፡ ፍሮማይ፡ ኣጥባተን ንከይሓማ፡ 
በብግዜኡ ክታበት እናተዋህበ እዩ ዝኸይድ። 
መርመራታት ቲቢን ብሮሲላን’ውን ዓመት 
መጸ’ዩ ዝካየደለን። ናይ ነፍሲ ወከፍ ላም 
ኣብ ቪላጆ ተመርሚሩ ድማ ውጽኢት 
ይመጽኦም። ብዘይካ’ዚ፡ ኣብ’ዚ ግዜ’ዚ፡ ኣብ 
ፕሮጀክት ልምዓት ሓልሓለ፡ ካብ ኮለጅ 
ሓመልማሎ ዝመጽኡ ናይ ዶክተረይት 

ትምህርቶም ዝከታተሉ ዘለዉ ተመሃሮ 
‘ቨትረናሪ መድስን’፡ ግብራዊ ትምህርቲ ኣብ 
ምውሳድ ይርከቡ። ዮሩሳሌም ተኸስተ ሓንቲ 
ካብኣቶም ኮይና፡ ነቲ  ብዓውዲ ‘ቨትረናሪ 
መድስን’ ንሓሙሽተ ዓመት ብክልሰ ሓሳብ 
ዝተመሃረቶ፡ ኣብ መወዳእታ ሻዱሻይ 
ዓመት ብግብሪ ንምስናይ ኣብ ሓልሓለ 
ግብራዊ ትምህርቲ ኣብ ምቕሳም ትርከብ። 
ንሳ፡ ግብራዊ ትምህርቲ ነቲ ብክለሰ ሓሳብ 
ዝተመሃርካዮ ናብ ኣድማዒ ሓይሊ ዝቕይር 
ፍልጠት ስለ ዝኾነ፡ ኣገዳስነቱ ዕዙዝ ምዃኑ 
ተብርህ።

ገስጋስ ፕሮጀክት ልምዓት ጸባን ውጽኢት ጸባን ሓልሓለ

ሓድሽ ዓመት ክቃረብ እንከሎ፡ 
ብዛዕባ እታ ትመጽእ ዓመት 
ምሕሳብ እናበዝሐ እዩ ዝኸይድ። 
እታ ትዛዝም ዘላ ዓመት እናዘከረና 
ካብኣ ዝተመሓየሸ ህይወት 
ንምቕጻል፡ ዝሕሰብ ጽቡቕ ሓሳብን 
ዝውጠን ናይ ለውጥን ዕቤትን 
ውጥንን ብዙሕ እዩ። ሓድሽ 
ዓመት ካብቲ ዝሓለፈ ዓመታት 
እንታይ ዝፈሊ ስለ ዘሎዋ ኢና ናይ 
ለውጢ ዓመት ክትከውን ተስፋ 
ነንብረላ? ንምንታይከ ወርሒ 
ጥሪ ብልዑል ድርኺትን ጽቡቕ 
መንፈስን ንጅምራ? ምሁራት 
ስነ ልቦና ነቲ ኣብ ቅንያት 
ሓድሽ ዓመት ዝስምዓና እወታዊ 
ስምዒትን ጸዓትን፡ “ጽልዋ ሓድሽ 
ምጅማር፡” ኢሎም ይሰምዩዎ። 
እዚ ሓሳባዊ ውካለ፡ ዝሓለፍናዮ 
ዓመት ተመሊስና ክንግምግም፡ 
ብዛዕባ ውላቃዊ ዕቤት ክንሓስብን 
ኣብ ዝመጽእ ዓመት ሓድሽ ውጥን 
ክንሰርዕን ይጸሉ። በዚ ምኽንያት 
ከኣ’ዩ እዚ ቅንያት’ዚ ድምር ናይ 
ተስፋን ድልርኺትን፡ ከምኡ ከኣ 
ጸቕጥን ጭንቀትን ዝኸውን። 

ሰብ ኣብ ዝወጠኖ መዓልቲ 
ወይ ዕለት ክልወጥ ይኽእል እኳ 
እንተኾነ፡ ኣብ ቅንያት ሓድሽ 
ዓመት ብጻዕቂ ናይ ለውጢ ሓሳብን 
ድርኺትን ይስምዖ። ገለ ካብቲ 
ምኽንያት፡ ሓድሽ ዓመት ኣብ 

ኣእምሮና ስኢሉዎ ዘሎ ናይ ግዜ 
መቓን እዩ። ሰባት ብተፈጥሮና 
ሓደ ነገር ተጀሚሩ ምስ ዝዛዝም 
ናይ ስምዒትን ድርኺትን ፍልልይ 
ነርኢ ኢና። ንኣብነት፡ ትምህርቲ 
ዝጅመረሉ ግዜ፡ ሰሚስተር 
ዝዛመለሉን ዓመተ ትምህርቲ 
ዝዛዘመሉን ግዜ ዝስምዓና ስምዒትን 
ዝህልወና ድርኺትን ነንበይኑ እዩ። 
ስለዚ፡ ናይ ሓደ ዓመት ግዜ ልክዕ 
ከምቲ ናይ ካልእ ህሞት፡ ኣብ 
ምጅማር ሓድሽ ስምዒት፡ ሓሳብ፡ 
መደብ፡ ድርኺት፡ … ክስምዕና 
ንቡር ይገብሮ።

ናይ ሓድሽ ዓመት ስምዒትን 
ድርኺትን ብፍሉይ ዝሕይለሉ 
ረቛሒ፡ ምስ ብርክት ዝበሉ 
ካልኦት ሰባት ወይ ሕብረተሰብ 
ብሓባር ኴንና ስለ እነተግብሮ 
እዩ። እዚ ሓባራዊ ባህሊ ወይ 
ልምዲ ነቲ ውሽጣዊ ድርኺት 
ሃልይዎ ንለውጢ ዝብገስ ጥራይ 
ዘይኮነ፡ ነቲ ሓሲቡሉ ዘይፈልጥ 
ሰብ’ውን ናይ ለውጢ ድርኺት 
ከፈልፍል ይኽእል። እቲ ዝዓበየን 
መሰረታውን ረቛሒ ግን ሰባት 
ንለውጥን ዕቤትን ዘሎና ባህጊ 
እዩ። ኣብ ሓድሽ ዓመት፡ ዕለተ 
ልደትና፡ ትምህርቲ ምስ ዛዘምና፡ 

ሓድሽ ዓመት፡ ሓድሽ…ሓድሽ ዓመት፡ ሓድሽ…
ካብ ሓደጋ ምስ ደሓና፡ ተወዳዲርና 
ምስ ተዓወትና፡ ወዘተ ኣመኽኒና 
ክንልወጥን ዝሓሸ ህይወት 
ክንመርኽን ንብህግ ኢና። ሓድሽ 
ዓመት ከኣ ዳርጋ ንኹሉ ህዝቢ 
ዓለም፡ ሓባራዊ መመኽነይታ 
ንለውጥን ዕቤትን ኮይኑ ንኣሽሓት 
ዓመታት ቀጺሉን ይቕጽል ኣሎን። 

ዓመት ክውዳእ ከሎ፡ ኣብ 
ሓንጐልና ዝመጽእ ክምለስ ዘሎዎ 
ናይ ነብሰ ገምጋም ሕቶታት ኣሎ። 
‘ዓመት ምሉእ እንታይ ገይረ?’ 
‘ዓሚ ኣበይ ደረጃ ነይረ? ሎሚ 
ዓመትከ እንታይ ምዕባለ ኣምጺአ?’ 
‘ኣብ ዝሓለፈ ዓመት ክገብሮ 
ዝተመባጻዕኩዎ ገይረዮዶ?’ … 
ዝኣመሰለ ሕቶታት ኣብ መወዳእታ 
ዓመት ዝቕልቀል ሕቶታት እዩ። 
እዚ ሕቶታት ኣብ ርብዒ ወይ 
ፍርቂ ዓመት ኣይመጽኣናን እዩ። 
ኣብ መወዳእታ ዓመት ግን፡ ልክዕ 
ከም ኦዲተር፡ ግዜና ኣበይ ከም 
ዘውፈርናዮ ከወራረድ ይመጽእ። 
ነዚ ሕቶታት ክንምልስ ከለና 
ከኣ ዝጐድለና ነገራት ንእገረ 
መገድና ንረክብ እሞ፡ ‘ንዓመታ 
…’ ኢልና ከም ብሓድሽ 
መደብ ንገብር። ዝመደብናዮ 

ሄለን መኸታሄለን መኸታ

ንምንታይ ኢና ሓድሽ ዓመት ምስ ሓድሽ ለውጢ ነተኣሳስሮ?ንምንታይ ኢና ሓድሽ ዓመት ምስ ሓድሽ ለውጢ ነተኣሳስሮ?

ኣብ ሓድሽ ዓመት ኣብ ሓድሽ ዓመት 
ለውጢ ከነምጽእ ለውጢ ከነምጽእ 

ዝሕግዙ 10 ዝሕግዙ 10 
ነጥብታትነጥብታት

1. ንጹርን ሓያልን መረዳእታን 
ትርጉምን ናይቲ ዝመደብናዮ 
ለውጢ ምህላው

2. ብግዜን ዓይነት መደብን 
ዝተቓነየ ውጥን ምድላው

3. ንመደባትና ቀዳምነት ምሃብ

4. ቀጻሊ ምክትታልን ገምጋምን 

5. ልዑል ክእለት ምሕደራ ግዜ 

6. ርእሰ ምልኪ ወይ ዲሲፕሊን 

7. ርእሰ ተኣማንነት 

8. ምሕደራ ጸቕጢ 

9. ተዓጻጻፈነት

10.  ሓገዝ ክትሓትት ቅሩብ 
ምዃን

ስለምንታይ ዝበዛሕና ኣብ 
ሓድሽ ዓመት ብፍሉይ ንለውጢ 
ንሃርፍ? “ሓድሽ ዓመት እኮ ልክዕ 
ከምቲ ካልእ መዓልቲ እያ፣ ኣብ 
ዝደለናዮ ካልእ መዓልቲ ለውጢ 
ክንገብር ንኽእል ኢና፡” ዝብል 
ርእይቶ ዘሎዎም ሰባት ኣለው፣ 
“እዚ ንቘልዓ ክብላ ይበልዓ! እዩ፡
” ዝብሉ’ውን ኣለው። እሞ ንቘልዓ 
ክብላ እንተ በልዓ እንታይ ጸገም 
ኣሎዎ? ኣብ ሓድሽ ዓመት እንምነዮ 
ምንዮትን ናይ ለውጢ ድርኺት፡ 
እወታዊ ውጽኢት ንምምጻእ 
ክሳብ ዝኾነ፡ ‘ትርጉም ኣልቦ እዩ’ 
ክበሃል ኣይከኣልን። ሓድሽ ዓመት 
ኣመኽኒና ጽቡቕ ክንምነን ንዕቤትና 
መደብ ከነውጽእን ይሓይሽ እምበር። 
እቶም ኣብ ሓድሽ ዓመት ንለውጢ 
ዝቃወሙ ግን ነቲ ለውጢ ዘይኮነ፡ 
ኣብ ክውንነቱ ካብ ዘይምትእምማን 
ዝብገስ ክኸውን ይኽእል እዩ።

ዓመት መጽአ ብርክት ዝበሉ 
ሰባት፡ ዝነበሮም ጐዳኢ ወልፊ 
ክሓድጉ፡ ዝተባላሸወ ዝምድናታቶም 
ከመዓራርዩ፡ ዘይፈትዉዎ ባህሪኦም 
ከዐርዩ፡ ዘማዕብሎም ትምህርቲ ወይ 
ስልጠና ክወስዱ፡ ወዘተ ኣብ ሓድሽ 
ዓመት መደብ ይገብሩ እዮም። 
ክንደይ ካብዚ መደባት ኣብቲ 
ዓመት ይፍጸም ግን ንኹላትና 
ዝተኸወለ ኣይኮነን። ገለ ካባና’ውን 
ዓሚ ዝወጠናዮ ስለ ዘየተግብርናዮ፡ 
ሎሚ ዓመት ደጊምና ከም 
መደብ ሒዝናዮ ንህሉ ኢና። ነዚ 

ብዝምልከት፡ ብ2023 ‘ዲስካቨር 
ሃፒ ሃቢት’ ኣብ ዝብል መርበብ 
ሓበሬታ፡ ኣብ ሓድሽ ዓመት ካብ 
ዝምደቡ መደባት፡ 91% ከም 
ዘይትግበሩ ተገሊጹ ይርከብ። ገለ 
ካብቲ ጥንቅታት፥

1- ብመጽናዕትን መረዳእታን 
ዘይኮነ ብጽልዋን ሃውርን ንለውጢ 

ምውሳን

መደብና ብዘይ ተመሓደረ 
ስምዒታት ተዀርኲሩ ይእቶ ምስ 
ዝህሉ፡ ተግባራውነቱ ኣብ ምልክት 
ሕቶ ክኣቱ ይኽእል። ገለና’ውን 
ብዓርከ መሓዛ ተደፋፊእና መደብ 
ንገብር ኢና። መደብና ዋላ 
እወታዊ ለውጢ ከምጽእ ዝኽእል 
ይዅን፡ ፈቲናን ብመረዳእታን ምስ 
ዘይንኣትዎ፡ ንምትግባሩ ዝሕተት 
ዋጋ ክንከፍል ኣይንኽእል። ስለዚ፡ 
መደብ ከነውጽእ ከለና፡ ንኽውንነቱን 
ተግባራውነቱን ብዕምቈት ሓሲብና 
ክንኣትዎ የድሊ። መደብና 
ተተግባሪ ድዩ ኣይኮነን ንምርግጋጽ፡ 
ምኽሪ ካልኦት ክንሓትት ንኽእል 
ኢና። ካልኦት ስለ ዝገበሩዎ ወይ 
ብስምዒት ጥራይ ተደፋፊና መደብ 
ምስራዕ ግን ተመራጺ ኣይኮነን። 

2- መደብና ካብ ሓሳብን 
ትምኒትን ናብ ተጨባጢ መደብ 

ዘይምቕያር

ናብ መደብ ዘይተቐየረ ሓሳብ፡ 
ካብ ጽቡቕ ትምኒት ኣይሓልፍን 
እዩ። ናይ ለውጢ ሓሳብና ናብ 

ተተግባሪ ንጥፈት ክቕየር እንተ 
ኮይኑ፡ ብግቡእ መደብ ክወጽኦ 
የድሊ። መደብ ከነውጽእ ከለና፡ 
ፈለማ እንታይ ንደሊ ኣለና 
ብንጹር ምስፋር ከድልየና እዩ። 
ኣብ ስራሕ ምስ ኣተና፡ ብመደብና 
ንኸይድዶ ኣለና? እቲ ዝደለናዮ 
ውጽኢትከ ንረክብዶ ኣለና? 
ዝፍትሽ ገምጋም ከኣ ኣገዳሲ እዩ። 
ገምጋም ምስ ገበርና ዝጐድለና 
ኣለሊና መደብና እናኣመዓራረና 
ክንስጕም ከኣ ንኽእል። ዝበዛሕና፡ 
ብዛዕባ’ቲ ዝመደብናዮ መደብ፡ 
ኣብ ወርሒ ታሕሳስ ምስ በጻሕና 
ኢና እንግምግም። እዚ ከኣ ኣብ 
መስርሕ ክመዓራረ ዝነበሮ ጕዳይ፡ 
ኣብ ግዜኡ ካብ ምጽጋን ክዕንቅጸና 
ይኽእል። ስለዚ፡ መደብና ናይ 
ገምጋምን ጽገናን ንጥፈታት 
ከጠቓልል ኣገዳሲ እዩ፡፡ 

3- ቅድመ ምድላው ዘይምግባር

ክንገብሮ እንደሊ ለውጢ 
ብመልክዕ ንጥፈት ሓሲብና ኢና 
እነስፍሮ። ዝመደብናዮ መደብ 
ክዕወትን ዘይክዕወትን ኣብ ብርክት 
ዝበለ ረቛሒታት ይምርኰስ። 
ልምድና ሓደ ካብቲ ረቛሒ 
እዩ። ዝበዝሐ ካብ መዓልታዊ 
ንጥፈታትና ብልምድና እዩ 
ዝምራሕ። ሓድሽ ለውጢ ክንገብር 
ምስ እንደሊ ከኣ እቲ ቀዳማይ 
ተጻባኢ ኮይኑ ዝጸንሕ፡ ልምድና 
እዩ። ባህግና ዝደረኾ፡ ኣንጊህና 
ናይ ምትንሳእ ባህሪ ከነማዕብል 
መደብ እንተ ገይርና፡ እቲ ኣርፊዱ 
ምትንሳእ ዝለመደ ነብስና፡ መደብና 

መደባት ሓድሽ ዓመትን ክውንነቱንመደባት ሓድሽ ዓመትን ክውንነቱን ከዕንወልና ይኽእል። ዝበዝሐ ናይ 
ለውጢ ባህግና፡ ዕምሩ ካብ ጥሪ 
ኣይሓልፍን እዩ። ኣብ ቀዳማይ 
ወርሒ ሓሳብና ከነተግብር ብልዑል 
ባህጊ ኢና እንብገስ። እንተኾነ፡ እቲ 
ንዓመታት ተሓንጊጥናዮ ዝጸናሕና 
ባህሪ ክንቅይር፡ ጥበብን ዓቕልን 
ጐዲልና ስለ ዝጸንሕ፡ ተበግሶና 
ቀልጢፉ ክቕህም ንርእዮ። ነዚ 
ንምውጋድ እምበኣር፡ ኣብዚ 
ዝመጽእ ሓድሽ ዓመት መደብ 
ክንህንድስ ከለና፡ ቀዲምና ንመደብና 
ዘደሊ ልምድታትን ክእለታትን 
ኣማዕቢልና ክንጸንሕ ይግባእ። ኣብ 
ህይወትና እንገብሮ ለውጢ ምስ 
ባህርና ምርጻሙ ከም ዘይተርፍ 
ተገንዚብና፡ ንናይ ባህሪ ለውጢ 
ዝሕግዘና ጥበባት ክንመሃርን 
ከነማዕብልን ኣገዳሲ እዩ።

 4- ትሑት ነብሰ ምልክን 
ዲሲፕሊንን

ለውጢ ክትምነዮ እምበር 
ከተተግብሮ ልዑል ዲሲፕሊንን 
ነብሰ ምልክን ይሓትት። ለውጢ፡ 
ብርክት ዝበለ ኣካላውን ስነ 
ኣእምሮኣውን ዘይምቹእነት ክፈጥር 
ዝኽእል መስርሕ ብምሕላፍ እዩ 
ዝረጋገጽ። ንለውጢ ቅሩባት 
ምዃንና ብኸመይ ከነረጋግጽ 
ንኽእል? ኣብ መስርሕ ለውጢ 
ከጓንፍ ዝኽእል ብድሆ፡ ዋላ’ኳ 
ብምልኣት ክንፈልጦ ኣይንኽኣል፡ 
ካባና ዝሕተት ልዑል ዓቐን 
ዲሲፕሊን ከም ዘሎ ግን ንስሕቶ 
ኣይብልን። ዝበዛሕና ከኣ ንለውጢ 
ዝሕተት ዲሲፕሊናዊ ብቕዓት 

ስለ ዝጐድልና ኢና መደብና ካብ 
ምግባር እንበኵር። ‘ንዓመታ ጥዕናይ 
ንምሕላው ኣመጋግባይ ክሕሉ እየ፡
’ ኢልና ንሕልን ኢና፣ ዓመት ምስ 
ተወድአ፡ ንድሕሪት ተመሊስና ምስ 
እንግምግም ብምስግጋር ሓሳብና 
ከየተግበርና ንጸንሕ። ዝበዛሕና 
ንደጋዊ ንጽልዋን ጸቕጥን ክንጻወር 
ብቕዓት ስለ ዘይጸንሕና እዩ። ስለዚ፡ 
መደብና ንምትግባር ነብስና ጥራይ 
ዘይኮነ፡ ኣከባቢና’ውን ኣካል’ቲ 
ለውጢ ክኸውን ክንሰርሕ ኣገዳሲ 
እዩ። 

5- ትሑት ነብሰ ኣምር

መደብና ንኸይትግበር ካብ 
ዝዕንቅጽ ብድሆ ሓደ፡ ነብስኻ 
ኣተዓባቢኻ፡ ብኣንጻሩ ንመደብካ 
ኣነኣኢስካ ምርኣይ እዩ። መደብና 
ኣብ ብቕዓትና ስለ ዝምርኰስ፡ 
ተግባራዊ ድዩ ኣይኮነን ቀዲምና 
ከንጽንዖ የድሊ። ኣብ ፈለማ 
ብነብስና ተኣሚምንና እንምድቦ 
መደብ ከይተረፈ፡ ኣብ መስርሕ 
በዳህቲ ኵነታት ከጋጥም ይኽእል 
እዩ። ነዚ’ውን ኣብ ግምት ኣእቲና፡ 
ኣብ መስርሕ ደጋጊምና ነብስና 
ክንፍትሽን ናይ ምሕያል መደባት 
ክህልወናን ይግባእ። መደብና 
ብመንጽር’ቲ ዝወጠናዮ ምስ 
ዝኸይድ ከኣ ነብስና ምትብባዕ ሓጋዚ 
እዩ። ገለ ገለ ክሕለፍ ዘይክእል 
ብድሆታት ብምግጣሙ መደብና 
ምስ ዘይነተግብር፡ ተመኵሮና 
ብቕንዕና ገምጊምና፡ ኣብ መጻኢ 
ዝሓሸ ተበግሶ ክንወስድ ንኽእል።

***

መደባት ከም ዘየተግብርናዮ ምስ 
ገምገምና፡ ዝበዛሕና ዓመት ምሉእ 
ስለ ዝኸሰርና ጽቡቕ ስምዒት 
ኣይህልወናን። ጽንብል ሓድሽ 
ዓመት ግን ተስፋ ናይ ምስናቕ 
ባህሊ ስለ ዘሎዎ፡ ከም ብሓድሽ 
ንዓመታ ጽቡቕ ብምምናይን 
መደባት ብምስራዕን ንቕበላ። 

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ሻምፕዮን ካልኣይ ዲቪዥን ኵዕሶ እግሪ

 ዞባ ማእከል ፈሊሙ
ሻምፕዮን ካልኣይ ዲቪዥን ኵዕሶ እግሪ ዞባ ማእከል፡ ረቡዕ 24 ታሕሳስ ኣብ ስታድዩም 

ኣስመራ ፈሊሙ። 
  እዚ ውድድር፡ 15 ጋንታታት ኣብ ክልተ ምድባት ከፋፊሉ እዩ ዝካየድ ዘሎ። ኣብቲ ዕለት 

ከኣ፡ ኣኽርያ ምስ ገጀረት፡ ዕዳጋ ሓሙስ ምስ ገዛ ባንዳ ተጋጢመን። 
  ቀዳማይ እብረ ጸወታ ኣኽርያን ገጀረትን 1ብ1 ድሕሪ ምዝዛሙ፡ ድሕሪ ዕረፍቲ ኣኽርያ 

ሰለስተ ሸቶታት ብምውሳኽ ንሓንቲ ሸቶ ዘመዝገበት ገጀረት 4ብ2 ረቲዓታ። ዕዳጋ ሓሙስ 
ድማ፡ ንገዛ ባንዳ 2ብ0 ኣሰኒፋታ።
  እዚ ውድድር፡ ረቡዕን ቀዳምን ኣብ ካምፖ ቺቺሮ ክካየድ እዩ ተሰሪዑ ዘሎ። 
  እዚ ከምዚ ኢሉ እንከሎ፡ 15 ጋንታታት ካልኣይ ዲቪዥን ናብ ዘዋሪት ዋንጫ ዞባ ማእከል 

ንምሕላፍ መጻረዪ ጸወታ ከካይዳ ጸኒሐን። ሸውዓተ ጋንታታት ማለት ኣኽርያ፡ ንግዳዊ 
ባንክ፡ ኩባንያ ህንጻ ሳዋ፡ ደንደን ‘ቢ’ (ናይ ካልኣይ ዲቪዥን ደንደን)፡ ኣልታሕሪር ‘ቢ’ (ናይ 
ካልኣይ ዲቪዥን ኣልታሕሪር)፡ ጎዳይፍን ገዛ ባንዳን ሓሊፈን ኣለዋ። ኣብቲ ውድድር ከኣ፡ 
ምስ ናይ ቀዳማይ ድቪዥን ተጸምቢረን ናይ ኣውዲቕካ ምሕላፍ ጸወታታት ክሰላሰላ መደብ 
ተታሒዙለን ምህላዉ፡ ህዝባዊ ርክባት ናይቲ ፈደረሽን ሓቢራ።

ኣርሰናልን ክሪስቲማስን
መራሒት ፕሪመር ሊግ 

እንግሊዝ ዘላ ኣርሰናል፡ 
ኣብዘን ዝሓለፋ ኣርባዕተ 
ዓመታት ንሳልሳይ ግዜኣ 
እያ፡ ናብ ክሪስቲማስ 
(ናብ ትማሊ 25 ታሕሳስ) 
መራሒት ኮይና ኣትያ። 
  እዛ ጋንታ፡ ኣብ 2022-

23 ከምኡ’ውን 2023-24 
ተመሳሳሊ ደረጃ ሒዛ 
ናብዛ ናይ ፈረንጂ በዓል 
ኣትያ። እንተኾነ፡ ብማን 
ሲቲ ተበሊጻ፡ ዋንጫ 
ፕሪመር ሊግ ካብ ምዕታር 
ተዓንቂጻ። 
  መብዛሕትኡ ግዜ ኣብ ክሪስቲማስ ነዚ 

ሊግ ምምራሕ፡ ዋንጫ ናብ ምዕታር ዝሓሸ 
ዕድል ከምዝፈጠር የርኢ - ታሪኽ ናይዚ 
ውድድር። ንኣብነት ላዕለዋይ ዲቪዥን 
ኵዕሶ እግሪ እንግሊዝ፡ ኣብ 1992 ስሙ 
ናብ ፕሪመር ሊግ ካብ ዝቕይር ንደሓር 
ኣብ ዝሓለፉ 33 ዓመታት፡ እተን 17 ኣብ 
ክሪስቲማስ መራሕቲ ዝነበራ ክለባት ዋንጫ 
ኣልዒለን - 51.5 ሚእታዊት ምዃኑ እዩ።
  ብሓፈሻ ካብ 1888 ኵዕሶ እግሪ እንግሊዝ 

ተባሂሉ ካብ ዝጅመር ዘሎ 126 ዓመታት ግና፡ 
እተን 56 ጋንታታት ጥራይ እየን ተዓዊተን 
- 44 ሚእታዊት። ኣብቲ ግዜ፡ ኣርሰናል፡ 
ኣብ ሸውዓተ ዓመተ-ውድድራት መራሒት 
ኮይና 25 ታሕሳስ ረጊጻ፣ ሽዱሽተ ካብኡ ከኣ 
ከምዝተዓወተትሉ ይግለጽ - ንመወዳእታ 
ግዜ ኣብ 1952-53። ኣብታ ሻውዓይቲ ናይ 
1980-81 ግና፡ ናብ ሳልሳይቲ ተገምጢላ። 
  ብመንጽሩ፡ ስም ናይ’ዚ ውድድር 

ፕሪመር ሊግ ካብ ዝቕየር (1992) ንደሓር፡ 
እዛ ለንደናዊት ክለብ፡ ምስ ናይ 2002-03 
ከምኡ’ውን 2007-08 ደሚርካ፡ ንሓሙሻይ 
ግዜኣ ናብ ታሕሳስ 25 መራሒት ኮይና 
በጺሓ። ኣብ 2002-03፡ ክሳብ’ታ ዕለት 
ብሸሞንተ ነጥቢ ትቕድማ ንዝነበረት ማን 
ዩናይተድ ኣሕሊፋ ሂባታ፣ ካልአይቲ ወዲኣ። 
  ኣብ 2007-08 እውን፡ ኣርሰናል፡ 

ንማን ዩናይትድ በሊጻታ እኳ እንተነበረት፡ 
ዋንጫ ዩናይትድ ኣልዒላታ፣ ቸልሲ ስለ 
ዝቐደመታ’ውን ሳልሰይቲ ወዲኣ። እዚ 

ማለት፡ ኣርሰናል፡ እዚ ውድድር ስሙ ናብ 
ፕሪመር ሊግ ካብ ዝቕይር ክሳብ’ታ ዕለት 
ኣብ ዝመርሓትሉ እዋናት፡ ዋንጫ ኣልዒላ 
ኣይትፈልጥን። ሎሚ ዓመት ከ?
   ስለምንታይ ኣብ ክሪስቲማስ መሪሕነት  ስለምንታይ ኣብ ክሪስቲማስ መሪሕነት 

ምሓዝ ጥቕሚ ዘለዎ?ምሓዝ ጥቕሚ ዘለዎ?
* ስነ-ኣእምሮኣዊ ረብሓ፡ ከምቲ ኣሰልጣኒ 

ኣርሰናል ሚካኤል ኣርቴታት ዝበሎ፡ 
ርጉጽነትን ርእሰ ተኣማንነትን የዕቢ። 
* ዝያዳ ናብ ዓወት ግምት፡ ብፍላይ ድሕሪ 

1992 ልዕሊ ፍርቂ ናብ ክሪስቲማስ መራሕቲ 
ኮይነን ዝበዝሓ ክለባት ተዓዊተን እየን። 
   እዚ ግና፡ ምሉእ ውሕስነት ኣለዎ ማለት 

ኣይኮነን - ኣርሰናልን ሊቨርፑልን ኣብነት 
እየን። ሊቨርፑል፡ ፕሪመር ሊግ ካብ ዝጽዋዕ፡ 
ሓሙሽተ ግዜ ክሳብ ክሪስቲማስ መሪሓ ክንሳ 
ወዲቓ እያ። ይዅን እምበር፡ ናይ 2019-
20 ከምኡ’ውን ዓሚ ዋንጫ ፕሪመር ሊግ 
ብምልዓል ተደቢሳ እያ። 
  ብመንጽሩ ኣርሰናል፡ ድሕሪ’ታ ምቅርቲ 

ናይ 2003-04 ዓወት ናይ እዚ ሊግ፡ ዛጊት 
ንዝሓለፉ ልዕሊ ክልተ ዕቑድ ከይተዓወተት 
ትጐዓዝ ብምህላዋ እዩ፡ ገለ ወገናት፡ መሪሕነት 
ኣርሰናል ኣብ ክሪስቲማስ ‘መርገም’ እዩ ዝብሉ 
ዘለዉ። 
ብድሆታት ኣርሰናልብድሆታት ኣርሰናል
* ጸቕጢ፣ ብፍላይ ናብዘን ዳሕረዎት ክልተ 

ዓመተ-ስፖርት፡ ጸቕጢ ማን ሲቲ ግዳይ 
ገይሩዋ እዩ። ሲቲ፡ ድሕሪ ክሪስቲማስ ብዙሕ 
ግጥማት ብተኸታታሊ እናተዓወተት ትጐዓዝ 
እያ። እዚ ናይ ሲቲ ድሕሪ ክሪስቲማስ ዘሎ 

ሓያል ጉዕዞ፡ ሓደ ካብቲ ቀንዲ ዕንቅፋት 
ኮይኑዋ ዘሎ እዩ። ብመንጽሩ ኣርሰናል፡ 
ተደጋጋሚ ነጥቢ ተጥፈኣሉ ግዜ እዩ - ድሕሪ 
25 ታሕሳስ። 
  ብዓቢኡ፡ ሲቲ፡ ናብዘን ናይ መወዳእታ 

ኣርባዕተ ወቕቲታት ክሳብ 25 ታሕሳስ 
ንዝነበራ ክለባት ገምጢላ ዋንጫ ዘልዓለት 
ምኵርቲ ክለብ እያ - ኣብ 2018-19 
ከምኡ’ውን 2020- ሊቨርፑል ግዳይ ገይራታ 
ብምንባራ። 
* ዕምቈት ጋንታ፣ ቀዳሞት 11 ተሰለፍቲ 

ኣርሰናል፡ ብሉጻት እዮም፣ እንተኾነ፡ ኣብ 
ዝሓለፉ ዓመታት ሰሪ ድኻምን መጉዳእቲን 
ንሓደጋ ተቓሊዓ።
  ከም ውጽኢቱ፡ ኣብቲ ወሳኒን ብርቱዕ 

ፈተነታትን ዝገጥመሉ ናይ መወዳእታ 
ሳምንቲ፡ ጽንዓታ ኣጥፊኣ ነጥቢ ክተጥፍእ 
ትርአ።
  ብመንጽሩ ሎሚ ዓመት፡ ዘለዋ ቁመና 

እንተሓሊያን መጉዳእቲ ወሰንቲ ተጻወትቲ 
እንተዘይ ኣጋጢሙዋን፡ ንልዕሊ 20 ዓመታት 
ዘይዓተረታ ዋንጫ ፕሪመር ሊግ ክኸውን 
ይግመት። ወርሒ ግንቦት ኢዳ እንተሂባ ግና፡ 
“እግሪ ቆልዓ ይጐዪ እምበር ኣይቅድምን” 
ክበሃለላ እዩ። 
  እዚ ከምዚ’ሉ እንከሎ፡ ኣርሰናል፡ 

ንሻምፕዮን ሊግ ትመርሖ ኣላ፡ ኣብ ኤፍ.ኤ 
ካፕ ሳልሳይ ዙርያ ጸወታ ኣለዋ፡ ኣብ ካራባኦ 
ካፕ ፍርቂ ፍጻመ በጺሓ ኣላ። ብሓፈሻ፡ ምስ 
ፕሪመር ሊግ ኣብ ኣርባዕተ ዋናጩ ኣላ፣ 
ክንደይ ሒዛ ትውድእ ትኸውን?

ቦብ፡ ብምምጻእ ሰመንዮ . . .
ማን ሲቲ፡ ኣብ ወርሒ ጥሪ ንኣንቶነ 

ሰመኒዮ እንተኣፈሪማቶ፡ ኦስካር ቦብ ካብታ 
ክለብ ክወጽእ ከምዝኽእል ጋዜጣ ደይሊ 
መይል ሓቢራ።
  ሲቲ፡ ቦርንማውዝ 65 ሚልዮን ፓውንድ 

ንዝሸነነቶ ሰመኒዮ ንምፍራም፡ ዝያዳ ሰጒማ 
ምህላዋ ይግለጽ፣ ንሱ’ውን ምርጫኡ እዛ 

ማንቸስተራዊት ክለብ እያ። ከም ውጽኢቱ፡ 
እዛ ክለብ፡ ምርጫኡ ምዃና ድሕሪ ምፍላጣ፡ 
ንዝስለፈሉ ቦታ ኣጣጢሓትሉ ክትጸንሕ እያ 
ትሓስብ።
  ብምምጻእ ናይ’ዚ ጋናዳዊ ኣጥቃዓይ 

ከኣ፡ ሓደ ካብቶም ናይ መጻኢ ኣገደስቲ 
ተጻወትቲ ናይ’ዛ ጋንታ ክኸውን ትጽቢት 

ዝተገብረሉ - ቦብ፡ ናይ ምስላፍ 
ዕድሉ ክስሕው ይግመት። 
በዚ ከኣ፡ ክወጽእ ኣብ ግምት 
ከምዘእትዎ እታ ምንጪ 
ትሕብር።
  ብዘይካ’ዚ፡ ብርክት 

ዝበላ ክለባት፡ ኣብ ልዕሊ’ዚ 
ኖርዌጃዊ ወዲ 22 ዓመት 
ኣከፋፋሊን ናብ ክንፊ 
ኣጥቃዓይን ተገዳስነት ኣርእየን 
ኣለዋ። ሓንቲ ካብአን ድማ፡ 
ጀርመንዊት ክለብ ቦሩሽያ 
ዶርትሞንድ እያ። 
  ቦብ፡ ኣብዚ ወቕቲ ኣብ 

ትሽዓተ ናይ ፕሪመር ሊግ 
ብድምር ኣብ 15 ግጥማት 
ክለቡ ተሰሊፉ ኣሎ፣ ሓንቲ 
ናይ ሸቶ ዕድል ድማ ሃንዲሱ።

“ካብ ፖጋቻ ዝበለጽኩ ክኸውን እየ ዝደሊ” ኢቨነፖል

ረምኮ                            ፖጋቻ

ቤልጅዩማዊ ተቐዳዳማይ ክለብ ረድ ቡል - 
ረምኮ ኢቨነፖል፡ ካብ ታደይ ፖጋቻ ንላዕሊ 
ክኸውን ከምዝደሊ ገሊጹ።

  ናይዚ እዋን ዝበለጸ ተቐዳዳማይ ዓለም 
ዝኾነ - ፖጋቻ፡ ብፍላይ ኣብዘን ዝሓለፋ 
ክልተ ዓመታት (2024ን 2025ን)፡ ንዙር 

ፈረንሳን ሻምፕዮን ዓለምን ዝርከብዎም 
ዓበይቲ ዓወታት ብምዕዋት፡ ከም ላህመት 
ጸብለል ኢሉ እዩ። 

  ረምኮ ከኣ፡ ኣብ 
መብዛሕትኡ ውድድራት፡ 
ሓደ ካብቶም ነዚ ስሎቬንያዊ 
ተቐዳዳማይ ክብድሁ ወይ 
ክረትዑ ዝኽእሉ ተባሂሎም 
ዝግመቱ ተቐዳደምቲ እዩ 
ነይሩ፣ እንተኾነ ኣብ ገለ ናይ 
ውልቂ ናይ ግዜ ውድድር 
እንተዘይኮይኑ፡ ኣብ ናይ 
ጽርግያ ውድድር ክረትዖ 
ብፍጹም ተኣጊሙ እዩ።
  ረምኮ፡ 2025 ንመወዳእታ 

ምስ ኲክ ስቴፕ ተጻዊቱ፡ 
ንሓዲሽ ዓመት 2026 ምስ 
ረድ ቡል ቦራ ሃንስግሮ 
ተጸምቢሩ ኣብ ብርቱዕ 
ስራሕ ይርከብ። ናብዛ ጋንታ 
ምጽምባሩ ዝወደሶ ፖጋቻ፡ 
ክመሓየሽ ምዃኑ እምነቱ 
ገሊጹ ነይሩ። 

መደብ ጸወታ
ሎሚሎሚ  

ዋንጫ ኣፍሪቃ ካልኣይ ናይ ምድብ 
ጸወታጸወታ

ኣንጎላ - ዚምባቡወ 3፡30 ድ.ቀ
ግብጺ - ደቡብ ኣፍሪቃ 6፡00 ድ.ቀ
ዛምቢያ - ኮሞሮስ 8፡30 ድ.ቀ
ሞሮኮ - ማሊ 11፡00 ድ.ቀ

ፕሪመር ሊግ መበል 18 ሰሙን
ማን ዩናይትድ - ኒውካስል 11፡00 ድ.ቀ

  እንተኾነ፡ ረምኮ፡ “ሰሚዐዮ እየ፣ ግና ሓቁ 
ዲዩ? ምናልባት ከሀውትተኒ ከይከውን። 
ብዝኾነ፡ ኣነ ካብኡ ዝሓሽኩ ክኸውን እየ 
ዝደሊ። ኩልና ንፈልጦ ኢና ኣዝዩ ከቢድ 
እዩ። እንተኾነ፡ ናብዛ ጋንታ ምምጽአይ እቲ 
ምኽንያት ንሱ እዩ።” ኢሉ። 
  ረምኮ፡ ምስቲ ኣብ ዙር ፈረንሳ 2025 ኣብ 

ጻዕዳ ማልያ መንእሰያት መወዳድርቱ ዝነበረን 
ድሕሪ ምውጽኡ (ረምኮ ነቲ ውድድር 
ኣይወድኦን) ነታ ማልያ ዝተዓወተላን 
ፍሎሪያን ሊፖቪች ሓቢሩ ኣሎ። ክልተኦም 
ናይ ግዜ ተወዳደርቲ እዮም። 
  ንሱ፡ “ኣነን ፍሎሪያንን፡ ዓቢ ሕልሚ ዘለና 

ኢና፣ እንተኾነ ዝተፈላለና ተቐዳደምቲ ኢና። 
ኣነ ዝያዳ ቀልጢፈ እየ ዝትኮስ፣ ፍሎሪያን ግና፡ 
ከም ናፍታ ምውዓይ የድልዮ። ዝተፈላለና 
ኢና ብሓባር ግና ጽቡቕ ክንሰርሕ ንኽእል። 
ከም ዕላማ ናይዛ ጋንታ፡ ሓደ መዓልቲ ዙር 
ንምዕዋት፡ ተመላላእቲ እምበር ተጻረርቲ 
ክንከውን የብልናን።” ኢሉ።  
  ብክልተ ዓመታት ካብ ፖጋቻ ዝንእስ 

- ኢቨነፖል፡ ወላ’ኳ ኣብ ዓበይቲ ዓቐበታት 
ክንዲ ፖጋቻ ዓቕሚ ኣይህነጽ፡ ምስ ዘለዎ 

ተውህቦን ብሉጽ ናይ ውልቂ ናይ ግዜ 
ውድድር (ክሮኖምሜትር)ን ግና፡ ኣብዘን 
ዝስዕባ ዓመታት ነዚ ስሎቬንያዊ ዝያዳ 
ክወዳደሮን ክረትዖን ዝግመት ንሱ እዩ። 
ብተኸታታሊ ኣብ 2022ን 2023ን ንፖጋቻ 
ኣብ ዙር ፈረንሳ ዝሰዓረ ዝሓለፈ ክልተ 
ዓመታት ግና ሰሪ መውደቕቲ ካልእ ብቕዓቱ 
ዝጎደለ ጆናስ ቪንገጋርድ’ውን፡ ኣብ 2026 
ኣዝዩ ተመሓይሹ ክቐርብ ይግመት።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና እምበረሚ 755፡ ከባቢ ሚ/ሪ ሕርሻ 181672

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ጎዳይፍ 26/12/25

መበል 35 ዓመት ቁ.100 26 ታሕሳስ 2025 - ገጽ 12

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይ ዮርዳኖስ ጸጋይ 

ኣመሪካ፡ ሰራዊታ ኣብ ምቁጽጻር ነዳዲ ቬንዙዌላ ከተኩር ኣዚዛቤት ጽሕፈት ቤተ መንግስቲ ኣመሪካ፡ 
ሰራዊት ናይታ ሃገር ንዝመጽእ ዘሎ ክልተ 
ኣዋርሕ ኣብ ምቁጽጻር ነዳዲ ቬኑዝዌላ 
ብፍሉይ ንኸተኩር ዝገልጽ ትእዛዝ ከም 
ዘመሓላለፈ፡ ሓደ ምስቲ ዛዕባ ቅርበት ዘለዎ 
ላዕለዋይ ብዓል ስልጣን ኣመሪካ ሓቢሩ።
እቲ ስሙ ዘይተገልጸ ብዓል ስልጣን፡ 

ኣብዚ ሕጂ እዋን፡ ዋሽንግተን ኣብ ልዕሊ 
ካራካስ ጸቕጢ ንምፍጣር፡ ካብ ወተሃደራዊ 
ኣገባብ ዝያዳ ቁጠባዊ ጸቕጢ ክትጥቀም 
ከም ዝወሰነት ኣረዲኡ።
ፕረዚደንት ኣመሪካ ዶናልድ ትራምፕ፡ 

ኣብ ልዕሊ ቬንዙዌላ ንዘለዎ ዕላማታት 
ኣመልኪቱ ወግዓዊ መግለጺ’ኳ እንተ 
ዘይሃበ፡ ኣገልግሎት ዜና ሮይተርስ ግን፡ 
ፕረዚደንት ትራምፕ ንቬንዙዌላዊ መዘናኡ 

ብሪጣንያ፡ ካናዳን ጀርመንን፡ ንምስፍሕፋሕ 
ሰፈራታት እስራኤል ኮኒነንኦ

ብሪጣንያ፡ ካናዳን ጀርመንን ዝርከባአን 
ሓያሎ ሃገራት፡ ነቲ ብካቢነ ጸጥታ 
እስራኤል ዝጸደቐ፡ ኣብ ዝተጎበጠ 
ምዕራባዊ ገማግም 19 ተወሰኽቲ 
ሓደሽቲ ሰፈራታት ናይ ምህናጽ መደብ፡ 
ንኣህጉራዊ ሕጊ ዝጥሕስን ንምርግጋእ 
እቲ ዞባ ኣብ ሓደጋ ዘውድቕን ውሳነ 
ክብላ ኮኒነንኦ።
ብሪጣንያ፡ ቤልጅየም፡ ዴንማርክ፡ 

ፈረንሳ፡ ኢጣልያ፡ ኣይስላንድ፡ 
ኣየርላንድ፡ ጃፓን፡ ማልታ፡ ሆላንድ፡ 

ኒኮላስ ማዱሮ ስልጣኑ ራሕሪሑ ካብ 
ሃገሩ ክወጽእ ብሕቡእ ጸቕጢ ክገብረሉ 
ምጽንሑ እዩ ዝሕብር።
እቲ ብዓል ስልጣን፡ ቬኑዝዌላ ምስ ኣመሪካ 

ሕድገታት ክትገብር እንተ ዘይተሰማሚዓ፡ 
እታ ሃገር ክሳብ መወዳእታ ጥሪ፡ ቁጠባዊ 
ዕንወት ከጋጥማ ከም ዝኽእል ኣሚቱ ኣሎ።
ፕረዚደንት ትራምፕ፡ እታ ደቡብ 

ኣመሪካዊት ሃገር ናብ ኣመሪካ ዕጸ ፋርስ 
ብብዝሒ ተሰጋግር ከም ዘላ ብምኽሳስ፡ 
ኣብ ልዕሊ ዕጸ ፋርስ ከም ዝጸዓና ዝገለጸን 
ብርክት ዝበላ ጀላቡ ቬኑዝዌላ ንኣዋርሕ 
ዝቐጸለ መጥቃዕትታት ምክያዱ ዝዝከር 
እዩ።

ብተወሳኺ፡ ፕረዚደንት ትራምፕ፡ ኣብ 
ውሽጢ ቬኑዝዌላ ንዝርከብ ንዘይሕጋዊ 
ምስግጋር ዕጸ ፋርስ ዘገልግል ትሕተ 
ቅርጽታት መጥቃዕቲ ከም ዘካይድ እውን 
ኣጠንቂቑ ኣሎ።
ብርክት ዝበላ ሃገራት፡ ነቲ ብኣመሪካ 

ዝካየድ ዘሎ ተደጋጋሚ መጥቃዕትታት 
ኮኒነንኦ ኣለዋ።
ኣብዛ ሒዝናያ ዘለና ወርሒ፡ ሓለዋ 

ባሕሪ ኣመሪካ ኣብ ባሕሪ ካሪብያን ነዳዲ 
ቬኑዝዌላ ንዝጸዓና ክልተ መራኽብ ኣብ 
ትሕቲ ቁጽጽሩ ከም ዘውዓለ፡ ጸብጻባት 
የመልክቱ።
ቤት ጽሕፈት ምክልኻል ኣመሪካ፡ ኣብ 

ማያት ካሪብያን ነፈርቲ እትጽዕን ደርማስ 
ወተሃደራዊት መርከብ፡ 11 ካልኦት 
መራኽብ ውግእን ልዕሊ 12 ኤፍ-35 

ዝዓይነተን ነፈርቲ ውግእን ዝዓጠቑ ልዕሊ 
15 ሽሕ ወተሃደራት ከም ዘዋፈረ ተገሊጹ 
ኣሎ።

ኖርወይን ስጳኛን ኣብ ዝሃባኦ ሓባራዊ 
መግለጺ፡ እስራኤል ነቲ ኣጽዲቓቶ ዘላ 
ውሳነ ምስፍሕፋሕ ሰፈራታት ክትስሕቦ 
ጸዊዐን።
ሚኒስተር ጉዳያት ወጻኢ እስራኤል 

ጊዴዎን ሳዓር ድማ፡ ነቲ ኣብ መርበብ 
ሓበሬታ ‘ኤክስ’ ዝተዘርግሐ ሓባራዊ 
መግለጺ ናይ’ተን ሃገራት ብምንጻግ፡ 
እቲ ውሳነ ንእስራኤል ዘጋጥማ ዘሎ 
ጸጥታዊ ስግኣታት ንምውጋድ ዓሊሙ 
ዝጸደቐ ምዃኑ ገሊጹ።

መራሒ ሰሜን ኮርያ፡ ንንዩክሌሳዊ ስምምዕ ኣመሪካን 
ደቡብ ኮርያን ‘ተኹታዂ’ ኢሉዎ

መራሒ ሰሜን ኮርያ ኪም ጆንግ ኡን፡ 
ነቲ ኣብ መንጎ ኣመሪካን ደቡብ ኮርያን 
ዝተኻየደ ሓድሽ ስምምዕ ምምዕባል 
ንዩክሌሳዊ ሳብማሪናት፡ ንርግኣት ሓውሲ 
ደሴት ኮርያ ኣብ ሓደጋ ዘእቱ ክብል 

ከም ዝገለጾ፡ ኬይ.ሲ.ኤን.ኤይ ዝተባህለ 
መንግስታዊት ማዕከን ዜና ናይ’ታ ሃገር 
ሓቢሩ።
ዝሓለፈ ረቡዕ፡ እቲ መራሒ ኣብ 

ትካል መፍረ ሳብማሪን ሃገሩ ዑደት 

ከካይድ እንከሎ፡ ዕዉት ዝተባህለ ፈተነ 
ምውንጫፍ ሓዲሽ ናይ ነዊሕ ርሕቀት 
መከላኸሊ ኣየር ሚሳይል ከም ዝተዓዘበ 
እውን ተገሊጹ ኣሎ።
ኪም ጆንግ ኡን፡ እቲ ኣብ መንጎ 

ሶውልን ዋሽንግተንን ዝተኻየደ ስምምዕ፡ 
ንልኡላውነት ባሕርን ጸጥታ ሃገሩን 
ዝጥሕስን ተሪር ግብረ መልሲ ክወሃቦ 
ዝግባእ ጸጥታዊ ስግኣትን ምዃኑ 
ኣረዲኡ።
ብመሰረት እቲ ማዕከን ዜና፡ መራሒ 

ሰሜን ኮርያ፡ ሓይሊ ባሕሪ ሃገሩ ዘመናዊ 
ዕጥቅን ንዩክሌሳዊ ኣጽዋርን ከም ዘድልዮ 
ኣስሚሩ።
ደቡብ ኮርያ፡ ብሓገዝ ኣመሪካ ናይ 

ገዛእ ርእሳ ብኑክሌሳዊ ጸዓት ዝሰርሓ 
ናይ ትሕተ ባሕሪ መራኽብ ኲናት 
(ሳብማሪናት) ንምህናጽ፡ ምስ’ታ ሃገር ኣብ 
ስምምዕ ከም ዝበጽሐት’ዩ ዝሕበር።

ደ/ኣፍሪቃ፡ ኣብ ባር ምስ ዝተፈጸመ ቅትለት 
ምትእስሳር ዘለዎም ጥርጡራት ተታሒዞም

ፖሊስ ደቡብ ኣፍሪቃ፡ ምስቲ ዝሓለፈ 
ሰንበት ኣብ ሓደ ባር ዝተፈጸመ 10 ሰባት 
ዝቐዘፈን ካልኦት 10 ሰባት ዘቝሰለን 
መጥቃዕቲ ብረት ምትሕሓዝ ዝተረኽቦም 
11 ጥርጡራት ኣብ ትሕቲ ቀይዲ ከም 
ዘእተወ ሓቢሩ።
እቶም ዝሓለፈ ረቡዕ ኣብ ትሕቲ ቀይዲ 

ዝኣተዉ፡ ሕጋዊ ፍቓድ ዘይብሉ ብርክት 
ዝበለ ጠበንጃታት ሒዞም ዝተረኽቡ 
ጥርጡራት፡ ዜጋታት ሞዛምቢክን ሌሰቶን 
ምዃኖም ተነጺሩ ኣሎ።
እቲ ዝሓለፈ ሰንበት ኣብ ባከርስዴል 

እትበሃል ንእሽቶይ ከተማ ኣብ ሓደ ባር 
ዝተኻየደ መጥቃዕቲ ፈኲስ ብረት፡ ኣብ 
ሓንቲ ሚኒባስን ንእሽቶ ማኪናን ብዝተጻዕኑ 
ከባቢ ደርዘን ዝኾኑ ብረት ዝዓጠቑ ሰባት 
ከም ዝተፈጸመ፡ ናይ ዓይኒ መሰኻኽር 
ገሊጾም።

ኣመሪካ፡ ንዝምድና ቻይናን ህንድን ከተበላሹ 
ትፍትን ኣላ ተባሂላ ትኽሰስ

ዝሓለፈ ሓሙስ፡ ህዝባዊት ሪፓብሊክ 
ቻይና፡ ኣመሪካ ነቲ ኣብ መንጎኣን ህንድን 
ዘሎ ዝምድና ንምብልሻው፡ ፖሊሲ 
ምክልኻላ ትጥምዝዞ ከም ዘላ ከሲሳ።
ኣፈኛ ሚኒስትሪ ጉዳያት ወጻኢ ቻይና 

ሊን ጂያን ንጋዜጠኛታት ኣብ ዝሃቦ 
መግለጺ፡ ሃገሩ ምስ ህንዲ ዘለዋ ዝምድና 
ንነዊሕ ግዜ ዝጠመተ ምዃኑ ድሕሪ 
ምጥቃስ፡ ኣብ መንጎ ቻይናን ህንድን ዘሎ 
ክርክር ናይ ዶብ፡ ንኽልተአን መዳውብቲ 
ሃገራት ጥራሕ ዝምልከት ጉዳይ ምዃኑ 

ኣረዲኡ።
ንሱ ወሲኹ፡ ቻይና ካብ ዝኾነት ሃገር 

ንዝመጽኣ ንጉዳይ ዶብ ክልተአን ሃገራት 
ዝምልከት ርእይቶ ኮነ ተጻራሪ ሓሳብ ከም 
ዘይትቕበል፡ ወሲኹ ኣተሓሳሲቡ።
ዝሓለፈ ሰሉስ፡ ቤት ጽሕፈት ምክልኻል 

ኣመሪካ (ፔንታጎን) ኣብ ዘውጸኦ መግለጺ፡ 
ቻይና፡ ነቲ ኣብ መንጎ ኣመሪካን ህንድን 
እናዓሞቐ ዝኸይድ ዘሎ ዝምድና 
ብምብልሻው፡ ነቲ ኣብ መንጎኣን ህንድን 
ዘሎ ምትእምማን ዘይብሉ ዝምድና 

ንምትራሩ ክትጽዕር ከም እትኽእል 
ምግላጹ ይሕበር።

ኣብ ዝሓለፈ ቀረባ ዓመታት፡ ኣብ ደቡብ 
ኣፍሪቃ ኣብ ዝርከቡ ባራት ተደጋጋሚ 
መጥቃዕቲታት ከም ዝተኻየደ እዮም 
ምንጭታት ዝሕብሩ።
ኣብ 2024 ኣብ ደቡብ ኣፍሪቃ ኣብ 

ዝተኻየደ መጽናዕቲ፡ ኣብታ ሃገር ብማእከላይ 

ገምጋም ኣብ መዓልቲ ልዕሊ 70 ሰባት ከም 
ዝቕተሉ ጸብጻባት የመልክቱ።
መጥቃዕቲ ብረት ከኣ፡ ሓደ ካብ’ቶም ኣብ 

ቅድሚት ዝስርዑ ጠንቅታት ናይ’ቲ ልዑል 
መጠን ቅትለት ምዃኑ፡ ፖሊስ ናይ’ታ ሃገር 
ይሕብር።

